
ᑎᑎᕋᕐᓯᒪᓂᖓ 1    ᐱᓇᓱᐊᕈᑦ 
   

ᒪᓕᒐᐃᑦ ᑎᑎᕋᖅᑕᐅᓯᒪᔪᑦ ᑕᕝᕙᓂ ᐊᑐᖅᑐᑦ ᓂᕈᐊᖃᑦᑕᓂᕐᒧᑦ ᓯᕗᓕᖅᑎᐅᓂᐊᖅᑐᓂᑦ 
ᑲᑎᒪᔨᓂᑦ (ᐊᖏᔪᖅᑳᖅ, ᐊᖏᔪᖅᑳᑉ ᑐᖏᓕᐊ ᐊᒻᒪᓗ, ᑎᑎᕋᖅᑎ−ᑮᓇᐅᔭᓕᕆᔨ) ᐊᒻᒪᓗ 
ᓄᓇᓕᓐᓂᑦ ᑲᑎᒪᔨᐅᓂᐊᖅᑐᓂᑦ (13) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ (ᕿᑭᖅᑕᓂᒃᑯᑦ).   

ᑎᑎᕋᕐᓯᒪᓂᖓ 2  ᓂᕈᐊᕐᓇᐅᑉ ᐅᓪᓗᖓ   
 

2.1 ᐅᓪᓗᖅ ᓂᕈᐊᕐᕕᐅᑎᑕᐅᔪᖅ ᑐᖏᓕᐅᔭᕿᐊᓕᒃ ᓇᒡᒐᔾᔭᐅ ᑎᓯᐱᕆᒥ ᓇᓪᓕᐊᓐᓂᑐᐃᓐᓇᖅ 
ᓂᕈᐊᕐᓇᐅᒋᐊᖃᖅᑎᓪᓗᒍ ᐊᕐᕌᒍᒥ. ᑲᑎᒪᔩᑦ ᐋᖅᑮᖃᑦᑕᕆᐊᓖᑦ ᐅᓪᓗᖓᓂᒃ ᒪᐅᓇᑐᐃᓐᓇᖅ 
ᓂᕈᐊᖅᑐᖃᕆᐊᖃᕐᓂᖅᑲᑦ.  
 

2.2 ᓂᕆᕈᐊᕐᓇᐅᑎᓪᓗᒍ, ᓂᕈᐊᕆᐊᕐᑐᕐᕖᑦ ᒪᑐᐃᖃᑦᑕᓂᐊᖅᑐᑦ 10ᒥ ᐅᓪᓛᒃᑯᑦ ᓄᓇᓖᑦ 
ᓯᕿᙳᔭᖓ ᒪᓕᓪᓗᒍ, ᐊᒻᒪ ᒪᑐᐃᖓᑎᑕᐅᖃᑦᑕᕐᓗᑎᒃ 7ᒧᓄᑦ ᐅᓐᓄᒃᑯᑦ, ᓄᓇᓖᑦ ᓯᕿᙳᔭᖓ 
ᒪᓕᓪᓗᒍ, ᑕᕝᕙᓂᔅᓴᐃᓐᓇᖅ ᐅᓪᓗᖓᓂ.  
 

2.3 ᐱᖁᔨᓂᖓ ᒪᓕᓪᓗᒍ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ, ᓂᕈᐊᕐᓇᐅᑉ ᐅᓪᓗᖓ 
ᐅᖓᕙᕆᐊᖅᑕᐅᒍᓐᓇᖅᑐᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᒍᓐᓇᖅᑐᖅ ᓂᕈᐊᕐᕕᐅᓂᐊᖅᑐᒥ 
ᓄᓇᓕᓐᓂᑦ ᐱᔾᔪᑎᖃᕐᓗᑎᒃ ᓯᓚᒥᒃ ᐅᕝᕙᓘᓐᓃᑦ ᐊᓯᐊᓂᒃ ᐱᒻᒪᕆᐊᓗᒻᒥᒃ ᖃᓄᐃᓐᓂᐅᔪᒥᒃ.  
 

2.4 ᓂᕈᐊᕈᔅᓴᐅᒍᒪᒐᔭᖅᑐᓄᑦ ᐱᓇᓱᐊᖁᔨᓂᕐᒥᒃ ᓴᖅᑭᑎᑦᑎᖃᑦᑕᓂᐊᖅᑐᑦ 
“ᖃᐅᔨᒃᑲᐃᒍᑎᖃᖃᑦᑕᕐᓗᑎᒃ ᓂᕈᐊᕐᓇᐅᓛᖅᑐᒥᒃ”; ᖃᐅᔨᒃᑲᐃᒍᑦ ᓇᒥᓕᒫᖅ 
ᓴᖅᑭᔮᖅᑎᑕᐅᒋᐊᖃᕋᔭᖅᑐᖅ ᓇᓗᓇᐃᖅᑕᐅᖃᑦᑕᕐᓗᓂᓗ 60 ᐅᓪᓗᐃᑦ ᓯᕗᕐᖓᒍᑦ 
ᓂᕈᐊᕐᓇᐅᓛᖅᑑᑉ.  

 
2.5 ᓂᕈᐊᕐᓇᐃᑦ ᑲᒪᒋᔭᐅᖃᑦᑕᕈᓐᓇᖅᑐᑦ ᐃᓛᒃᑯᑦ ᓇᒻᒥᓂᖅ ᑲᒪᓗᑎᒃ; ᐅᕝᕙᓘᓐᓃᑦ, 

ᑲᑐᔾᔨᖃᑎᖃᕐᓗᑎᒃ ᓄᓇᓕᓐᓂᑦ ᑲᒪᔨᐅᕙᑦᑐᓂᑦ; ᐅᕝᕙᓘᓐᓃᑦ ᑲᑐᔾᔨᖃᑎᖃᕐᓗᑎᒃ ᓄᓇᕗᑦ 
ᑐᙵᕕᒃᑯᓐᓂ, ᑕᐃᒫᒃ ᑕᒪᒃᑮᒃ ᑲᑐᔾᔨᖃᑎᒌᑦᑑᒃ ᐊᖏᖃᑎᒌᓯᒪᖃᑦᑕᓂᐊᕐᖓᑕ ᐊᑭᖏᓐᓂᒃ 
ᑲᑐᑎᓂᐊᕐᓂᖏᓐᓂᒃ ᐋᖅᑭᔅᓱᐃᒍᑎᒥᓂᖏᓐᓂᒃ ᓂᕈᐊᕐᕕᐅᓂᐊᖅᑐᓂᑦ ᐊᒻᒪᓗ, ᑎᒃᑯᐊᕐᓯᓂᕐᒥᒃ 
ᓂᕈᐊᖅᑐᓕᕆᔨᐅᓂᐊᖅᑐᒥᒃ ᑲᑐᔾᔨᖃᑎᒌᓐᓂᐊᖅᑐᑦ, ᑲᒪᒍᓐᓇᖅᑐᑦ ᐊᐃᑉᐸᖏᑦ ᐱᔾᔪᑎᒋᓗᒋᑦ.  

 
ᑎᑎᕋᕐᓯᒪᓂᖓ 3 ᓂᕈᐊᕈᓐᓇᖅᑐᑦ ᓂᕈᐊᖅᑏᑦ ᓂᕈᐊᕋᔅᓴᐅᔪᓪᓗ 
 

3.1 ᑭᓇᑐᐃᓐᓇᖅ ᓂᕈᐊᕈᓐᓇᖅᑐᖅ ᓂᕈᐊᕐᓇᐅᑎᓪᓗᒍ ᑖᓐᓇ ᐃᓄᒃ “ᐃᓚᒋᔭᐅᑉᐸᑦ” ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑕ ᒪᓕᒐᕋᓛᖏᓐᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᒻᒪᓗ 
ᐅᑭᐅᖃᓕᕐᓗᓂ 16ᓂᑦ.   

 
3.2 (1) ᐃᓚᒋᔭᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᓂᕈᐊᕋᔅᓴᓕᐊᖑᔪᓐᓇᖅᑐᖅ ᐊᒻᒪᓗ 

ᓂᕈᐊᕋᔅᓴᐅᔪᓐᓇᖅᑐᖅ ᐃᒪᐃᑦᑑᑉᐸᑦ: 
 (ᐃ) 16ᓂᑦ ᐅᑭᐅᖃᓕᕈᓂ; 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

 (ᐱ) ᖁᓕᓂᑦ ᒪᕐᕉᓂᓪᓗ ᑐᖏᓕᕇᓂᑦ ᑕᖅᑭᓂᑦ ᓂᕈᐊᕋᔅᓴᓕᐅᕐᕕᒃ ᒪᑐᑎᓪᓗᒍ 
ᓄᓇᖃᕐᓯᒪᓕᕈᓂ ᓂᕈᐊᕐᕕᐅᓂᐊᖅᑐᒥ ᓄᓇᓕᓐᓂᑦ; 

 (ᑎ) ᓄᓇᖃᕈᓂ ᓂᕈᐊᕐᕕᐅᔪᒥ ᓄᓇᓕᓐᓂᑦ; ᐊᒻᒪᓗ 
 (ᑭ) ᓂᕈᐊᕈᔅᓴᐅᒍᓐᓇᖏᓐᓂᕋᖅᑕᐅᖏᑉᐸᓪᓕ ᑎᑎᕋᕐᓯᒪᓂᖓᑕ ᐃᓗᐊᓂ (2) 
 

(2) ᑭᓇᑐᐃᓐᓇᖅ ᓂᕈᐊᕋᔅᓴᓕᐊᖑᔪᓐᓇᖏᑦᑐᖅ ᐅᕝᕙᓘᓐᓃᑦ ᓂᕈᐊᕋᔅᓴᐅᒍᓐᓇᖏᑦᑐᖅ  
 (ᐃ) ᐃᖅᑲᖅᑐᐃᔨᐅᒍᓂ, ᓄᓇᕗᒥ ᐃᖅᑲᖅᑐᐃᔨᐅᒍᓂ, ᐃᓅᓱᑦᑐᓄᑦ ᐃᖅᑲᖅᑐᐃᕕᒻᒥ 

ᐃᖅᑲᖅᑐᐃᔨᐅᒍᓂ, ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᖑᒍᓂ; 
 (ᐱ) ᒪᓕᒐᓕᐅᖅᑎᐅᖃᑕᐅᒍᓂ ᒪᓕᒐᓕᐅᕐᕕᒻᒧᑦ; 
 (ᑎ) ᓂᕈᐊᖅᑕᐅᓯᒪᒍᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ; 
 (ᑭ) ᐅᓪᓗᓕᒫᖅ ᐃᖅᑲᓇᐃᔭᖅᑎᐅᖃᑕᐅᒍᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 

ᐅᕝᕙᓘᓐᓃᑦ ᐊᐅᓚᑕᖏᓐᓂ ᑲᑐᔾᔨᖃᑎᒌᓂᑦ ᑮᓇᐅᔾᔭᔅᓴᖃᑦᑕᕐᓗᓂ ᑖᒃᑯᓇᙵᑦ, ᑭᓯᐊᓂ ᑕᐃᒪ 
ᓄᖅᑲᖓᑲᐃᓐᓇᖅᑲᑦ ᐊᑭᓕᕐᓱᖅᑕᐅᖏᓪᓗᓂ ᒪᓕᑦᑐᒋᑦ ᕿᑭᖅᑕᓂᒃᑯᑦ ᐃᖅᑲᓇᐃᔭᕐᓂᕐᒧᑦ 
ᐊᑐᐊᒐᖏᑦ;  

 (ᒋ) ᓂᕈᐊᖅᑐᓕᕆᔨᐅᒍᓂ; 
 (ᒥ) ᐸᓯᔭᔅᓴᐅᓂᕋᖅᑕᐅᓯᒪᒍᓂ ᓈᒻᒪᖏᑦᑐᓕᓯᒪᓂᖓᓄᑦ ᑖᒃᑯᐊ ᒪᓕᑦᑐᒋᑦ ᒪᓕᒐᐃᑦ ᐱᖓᓱᑦ 

ᐊᕐᕌᒍᑦ ᑐᖔᓂ ᓂᕈᐊᕐᓇᐅᓚᐅᕐᓯᒪᔫᑉ ᑭᖑᓂᑦᑎᐊᖓᓂ ᐱᒋᐊᖅᑐᒍ; 
 (ᓂ) ᐸᓯᔭᔅᓴᐅᓂᕋᖅᑕᐅᓯᒪᒍᓂ ᐊᓄᓪᓚᔅᓰᕕᒻᒥ ᑎᒍᔭᐅᖅᑲᒍᑎᒋᒋᐊᖃᕐᓯᒪᔭᖓᓂᒃ ᑕᓪᓕᒪᓄᑦ 

ᐊᕐᕌᒍᓄᑦ ᐅᕝᕙᓘᓐᓃᑦ ᐅᖓᑖᓄᑦ ᐱᖓᓱᑦ ᐊᕐᕌᒍᑦ ᑐᖔᓂ ᓂᕈᐊᕐᓇᐅᓚᐅᕐᓯᒪᔫᑉ 
ᑭᖑᓂᑦᑎᐊᖓᓂ ᐱᒋᐊᖅᑐᒍ, ᐅᕝᕙᓘᓐᓃᑦ ᑎᒍᔭᐅᖅᑲᒍᓐᓃᙳᓱᑉᐸᑦ ᐱᖓᓱᑦ ᐊᕐᕌᒍᑦ 
ᑭᖑᓂᑦᑎᐊᖓᓂ ᓂᕈᐊᕐᓇᐅᓛᖅᑑᑉ; ᐅᕝᕙᓘᓐᓃᑦ 

 (ᓂ) ᓇᒻᒥᓂᖅ ᐊᑭᓕᔅᓴᖃᕈᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ 
ᐊᐅᓚᑕᖏᓐᓄᑦ ᑲᑐᔾᔨᖃᑎᒌᓄᑦ ᐃᒪᓐᓇᓂᑦ $500 ᐅᓪᓗᓂᑦ 90ᓂᑦ, ᐊᓯᖏᓐᓂᒃ ᑮᓇᐅᔭᓂᑦ 
ᐱᓯᒪᔭᖏᓐᓂᒃ ᐱᓕᕆᐊᓄᑦ ᑐᕌᖓᔪᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑎᒍᑦ ᐅᕝᕙᓘᓐᓃᑦ 
ᐊᐅᓚᑕᖏᑎᒍᑦ ᑲᑐᔾᔨᖃᑎᒌᖏᑎᒍᑦ ᓇᓪᓕᐊᓐᓄᑦ ᑕᒪᕐᒥᒃ ᓂᕈᐊᕈᓐᓇᖅᑐᑦ ᐊᑎᖃᖃᑕᐅᔪᑦ 
ᐱᓇᓱᐊᕐᕕᒋᔪᓐᓇᖅᑕᖏᓐᓄᑦ.  

 
ᑎᑎᕋᕐᓯᒪᓂᖓ 4 ᑐᑭᓯᓂᖅ ᓇᒥᒥᐅᑕᐅᓂᖓᓂᒃ  
 

4.1 ᑖᒃᑯᐊ ᐱᔾᔪᑎᒋᓪᓗᒋᑦ ᒪᓕᒐᐃᑦ, ᓄᓇᖃᕐᕕᖓ ᑭᓇᑐᐃᓐᓇᐅᑉ ᐊᐅᓚᑕᐅᕗᖅ ᑖᔅᓱᒪ 
ᑎᑎᕋᕐᓯᒪᓂᖓ ᒪᓕᑦᑐᒍ, ᐊᑐᕐᕕᒋᔪᓐᓇᖅᑕᖓ ᒪᓕᑦᑐᒍ. 

 
4.2 ᓄᓇᖃᕐᕕᖓ ᑭᓇᑐᐃᓐᓇᐅᑉ ᑖᓐᓇᐅᕗᖅ ᐊᖏᕐᕋᖓ ᐅᕝᕙᓘᓐᓃᑦ ᐃᓪᓗᖃᕐᕕᖓ ᐃᓅᑉ ᐃᒫᒃ 

ᑐᑭᓕᒃ, ᑖᓐᓇ ᐃᓄᒃ ᑕᒫᓃᑎᓐᓇᒍ, ᐅᑎᕈᒫᕐᓂᐊᖅᑲᑦ ᑕᒪᐅᖓ.  
 

4.3  ᑭᓇᑐᐃᓐᓇᖅ ᓄᓇᖃᕈᓐᓃᖃᑦᑕᖏᒻᒪᑦ ᐊᖏᕐᕋᒥᓂ ᐃᓪᓗᖓᓂᓪᓘᓐᓃᑦ 
ᓅᓯᒪᑲᐃᓐᓇᓂᐊᖅᑎᓪᓗᒍ.  

 
4.4  ᑭᓇᑐᐃᓐᓇᖅ ᓅᒃᑯᓂ ᓂᕈᐊᕐᕕᐅᓂᐊᖅᑐᒥ ᓄᓇᖓᓐᓂ ᐊᓯᐊᓂᒃ ᓄᓇᑖᕐᓂᐊᕐᓗᓂ, 

ᑭᓇᑐᐃᓐᓇᖅ ᓄᓇᖃᕈᓐᓃᓲᖑᒻᒪᑦ ᓂᕈᐊᕐᕕᐅᓂᐊᖅᑐᒥ ᓄᓇᓕᓐᓂ.  
 

4.5  ᐊᐃᑉᐸᖓᑕ ᕿᑐᕐᖓᖏᑕᓗ ᓄᓇᖃᕐᕕᖏᑦ ᑐᑭᓯᓯᒪᔭᐅᓂᐊᖅᑐᑦ ᓄᓇᖃᕐᕕᒋᒋᐊᔅᓴᖓᓂᒃ, 
ᑭᓯᐊᓂ ᑕᐃᓐᓇ ᐃᓪᓗᑖᖅᑲᑦ ᐅᕝᕙᓘᓐᓃᑦ ᐃᓪᓗᖃᐃᓐᓇᓂᐊᖅᑲᑦ ᐊᓯᐊᓂ 
ᑕᕝᕙᓃᖏᓐᓇᕈᒫᕐᓂᐊᓕᕐᓗᓂ. 

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

4.6  ᓄᓇᖃᕐᕕᖓ ᐊᐃᑉᐸᖃᙱᑦᑑᑉ/ᕿᑐᕐᖓᖃᙱᑦᑑᑉ ᐃᓄᑐᐊᑉ ᓇᔪᕋᔪᖃᑦᑕᖅᑕᖓ, ᐅᕝᕙᓘᓐᓃᑦ 
ᐅᑎᕐᕕᒋᒐᔪᖃᑦᑕᖅᑕᖓ ᐊᓯᐊᓂᒃ ᓇᔪᒐᖃᓪᓚᕆᒐᓂ. 

  
4.7  ᑭᓇᑐᐃᓐᓇᖅ ᐊᑕᐅᓯᐅᙱᑦᑐᒥᒃ ᓇᔪᒐᖃᕆᐊᔅᓴᖓᓂᒃ ᐃᓱᒪᒋᔭᐅᖃᑦᑕᔾᔮᖏᑦᑐᖅ ᐊᒻᒪᓗ, 

ᑭᓇᑐᐃᓐᓇᖅ ᐊᑕᐅᓯᐅᙱᑦᑐᒥᒃ ᓇᔪᒐᖃᕈᓂ ᓂᕈᐊᕆᐊᖃᕋᔭᖅᑐᖅ ᐊᑕᐅᓯᕐᒥᒃ 
ᓄᓇᖃᕐᕕᒋᓂᕋᕐᓂᐊᖅᑕᖓᓂᒃ ᐱᔾᔪᑎᒋᓪᓗᒋᑦ ᑖᒃᑯᐊ ᒪᓕᒐᐃᑦ.  

ᑎᑎᕋᕐᓯᒪᓂᖓ 5  ᓂᕈᐊᕋᔅᓴᓕᐅᕐᓂᖅ  
 

5.1  ᐱᓇᓱᐊᕈᓐᓇᓂᐊᕐᖓᑦ ᓂᕈᐊᕋᔅᓴᐅᓂᕐᒧᑦ ᓂᕈᐊᕐᓇᐅᓛᖅᑐᒥ ᓯᕗᓕᖅᑎᐅᓂᕐᒧᑦ ᐅᕝᕙᓘᓐᓃᑦ 
ᓄᓇᓕᓐᓂᑦ ᑲᑎᒪᔨᐅᓂᕐᒧᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑭᓇᑐᐃᓐᓇᖅ 
ᑐᓂᓯᔭᕆᐊᓕᒃ ᓂᕈᐊᕋᔅᓴᓕᐅᕐᓂᕐᒧᑦ ᐸᐃᑉᐹᓂᑦ ᐱᔭᕇᕐᓯᒪᑦᑎᐊᖅᑐᓂᑦ ᓂᕈᐊᖅᑐᓕᕆᓂᕐᒧᑦ 
ᐊᖏᔪᖅᑳᕐᒧᑦ 5ᒨᓚᐅᖅᑎᓐᓇᒍ ᓄᓇᓖᑦ ᓯᕿᙳᔭᖓ ᒪᓕᓪᓗᒍ, ᑕᓪᓕᒥᕐᒥ ᑎᓴᒪᐃᑦ (4) 
ᐱᓇᓱᐊᕈᓰᑦ ᑐᖔᓂ ᓂᕈᐊᕐᓇᐅᓛᖅᑑᑉ. ᑭᖑᕙᖅᑐᑦ ᓂᕈᐊᕋᔅᓴᓕᐅᕈᑏᑦ 
ᐊᖏᖅᑕᐅᖃᑦᑕᔾᔮᖏᑦᑐᑦ.   

 
5.2   ᐅᓪᓗᖓ ᒪᑐᕕᔅᓴᖓᑕ ᓂᕈᐊᕋᔅᓴᓕᐅᕈᓐᓇᓂᕐᒧᑦ ᐅᖓᕙᕆᐊᖅᑕᐅᒍᓐᓇᖅᑐᖅ ᐱᓇᓱᐊᕈᓯᕐᒥ 

ᐊᑕᐅᓯᕐᒥᒃ ᐊᒥᓲᓂᖏᑦ ᓂᕈᐊᕋᔅᓴᐃᑦ ᓂᕈᐊᕋᔅᓴᓕᐊᖑᓯᒪᔪᑦ ᓂᕈᐊᕐᓇᐅᓛᖅᑐᒧᑦ ᑐᖔᓃᑉᐸᑕ 
ᓂᕈᐊᕐᕕᐅᒋᐊᓕᓐᓄᑦ. ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᖃᐅᔨᒃᑲᐃᖃᑦᑕᕆᐊᓕᒃ 
ᐅᖓᕙᕆᐊᖅᑕᐅᓂᖓᓂᒃ. 
 

5.3 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᓂᕈᐊᕋᔅᓴᓕᐅᕈᑎᓂᑦ ᐊᑐᐃᓐᓇᕈᖅᑎᑦᑎᒋᐊᖃᕋᔭᖅᑐᖅ 
ᐱᒋᐊᙵᕐᓂᖓᓂ ᑕᓪᓕᒪᑦ (5) ᐱᓇᓱᐊᕈᓰᑦ ᑐᖔᓂ ᓂᕈᐊᕐᓇᐅᓛᖅᑑᑉ ᐅᓪᓗᖓᑕ.  
 

5.4  ᓂᕈᐊᕋᔅᓴᓕᐅᕈᑏᑦ ᐸᐃᑉᐹᑦ ᑎᑎᕋᕐᕕᒋᓯᒪᔭᕆᐊᓖᑦ ᐊᑎᖓᓂᒃ ᑐᕌᕈᑎᖓᓂᓪᓗ ᓂᕈᐊᕋᔅᓴᐅᑉ; 
ᐊᑎᓕᐅᖅᑕᐅᓯᒪᓗᓂ ᑕᐃᔅᓱᒧᖓ ᓂᕈᐊᕋᔅᓴᐅᒍᒪᔪᒧᑦ ᐊᒻᒪᓗ ᐱᖓᓱᓄᖑᓐᓃᑦ 
ᓂᕈᐊᖅᑎᐅᖃᑕᐅᔪᓄᑦ ᓂᕈᐊᕈᓐᓇᕋᔭᖅᑐᓄᑦ; ᑕᐃᒪᐃᒋᐊᖃᕈᑎᒃ ᐱᖁᔨᓂᖓ ᒪᓕᓪᓗᒍ 
ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ, ᐱᖃᓯᐅᔾᔨᓯᒪᓗᓂ ᐊᔾᔨᙳᐊᕐᒥᒃ ᒥᑭᔪᒥᒃ ᑲᓇᑕᐅᑉ ᓯᓚᑖᓄᑦ 
ᐃᓗᐊᓄᓪᓗ ᐃᓯᕈᓐᓇᐅᑏᑦ ᑕᐃᒫᒃ ᐊᔾᔨᖃᓲᖑᒻᒪᑕ ᓂᕈᐊᕋᔅᓴᐅᑉ ᐊᔾᔨᙳᐊᖓᓂᒃ ᑕᓐᓇᑑᓗᓂ 
ᐊᒻᒪᓗ; ᐱᖃᓯᐅᔾᔨᓯᒪᔭᕆᐊᖃᕐᒥᔪᖅ ᓇᓕᖅᑲᖓᓂᒃ ᓂᕈᐊᕋᔅᓴᐅᑉ ᐱᕋᔭᓚᐅᕐᓯᒪᓂᑰᒻᒪᖔᖅ 
ᖃᐅᔨᓴᖅᑕᐅᔾᔪᑎᒋᓯᒪᔭᖓᓂᒃ (ᐊᒻᒪᓗ ᑕᐃᒪᐃᒋᐊᖃᖅᑎᑕᐅᑎᓪᓗᒍ ᓂᕈᐊᖅᑐᓕᕆᓂᕐᒧᑦ 
ᐊᖏᔪᖅᑳᕐᒧᑦ, ᖃᐅᔨᒍᑕᐅᓯᒪᔪᓂᑦ ᐊᒡᒐᖏᑕ ᒪᐅᓇᖏᓐᓄᑦ ᖃᐅᔨᓴᐅᑕᐅᓯᒪᔪᒥᒃ 
ᐱᕋᔭᓚᐅᕐᓯᒪᓂᑰᒻᒪᖔᖅ ᐅᓪᓗᐃᑦ ᐱᖓᓱᑦ (3) ᑐᖔᓂ ᒪᑐᓚᐅᖅᑎᓪᓗᒍ ᓂᕈᐊᕋᔅᓴᓕᐅᕐᓇᖅ); 
ᓂᕈᐊᕋᔅᓴᖅ ᑲᑎᒪᔨᐅᖃᑕᐅᒍᓂ ᓂᕈᐊᕋᔅᓴᓕᐅᖅᑕᐅᓯᒪᓗᓂ ᑲᑎᒪᔨᐅᓂᕐᒧᑦ ᑲᑎᒪᔨᓂᑦ, ᑖᓐᓇ  
ᑐᓂᓯᔭᕆᐊᖃᕋᔭᖅᑐᖅ ᕿᑭᖅᑕᓂᒃᑯᑦ ᓯᕗᓕᖅᑎᖓᓐᓄᑦ ᐃᖅᑲᓇᐃᔭᖅᑎᓄᑦ ᑎᑎᕋᕐᓯᒪᔪᒥᒃ 
ᖃᐅᔨᒃᑲᐃᔾᔪᑎᒥᒃ ᓄᖅᑲᖓᑲᐃᓐᓇᓂᐊᕐᓂᖓᓂᒃ ᐃᓂᖓᓂᒃ, ᐊᑭᓕᕐᓱᑕᐅᙱᓪᓗᓂ 
ᐅᕝᕙᓘᓐᓃᑦ ᐊᑭᓕᖅᑕᐅᒍᒫᕐᓂᐊᖏᓪᓗᓂ, ᓂᕈᐊᖅᑐᓕᕆᓐᓇᐅᓂᖓᓂ.  

  
5.5  ᓂᕈᐊᕋᔅᓴᖅ ᖁᔭᓈᕈᓐᓇᖅᑐᖅ 72 ᐃᑲᕐᕋᐃᑦ ᑐᖔᓂ ᓂᕈᐊᕋᔅᓴᓕᐅᕐᕕᔅᓴᐅᑉ ᒪᑐᕕᔅᓴᖓᑕ 

ᑎᑎᕋᕐᓗᓂ ᓇᓗᓇᐃᕈᑎᖓᓂᒃ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᕐᒧᑦ.   
 

5.6  ᑭᓇᑐᐃᓐᓇᖅ ᓂᕈᐊᕋᔅᓴᓕᐊᖑᔪᓐᓇᖏᑦᑐᖅ ᐊᑕᐅᓯᐅᙱᑦᑐᒧᑦ ᐃᓂᐅᔪᒧᑦ 
ᓇᓪᓕᐊᓐᓂᑐᐃᓐᓇᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓂᕈᐊᕐᓇᐅᑎᓪᓗᒍ.  

 
5.7 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐅᑉᐱᕈᓱᒃᑯᓂ ᐱᔾᔪᑎᔅᓴᖃᑦᑎᐊᕆᐊᔅᓴᖅ ᓂᕈᐊᕋᔅᓴᓕᐊᒥᓂᖅ 

ᓂᕈᐊᕋᔅᓴᐅᔪᓐᓇᔾᔮᖏᓐᓂᖓᓂᒃ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐃᒪᐃᒍᓐᓇᖅᑐᖅ, 
ᑎᑎᕋᕐᓗᓂ ᖃᐅᔨᒃᑲᐃᒍᑎᖓᓂᒃ, ᓇᓗᓇᐃᕐᓗᒋᑦ ᐱᔾᔪᑎᖏᑦ  

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

ᓂᕈᐊᕋᔅᓴᐅᔪᓐᓇᖏᔾᔪᑎᖏᓐᓂᒃ ᐊᒻᒪᓗ ᑕᐃᓐᓇ ᒪᓕᒋᐊᖃᖅᑎᓪᓗᓂᐅᒃ ᒪᓕᒐᕐᓂᑦ 
ᐅᕝᕙᓘᓐᓃᑦ ᐲᕐᓗᒍ ᓂᕈᐊᕋᔅᓴᓕᐅᕈᑕᐅᓯᒪᔪᖅ.   

 
5.8 ᐃᕐᖐᓐᓇᖅ, ᒪᑐᓚᐅᖅᑎᓪᓗᒍ ᓂᕈᐊᕋᔅᓴᓕᐅᕐᕕᔅᓴᖅ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ 

ᐃᓄᓕᒫᓄᑦ ᖃᐅᔨᒃᑲᐃᒍᑎᖃᕋᔭᖅᑐᖅ ᓂᕈᐊᕋᔅᓴᓕᐊᖑᓯᒪᔪᑦ ᑭᒃᑰᓂᖏᓐᓂᒃ ᓄᓇᓕᓐᓄᑦ 
ᑲᑎᒪᔨᔅᓴᐅᓂᕐᒧᑦ ᐊᑐᓂᑦ ᓂᕈᐊᕐᕕᐅᓂᐊᖅᑐᓂᑦ ᓄᓇᓕᓐᓂᑦ ᐊᒻᒪᓗ ᐊᑎᖏᓐᓂᒃ 
ᓂᕈᐊᕋᔅᓴᓕᐊᖑᓯᒪᔪᑦ ᐊᑐᓂᑦ ᓯᕗᓕᖅᑎᐅᓂᕐᒧᑦ ᐃᓂᐅᔪᓄᑦ ᓂᕈᐊᕐᕕᐅᓂᐊᖅᑐᓄᑦ 
ᓄᓇᓕᓕᒫᓄᑦ ᕿᑭᖅᑕᓂ.  

 
5.9 ᑭᓇᑐᐃᓐᓇᖅ ᓂᕈᐊᕈᓐᓇᖅᑐᖅ ᐅᑉᐱᕆᔭᓕᒃ ᓂᕈᐊᕋᔅᓴᓕᐊᖑᓯᒪᔪᖅ 

ᓂᕈᐊᕋᔅᓴᐅᔪᓐᓇᖏᓐᓂᖓᓂᒃ ᐃᒪᐃᒍᓐᓇᖅᑐᖅ, 72 ᐃᑲᕐᕋᐃᑦ ᑐᖔᓂ 
ᓴᖅᑭᖅᑕᐅᓚᐅᖅᑎᓪᓗᒋᑦ ᐃᓄᓕᒫᓄᑦ ᐊᑎᖏᑦ ᓂᕈᐊᕋᔅᓴᓕᐊᖑᓯᒪᔪᑦ, ᖃᐅᔨᒃᑲᐃᒍᓐᓇᖅᑐᖅ 
ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᕐᒥᒃ ᑎᑎᖅᑲᑎᒍᑦ ᐱᔾᔪᑎᖏᑦ ᑎᑎᕋᕐᓯᒪᓗᒋᑦ 
ᓂᕈᐊᕋᔅᓴᓕᐊᖑᓯᒪᔪᖅ ᓂᕈᐊᕋᔅᓴᐅᖏᔾᔪᑎᖏᓐᓂᒃ.  

 
5.10 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ, ᑕᐃᒫᒃ, ᑐᓂᓯᔭᕆᐊᖃᕋᔭᖅᑐᖅ ᑎᑎᕋᕐᓯᒪᔪᒥᒃ 

ᖃᐅᔨᒃᑲᐃᒍᑎᖓᓂᒃ ᓂᕈᐊᕋᔅᓴᓕᐊᖑᓯᒪᔪᒧᑦ ᐊᒻᒪᓗ ᓂᕈᐊᕋᔅᓴᓕᐊᒥᓂᖅ 
ᓇᓗᓇᐃᕐᓯᑎᒋᐊᖃᕋᔭᖅᑕᖓ ᓂᕈᐊᕋᔅᓴᐅᔪᓐᓇᖏᓐᓂᖓᓂᒃ ᑎᑎᕋᕐᕕᐅᒋᐊᓕᒻᒥ 
ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᐱᒋᐊᖃᖅᑕᖓᓂ. ᓇᓗᓇᐃᕈᑎᖓ ᓂᕈᐊᕋᔅᓴᓕᐊᒥᓂᐅᑉ 
ᑲᒪᒋᔭᐅᒋᐊᖃᕋᔭᖅᑐᖅ 48 ᐃᑲᕐᕋᐃᑦ ᑐᖔᓂ ᐱᓚᐅᖅᑎᓪᓗᒋᑦ ᑎᑎᖅᑲᕐᒥᒃ 
ᖃᐅᔨᒃᑲᐃᒍᑕᐅᔪᒥᒃ.  

 
5.11 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᕿᐱᓗᒃᑯᓂ ᓂᕈᐊᕋᔅᓴᓕᐅᕈᑕᐅᔪᒥᒃ 

ᓂᕈᐊᕋᔅᓴᐅᒍᓐᓇᖏᓐᓂᖓᓂᒃ ᖃᐅᔨᒃᑲᐃᒋᐊᖃᕋᔭᖅᑐᖅ ᓂᕈᐊᕋᔅᓴᓕᐊᒥᓂᕐᒥᒃ ᑎᑎᖅᑲᑎᒍᑦ.  

ᑎᑎᕋᕐᓯᒪᓂᖓ 6  ᓂᕈᐊᕋᔅᓴᑑᓂᖓᓄᑦ ᐃᓕᑐᐃᓐᓇᕐᓂᖓ  
 

6.1  ᓂᕈᐊᕋᔅᓴᖅ ᐊᑕᐅᓯᑑᓕᖅᑲᑦ ᓂᕈᐊᕋᔅᓴᐅᖅᑲᐅᔪᒥᒃ ᖁᔭᓈᖅᑐᖃᖅᑎᓪᓗᒍ ᐅᕝᕙᓘᓐᓃᑦ 
ᓂᕈᐊᕋᔅᓴᓕᐅᕐᓯᒪᔪᖃᖅᑲᑦ ᐊᑕᐅᓯᑐᐊᕐᒥᒃ ᓂᕈᐊᕋᔅᓴᓕᐅᕐᕕᒃ ᒪᑐᐃᖓᓂᖓᓂ, 
ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᓇᓗᓇᐃᕐᓯᒋᐊᖃᕋᔭᖅᑐᖅ ᑕᐃᓐᓇ ᒪᓕᑦᑎᐊᖅᑐᑎᒃ 
ᓂᕈᐊᖅᑕᐅᒻᒪᑦ.  

 
6.2 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑐᔪᐃᒋᐊᖃᕋᔭᖅᑐᖅ ᐃᓕᑐᐃᓐᓇᖅᑐᒧᑦ ᓂᕈᐊᕋᔅᓴᑑᓪᓗᓂ, 

ᓇᓗᓇᐃᒃᑯᑕᕐᒥᒃ ᓂᕈᐊᖅᑕᐅᓂᖓᓄᑦ.  

ᑎᑎᕋᕐᓯᒪᓂᖓ 7  ᓂᕈᐊᕐᓂᐊᖅᑐᑦ ᓄᓇᓖᑦ ᐊᒻᒪᓗ ᓂᕈᐊᕆᐊᖅᑐᕐᕕᐅᖃᑦᑕᓂᐊᖅᑐᑦ   
 

7.1  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐋᖅᑮᒍᓐᓇᖅᑐᖅ ᓂᕈᐊᕐᓂᐊᖅᑐᓂᑦ ᓄᓇᓕᓐᓂᑦ 
ᑲᒪᒋᔭᐅᓂᐊᕐᖓᑦ ᓂᕈᐊᖅᑐᓕᕆᓂᖅ.  

 
7.2  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐋᖅᑮᔪᔅᓴᐅᕗᖅ ᐊᑕᐅᓯᕐᒥᖑᓐᓃᑦ 

ᓂᕈᐊᕆᐊᖅᑐᕐᕕᐅᖃᑦᑕᓂᐊᖅᑐᒥᒃ ᓂᕈᐊᕐᕕᐅᓂᐊᖅᑐᓕᒫᓂᑦ ᓄᓇᓕᓐᓂᑦ ᕿᑭᖅᑕᓂ.  
 

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

7.3  ᓇᒥᑐᐃᓐᓇᖅ ᓯᓚᑖᓂ ᕿᑭᖅᑕᓂ ᓄᓇᓕᐅᔪᑦ, ᐃᒪᐃᓕᖓᓗᑎᒃ ᓯᓚᑖᓃᑦᑐᑦ ᕿᑭᖅᑕᓂ 
ᓄᓇᓖᑦ ᑕᐃᒫᒃ ᐃᓱᒪᒋᔭᖓ ᒪᓕᑦᑐᒍ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᐊᒥᓲᓂᖏᑦ 
ᓈᒻᒪᓐᓂᕋᖅᑲᖏᑦ  ᓂᕈᐊᕈᓐᓇᖅᑐᑦ ᓂᕈᐊᖅᑐᖃᕐᓂᐊᑎᓪᓗᒍ ᓯᕗᓕᖅᑎᓂᑦ ᐃᒪᐃᒍᓐᓇᖅᑐᑦ, 
ᐃᓱᒪᕐᓲᑎᒋᓪᓗᓂᐅᒃ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᐊᑕᓗᓂ ᐊᑭᒋᓂᐊᖅᑕᖓᓄᑦ ᐊᒻᒪᓗ 
ᐋᖅᑭᓱᕐᓯᒪᓂᕆᒋᐊᓕᖏᓐᓄᑦ, ᓂᕈᐊᕐᕕᖃᖅᑎᑦᑎᔪᔅᓴᐅᕗᖅ. ᐃᒪᐃᓕᖓᓗᓂ ᓂᕈᐊᕐᓇᐅᑎᓪᓗᒍ 
ᓄᓇᓕᓐᓂᑦ ᑲᑎᒪᔨᔅᓴᓂᑦ ᑲᒪᒋᔭᐅᔭᕆᐊᓖᑦ ᑭᓯᐊᓂ ᓂᕈᐊᖅᑕᐅᕕᒋᓇᓱᑦᑕᑐᐊᖏᓐᓂ 
ᓄᓇᓕᓐᓂᑦ ᑭᒡᒐᖅᑐᐃᕕᒋᓂᐊᖅᑕᖏᓐᓂ ᓄᓇᓕᓐᓂᑦ ᑲᑎᒪᔨᐅᓂᐊᖅᑑᑉ. 

 
7.4  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᓇᓗᓇᐃᕐᓯᒋᐊᖃᕋᔭᖅᑐᖅ ᓇᒥ ᐃᓂᖃᕐᓂᐊᕐᒪᖔᑕ ᐊᑐᓂᑦ 

ᓂᕈᐊᕆᐊᖅᑐᕐᕕᐅᖃᑦᑕᓂᐊᖅᑐᑦ ᑕᒪᕐᒥᒃ ᓂᕈᐊᕐᕕᐅᓂᐊᖅᑐᓕᒫᓂᑦ ᓄᓇᓕᓐᓂᑦ 
ᖃᐅᔨᒪᒋᐊᑦᑎᐊᕐᓗᓂᓗ ᐅᐸᒐᔅᓴᐅᑦᑎᐊᕋᓗᐊᕐᒪᖔᖅ ᐊᖅᑯᑎᖃᑦᑎᐊᕋᓗᐊᕐᒪᖔᕐᓗ ᑎᒥᒃᑯᑦ 
ᐊᔪᕈᑎᓕᓐᓄᑦ ᓂᕈᐊᕈᓐᓇᖅᑐᓄᑦ.  

 
7.5 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐋᖅᑮᒍᓐᓇᖅᑐᖅ ᑕᕝᕙᓂᔅᓴᐃᓐᓈᔮᖏᑦᑐᒥᒃ 

ᓂᕈᐊᕐᕕᐅᖃᑦᑕᓂᐊᖅᑐᒥᒃ ᓂᕈᐊᕐᓇᖅ ᐱᔾᔪᑎᒋᓪᓗᒍ.  
 
7.6 ᓂᕈᐊᕐᓇᐅᓛᖅᑑᑉ ᓯᕗᕐᖓᒍᑦ ᓂᕈᐊᕐᕕᓕᐅᕆᐊᖃᕋᔭᕐᒥᔪᖅ. 
 
7.7 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑲᒪᒍᓐᓇᖅᑐᖅ ᑲᑐᔾᔨᓪᓗᑎᒃ ᓂᕈᐊᕆᐊᖅᑐᕐᕕᖏᓐᓂ 

ᐱᖃᑎᖃᕐᓗᑎ ᐊᓯᖏᓐᓂᒃ ᑲᑐᔾᔨᖃᑎᒌᓂᑦ ᑕᐃᒪᐃᒋᐊᖃᖅᑎᓪᓗᒋᑦ ᑮᓇᐅᔭᓕᐅᕋᓱᐊᕈᑕᐅᔪᑦ 
ᐱᔾᔪᑎᒋᓪᓗᒋᑦ ᐊᐅᓚᔾᔪᓯᐅᔪᑦ ᒪᓕᓪᓗᒋᑦ ᓈᒻᒪᒋᔭᖏᑦ ᐃᓱᒪᕐᓲᑎᒋᓗᓂᐅᒃ.  

ᑎᑎᕋᕐᓯᒪᓂᖓ 8  ᓂᕈᐊᖅᑐᓕᕆᔩᑦ   

8.1  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ  
 

(ᐃ)  ᐊᑕᐅᓯᕐᒥᒃ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅᑕᖃᕋᔭᖅᑐᖅ ᑎᒃᑯᐊᖅᑕᐅᒐᔭᖅᑐᓂ 
ᓯᕗᓕᖅᑎᓄᑦ ᑲᑎᒪᔨᓂᑦ ᑲᑎᒪᔨᕋᓛᕐᓂᑦ ᕿᑭᖅᑕᓂᒃᑯᓐᓂ ᖁᓖᑦ ᐱᖓᓲᔪᕐᒃᑑᓪᓗ 
(16) ᐱᓇᓱᐊᕈᓰᑦ ᑐᖔᓂᐅᙱᑦᑐᖅ ᓂᕈᐊᕐᓇᐅᓛᖅᑎᓪᓗᒍ.  

 
(ᐱ) ᓂᕈᐊᕋᔭᖅᑐᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᐊᖅᑐᒥᒃ ᑐᔅᓯᕋᐅᓯᐅᖁᔨᔾᔪᑎᑎᒍᑦ 

(ᑐᔅᓯᕋᐅᓯᐅᖁᔨᔾᔪᑦ) ᑲᒪᒋᓗᓂᐅᒃ ᐃᖅᑲᓇᐃᔭᖅᑎᓄᑦ ᓯᕗᓕᖅᑎᐅᑉ ᕿᑭᖅᑕᓂᒃᑯᓐᓂ 
ᐱᖁᔨᓂᖓ ᒪᓕᓪᓗᒍ.  

 
(ᑎ) ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᔅᓴᒥᒃ ᐱᔪᓐᓇᓂᙱᒃᑯᑎᒃ, ᓯᕗᓕᖅᑎ 

ᐃᖅᑲᓇᐃᔭᖅᑎᓄᑦ ᕿᑭᖅᑕᓂᒃᑯᓐᓂ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒥᒃ 
ᑲᒪᒋᔭᖃᕋᔭᖅᑐᖅ.  

 
(ᑭ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑲᒪᖃᑦᑕᕆᐊᓕᒃ ᑕᒪᐃᓐᓂᒃ ᑐᑭᒧᐊᑦᑎᑦᑎᓂᕐᒥᒃ 

ᐊᐅᓚᑦᑎᓂᕐᒥᓪᓗ ᐊᐅᓚᑕᐅᓂᖓᓂᒃ ᓂᕈᐊᕐᓇᐅᑉ, ᐊᑐᖅᑎᑦᑎᓗᓂ ᓈᒻᒪᑦᑐᓕᓂᕐᒥᒃ, 
ᐃᓚᐃᓐᓈᖏᓐᓂᕐᒥᒃ ᐊᒻᒪᓗ ᒪᓕᑦᑎᐊᓂᕐᒥᒃ ᕿᑭᖅᑕᓂᒃᑯᑦ ᒪᓕᒐᕋᓛᖏᓐᓂ ᐊᒻᒪᓗ 
ᑖᒃᑯᓂᖓ ᓂᕈᐊᕐᓂᕐᒧᑦ ᒪᓕᒐᕐᓂᑦ ᐊᒻᒪᓗ, ᑲᒪᒋᔭᖃᕐᓗᑎᒃ ᐊᓯᓕᒫᖏᓐᓂᒃ 
ᐃᖅᑲᓇᐃᔮᕆᔭᕆᐊᓕᖏᓐᓂᒃ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖑᓂᕐᒥᓂ ᒪᓕᓪᓗᒋᑦ 
ᓂᕈᐊᕐᓂᕐᒧᑦ ᒪᓕᒐᐃᑦ.     
 

(ᒋ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐅᖓᕙᕆᐊᕐᓯᒍᓐᓇᖅᑐᖅ ᑲᒪᒋᔭᐅᓂᐊᖅᑐᒥᒃ, 
ᐊᒥᓱᕈᖅᑎᒋᐊᒃᑲᓐᓂᕈᓐᓇᖅᑐᓂᒋᓪᓗ ᓂᕈᐊᖅᑐᓕᕆᔩᑦ, ᓂᕈᐊᕐᕕᐅᓂᐊᖅᑐᑦ 
ᓄᓇᓕᓐᓂᑦ, ᓂᕈᐊᕆᐊᖅᑐᕐᕕᐅᖃᑦᑕᓂᐊᖅᑐᓪᓗ, ᐅᕝᕙᓘᓐᓃᑦ ᐋᖅᑭᒋᐊᕐᓯᒪᓗᑎᒃ 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

ᓇᓕᑐᐃᓐᓇᖏᓐᓂᒃ ᑎᑎᕋᕐᓯᒪᔪᓂᑦ ᑕᕝᕙᓂ ᓂᕈᐊᕐᓂᕐᒧᑦ ᒪᓕᒐᕐᓂᑦ 
ᑲᔪᓯᑎᑦᑎᓂᐊᖅᑎᓪᓗᒍ ᐊᑐᕈᒫᕐᓂᐊᕐᓯᒪᔭᖓᓂᒃ ᐊᒻᒪᓗ ᐱᔾᔪᑎᖓᓐᓂᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ ᒪᓕᒐᕋᓛᖏᑕ.  

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

(ᒥ) ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ, ᑲᒪᒋᔭᖃᕐᓗᓂ ᐃᖅᑲᓇᐃᔮᕆᒋᐊᓕᖏᓐᓂᒃ 
ᓱᓕᕗᖔᕆᐊᓕᒃ ᐅᕝᕙᓘᓐᓃᑦ ᓇᓗᓇᐃᕐᓯᓗᓂ ᐊᖏᕐᓯᒪᓂᖓᓂᒃ ᑕᐃᒫᒃ 
ᑎᑎᕋᕐᓯᒪᒻᒪᑦ ᑎᑎᕋᕐᕕᔅᓴᒥ ᑲᒪᒋᔭᐅᓯᒪᔪᒥ ᐊᑎᓕᐅᕈᓐᓇᐅᑎᓕᒻᒧᑦ ᓱᓕᓂᖓᓂᒃ 
ᒪᓕᒐᖅᑎᒍᑦ.  

8.2  ᓂᕈᐊᖅᑐᓕᕆᔩᑦ  
 

(ᐃ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑎᒃᑯᐊᕐᓯᒍᓐᓇᖅᑐᖅ ᑐᖏᓕᕆᓂᐊᖅᑕᖓᓂᒃ 
ᓂᕈᐊᖅᑐᓕᕆᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᓂᕈᐊᖅᑐᓕᕆᔨᓂᑦ ᐊᑐᕆᐊᖃᖅᑐᒋᔭᒥᒍᑦ 
ᑲᒪᒋᔭᐅᑦᑎᐊᖁᓪᓗᒍ ᓂᕈᐊᕐᓇᖅ.  
 

(ᐱ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐲᕐᓯᒍᓐᓇᖅᑐᖅ ᑎᒃᑯᐊᕐᓯᒍᑎᒋᓯᒪᔭᒥᓂᒃ 
ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊᓂᒃ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᒥᒃ 
ᐃᖅᑲᓇᐃᔮᖃᕆᐊᔅᓴᖅ ᓇᓗᔪᒥᒃ ᐅᕝᕙᓘᓐᓃᑦ ᑲᒪᑦᑎᐊᕈᓐᓇᖏᑉᐸᑦ 
ᐃᖅᑲᓇᐃᔮᕆᒋᐊᓕᒐᓗᐊᖏᓐᓂᒃ ᓂᕈᐊᖅᑐᓕᕆᔨᐅᓗᓂ ᐅᕝᕙᓘᓐᓃᑦ 
ᒪᓕᒋᐊᓕᖏᓐᓂᒃ ᒪᓕᒍᓐᓇᖏᑉᐸᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ 
ᐊᑐᖅᑕᐅᖁᓯᒪᔭᖏᓐᓂᒃ; ᐅᕝᕙᓘᓐᓃᑦ, ᑎᒃᑯᐊᖅᑕᐅᓚᐅᕐᓗᓂ, ᐱᖃᑕᐅᓐᓂᖅᑲᑦ 
ᒐᕙᒪᓕᕆᓂᕐᒥ ᐃᑲᔪᕐᓱᐃᓗᓂ ᓇᓪᓕᐊᓐᓂᑐᐃᓐᓇᖅ.  

 
(ᑎ)  ᐊᑐᓂᑦ ᓂᕈᐊᖅᑐᓕᕆᔨ ᑲᒪᒋᔭᔅᓴᒫᖃᕐᓂᐊᖅᑐᖅ ᑲᒪᑦᑎᐊᕆᐊᖃᕐᓂᕐᒥᒃ 

ᓂᕈᐊᕐᓇᐅᑎᓪᓗᒍ ᓂᕈᐊᖅᑐᓕᕆᕕᖓᓂ ᓄᓇᓕᓐᓂᑦ ᒪᓕᓪᓗᒋᑦ ᕿᑭᖅᑕᓂᒃᑯᑦ 
ᓂᕈᐊᕐᓂᕐᒧᑦ ᒪᓕᒐᖏᑦ.   
 

(ᑭ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊ ᐊᒻᒪᓗ/ᐅᕝᕙᓘᓐᓃᑦ ᓂᕈᐊᖅᑐᓕᕆᔩᒃ, 
ᑲᒪᒋᔭᖃᕐᓂᐊᕐᓗᑎᒃ ᓇᓕᑐᐃᓐᓇᖏᓐᓂᒃ ᐃᖅᑲᓇᐃᔮᕆᓂᐊᖅᑕᖏᓐᓂᒃ, 
ᓱᓕᕗᖔᕈᑎᖃᖃᑦᑕᕆᐊᓖᑦ ᐅᕝᕙᓘᓐᓃᑦ ᓇᓗᓇᐃᕐᓯᖃᑦᑕᕐᓗᑎᒃ 
ᑲᒪᑦᑎᐊᓂᐊᕐᓂᖏᓐᓂᒃ ᑕᐃᒫᒃ ᑎᑎᕋᕐᓯᒪᒻᒪᑕ ᐊᑐᕈᒫᕐᓂᐊᖅᑕᖏᑦ ᐊᑎᓕᐅᖅᑎᐅᑉ 
ᓱᓕᕗᖔᕈᑎᓂᑦ ᓱᓕᓂᖏᓐᓂᒃ ᒪᓕᒐᖅᑎᒍᑦ.  

8.3  ᓂᕈᐊᖅᑐᓕᕆᔩᑦ/ᓂᕈᐊᕐᕕᒻᒥ ᑎᑎᕋᖅᑏᑦ  
 

(ᐃ) ᐊᖏᖅᑎᓪᓗᒍ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ, ᓂᕈᐊᖅᑐᓕᕆᔨ 
ᑎᒃᑯᐊᕐᓯᒍᓐᓇᖅᑐᖅ ᓂᕈᐊᖅᑐᓕᕆᔨᐅᓂᐊᖅᑐᒥᒃ ᐃᑲᔪᖅᑎᒋᓂᐊᖅᑕᒥᓂᒃ 
ᑲᒪᒋᔭᕆᐊᓕᖏᓐᓂ ᓂᕈᐊᕐᓇᐅᑎᓪᓗᒍ.  

 
(ᐱ) ᑕᒪᕐᒥᒃ ᓂᕈᐊᖅᑐᓕᕆᔩᑦ, ᑲᒪᒋᔭᖃᕐᓂᐊᑎᓪᓗᒋᑦ ᐃᖅᑲᓇᐃᔮᕆᓂᐊᖅᑕᖏᓐᓂᒃ, 

ᓱᓕᕗᖔᕈᑎᖃᖃᑦᑕᕆᐊᓖᑦ ᐅᕝᕙᓘᓐᓃᑦ ᓇᓗᓇᐃᕐᓯᖃᑦᑕᕐᓗᑎᒃ 
ᑲᒪᑦᑎᐊᓂᐊᕐᓂᖏᓐᓂᒃ ᑕᐃᒫᒃ ᑎᑎᕋᕐᓯᒪᒻᒪᑕ ᐊᑐᕈᒫᕐᓂᐊᖅᑕᖏᑦ ᐊᑎᓕᐅᖅᑎᐅᑉ 
ᓱᓕᕗᖔᕈᑎᓂᑦ ᓱᓕᓂᖏᓐᓂᒃ ᒪᓕᒐᖅᑎᒍᑦ.  

 
ᑎᑎᕋᕐᓯᒪᓂᖓ 9  ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖏᑦ  
 

9.1  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᕿᑭᖅᑕᓂᒃᑯᓐᓂ ᑎᒃᑯᐊᕐᓯᒍᓐᓇᖅᑐᖅ ᑭᓇᑐᐃᓐᓇᕐᒥᒃ 
ᐊᑎᕐᓂᑦ ᑎᑎᕋᖅᑎᐅᓂᐊᖅᑐᒥᒃ.  

 
9.2  ᐊᑎᕐᓂᑦ ᑎᑎᕋᖅᑎ ᓂᕈᐊᕆᐊᖅᑐᕈᓐᓇᖅᑐᓂᑦ ᐅᐸᓗᖓᐃᔭᖅᑎᑦᑎᒐᔭᖅᑐᖅ ᐊᑐᓂᑦ 

ᓂᕈᐊᕐᕕᐅᓂᐊᖅᑐᓄᑦ ᐊᑐᕐᓗᓂ ᐃᓄᐃᑦ ᐊᑎᓕᐅᖅᑕᐅᓯᒪᕕᖓᓐᓂ ᑲᒪᒋᔭᐅᕙᑦᑐᒥ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓂ.  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

9.3 ᑎᑎᕋᖅᑎ ᑎᒃᑯᐊᕐᓯᒍᓐᓇᖅᑐᖅ ᑭᒃᑯᑐᐃᓐᓇᕐᓂᑦ ᐊᑎᓕᕆᔨᐅᓂᐊᖅᑐᓂᑦ ᓄᐊᑦᑎᓂᐊᕐᖓᑕ 
ᐊᑎᖏᓐᓂᒃ ᓂᕈᐊᕈᓐᓇᖅᑐᓂᑦ ᑐᑭᓯᐅᒪᔾᔪᑎᔅᓴᖅᑖᖏᓐᓂ ᐳᓚᕋᓐᓂᒃᑯᑦ ᐃᓪᓗᖏᓐᓂ 
ᓂᕈᐊᕐᕕᐅᓂᐊᖅᑐᒥ ᓄᓇᓕᓐᓂᑦ ᐅᕝᕙᓘᓐᓃᑦ ᐊᓯᖏᓐᓂ ᐱᒍᑎᒃ ᑐᑭᓯᐅᒪᔾᔪᑎᔅᓴᓂᑦ.  

 
9.4 ᓂᕈᐊᕈᓐᓇᖅᑐᑦ ᐊᑎᖏᑦ ᑎᑎᕋᕐᓯᒪᔭᕆᐊᓖᑦ ᐊᑎᖏᑦ ᑕᒪᕐᒥᒃ ᓂᕈᐊᕆᐊᖅᑐᕈᓐᓇᖅᑐᓕᒫᑦ 

ᐊᑎᖏᑕ ᐱᒋᐊᙵᕐᓂᖏᑎᒍᑦ ᐋᖅᑭᓱᕐᓯᒪᓗᑎᒃ.  
 
9.5 ᓂᕈᐊᕈᓐᓇᖅᑐᑦ ᐊᑎᖏᑦ ᓴᖅᑭᔮᖅᑎᑕᐅᒋᐊᓖᑦ ᑕᓪᓕᒪᓂᖑᓐᓃᑦ ᑭᒃᑯᑐᐃᓐᓇᕐᓄᑦ 

ᐅᐸᑦᑕᐅᒐᔪᑉᐸᑦᑐᓂᑦ ᓂᕈᐊᕐᕕᐅᓂᐊᖅᑐᒥ ᓄᓇᓕᓐᓂᑦ ᑕᓪᓕᒪᑦ (5) ᐱᓇᓱᐊᕈᓰᑦ ᑐᖔᓂ 
ᓂᕈᐊᕐᓇᐅᓂᐊᖅᑎᓪᓗᒍ. 

 
9.6 ᓂᕈᐊᕈᓐᓇᖅᑐᑦ ᐊᑎᖏᑦ ᐊᑐᐃᓐᓇᐅᑎᑕᐅᒋᐊᖃᕋᔭᖅᑐᑦ ᐊᒻᒪᓗ ᐱᖃᓯᐅᔾᔨᓯᒪᓗᑎᒃ 

ᓂᕈᐊᖅᑐᓕᕆᔨᒥᒃ ᐊᒻᒪᓗ/ᐅᕝᕙᓘᓐᓃᑦ ᓂᕈᐊᕆᐊᖅᑐᕕᒻᒥ ᑎᑎᕋᖅᑎᒥᒃ ᐊᑐᓂᑦ 
ᓂᕈᐊᕆᐊᖅᑐᕐᕕᓐᓂᑦ ᓂᕈᐊᕐᓇᐅᑎᓪᓗᒍ.  

 
9.7 ᓂᕈᐊᕐᓇᐅᑎᓪᓗᒍ, ᓂᕈᐊᕆᐊᖅᑐᕈᓐᓇᖅᑐᑦ ᓂᕈᐊᕈᒪᑉᐸᑕ ᐊᒻᒪᓗ ᐊᑎᖃᕐᓂᖏᑉᐸᑕ, 

ᓂᕈᐊᕈᓐᓇᖅᑐᑦ ᓇᓗᓇᐃᕈᒻᒥᑦ ᓂᕈᐊᕈᓐᓇᕐᓂᖏᓐᓂᒃ ᑎᑎᕋᕐᕕᔅᓴᒥ ᑎᑎᕋᕐᓗᑎᒃ 
ᐱᖃᓯᐅᔾᔨᓗᑎᒃ ᓇᓗᓇᐃᒃᑯᑕᖏᓐᓂᒃ ᑭᓇᐅᓂᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᐃᓅᓪᓗᓂ 
ᐃᓚᒋᔭᐅᔾᔪᑎᖓᓂᒃ ᐊᐅᑦᑕᔪᒥᒃ. 

 
9.8 ᓂᕈᐊᕈᓐᓇᖅᑐᑦ ᐊᑎᖏᑦ, ᑕᐃᒫᒃ, ᐋᖅᑭᓱᖅᑕᐅᑦᑎᐊᖃᑦᑕᐃᓐᓇᕆᐊᓖᑦ ᑐᑭᓯᐅᒪᔾᔪᑎᔅᓇᐃᑦ 

ᐋᖅᑭᑎᐊᕐᓯᒪᖃᑦᑕᓂᐊᕐᖓᑕ ᒪᓕᑦᑐᒋᑦ ᓇᓗᓇᐃᕈᑎᒥᓂᖏᑦ ᑎᑎᕋᕐᕕᔅᓴᒥ ᑎᑎᕋᖅᑕᒥᓂᖏᑦ 
ᓂᕈᐊᖅᑏᑦ.  

 

ᑎᑎᕋᕐᓯᒪᓂᖓ 10  ᓂᕈᐊᕐᓇᐅᓛᕐᓂᐊᑎᓪᓗᒍ ᐊᐅᓚᔾᔪᓯᐅᔭᕆᐊᓖᑦ  

10.1  ᓂᕈᐊᕋᔅᓴᐅᒍᒪᒐᔭᖅᑐᓂᑦ ᐱᓇᓱᐊᖁᔨᓂᖅ  
 

(ᐃ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᓴᖅᑭᑎᑦᑎᔪᔅᓴᐅᕗᖅ ‘ᓂᕈᐊᕋᔅᓴᐅᒍᒪᒐᔭᖅᑐᓂᑦ 
ᐱᓇᓱᐊᖁᔨᔾᔪᑎᒥᒃ’ ᖃᓪᓗᓈᑎᑑᖓᔪᓂᑦ ᐃᓄᑦᑎᑑᖓᔪᓂᓪᓗ ᑎᑎᕋᕐᓯᒪᓗᑎᒃ ᒪᑯᐊ:  

 
(i) ᐅᓪᓗᖏᑦ, ᓯᕿᙳᔭᖅ ᖃᑦᑎᒥ, ᓇᒥᓗ ᐊᒻᒪᓗ ᐊᐅᓚᔾᔪᓯᐅᓂᐊᖅᑐᓂᑦ 

ᓂᕈᐊᕋᔅᓴᓕᐅᕐᓂᕐᒧᑦ ᓂᕈᐊᕋᔅᓴᐅᒐᔭᖅᑐᓂᑦ;  
 

(ii) ᓂᕈᐊᕐᓇᐅᑉ ᐅᓪᓗᕆᓛᖅᑕᖓ ᓂᕈᐊᕐᓇᐅᖁᔭᐅᓯᒪᔪᖅ; ᐊᒻᒪᓗ,  
 

(iii) ᓇᒥ ᐊᓪᓚᕝᕕᖃᕐᒪᖔᖅ, ᐅᖄᓚᐅᑎᖓᓗ, ᐃᕐᖐᓈᖅᑕᐅᑎᖓᑕᓗ 
ᑐᕌᕈᑎᖓ ᐊᒻᒪᓗ ᓱᒃᑲᔪᒃᑯᑦ ᓈᓴᐅᑎᖏᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ 
ᐊᓪᓚᕝᕕᖓᑕ.  

 
(ᐱ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᖃᐅᔨᒪᑦᑎᐊᕆᐊᖃᕋᔭᖅᑐᖅ 

‘ᓂᕈᐊᕋᔅᓴᐅᒍᒪᒐᔭᖅᑐᓄᑦ ᐱᓇᓱᐊᖁᔨᔾᔪᑏᑦ’ ᓴᖅᑭᔮᖅᑎᐊᕋᓗᐊᕐᒪᖔᑕ ᐊᑐᓂᑦ 
ᓄᓇᓕᓐᓂᑦ ᐊᒻᒪᓗ ᑎᑎᕋᖅᑕᐅᓯᒪᒐᓗᐊᕐᒪᖔᑕ ᐱᔪᒐᕐᓴᐅᑎᖃᕐᕕᖏᓐᓂ ᓄᓇᓖᑦ 
ᐱᕙᓪᓕᐊᔪᖁᑎᖏᓐᓂ, ᓈᓚᐅᑎᒃᑯᑦ ᐅᖃᐅᓯᐅᖃᑦᑕᕋᓗᐊᕐᒪᖔᑕ, ᑕᓚᕖᓴᒃᑯᓪᓗ 
ᓴᖅᑭᔮᖅᑎᑕᐅᖃᑦᑕᕋᓗᐊᕐᒪᖔᑕ ᓈᒻᒪᑉᐸᓂᓛᒃ ᐊᒻᒪᓗ, ᐊᔪᕐᓇᖏᑉᐸᑦ ᖃᕋᓴᐅᔭᒃᑯᑦ 
ᑐᓴᕋᔅᓴᓕᕆᕕᐅᕙᑦᑐᑎᒍᑦ.  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

10.2  ᖃᐅᔨᒃᑲᐃᓂᖅ ᓂᕈᐊᕐᓇᐅᓛᖅᑐᒥ  
 

(ᐃ)  ᐃᒪᐃᓕᖓᑎᓪᓗᒍ, ᒪᑐᓚᐅᖅᑎᓪᓗᒍ ᓂᕈᐊᕋᔅᓴᓕᐅᕐᕕᔅᓴᖅ, ᐊᑕᐅᓯᐅᙱᑦᑐᒥᒃ 
ᓂᕈᐊᕋᔅᓴᓕᐅᖅᑐᖃᕐᓂᖅᑲᑦ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐃᒪᐃᑦᑐᔅᓴᐅᕗᖅ, 
ᐱᓂᐅᔾᔨᖏᓪᓗᓂ, ᓴᖅᑭᑎᑦᑎᔭᕆᐊᓕᒃ ‘ᖃᐅᔨᒃᑲᐃᒍᒻᒥᑦ ᓂᕈᐊᕐᓇᐅᓛᖅᑐᒥᒃ’ 
ᖃᓪᓗᓈᑎᑑᖓᓗᒋᑦ ᐃᓄᑦᑎᑑᖓᓗᒋᓪᓗ.  

  
(ᐱ)  ᖃᐅᔨᒃᑲᐃᒍᑦ ᓂᕈᐊᕐᓇᐅᓛᖅᑐᒥ ᑎᑎᕋᕐᓯᒪᔭᕆᐊᓕᒃ ᐊᑎᖓᓂᒃ, ᑐᕌᕈᑎᖓᓂᒃ, 

ᐊᒻᒪᓗ ᐃᖅᑲᓇᐃᔮᖓᑕ ᑕᐃᔭᐅᓂᖓᓂᒃ (ᐃᓱᒪᕐᓲᑕᐅᓪᓗᓂ ᑖᓐᓇ) ᐊᑐᓂᑦ 
ᓂᕈᐊᕋᔅᓴᐅᔪᑦ ᓂᕈᐊᕐᕕᐅᔭᕆᐊᓕᓐᓄᑦ ᐊᑎᖏᑕ ᐱᒋᐊᙵᕐᓂᖏᑦ ᒪᓕᓪᓗᒋᑦ 
ᐋᖅᑭᓱᕐᓯᒪᓗᒋᑦ; ᐊᒻᒪᓗ, ᐅᓪᓗᖓ ᓯᕿᙳᔭᒃᑯᓪᓗ ᖃᑦᑎᒥ ᓂᕈᐊᕐᓇᐅᓛᕐᒪᖔᖅ.  

 
(ᑎ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᖃᐅᔨᒪᑦᑎᐊᕆᐊᖃᕋᔭᖅᑐᖅ ‘ᖃᐅᔨᒃᑲᐃᒍᑦ 

ᓂᕈᐊᕐᓇᐅᓛᖅᑐᒥ’ ᓴᖅᑭᔮᖅᑎᑕᐅᑦᑎᐊᕋᓗᐊᕐᒪᖔᖅ ᐊᑐᓂᑦ ᓄᓇᓕᓐᓂᑦ ᐊᒻᒪᓗ 
ᓴᖅᑭᔮᖅᑎᑕᐅᑦᑎᐊᕋᓗᐊᕐᒪᖔᖅ ᓄᓇᓖᑦ ᐱᕙᓪᓕᐊᔪᖁᑎᖏᓐᓂ, 
ᓈᓚᐅᑎᒃᑰᕈᑕᐅᖃᑦᑕᕐᒪᖔᖅ, ᑕᓚᕖᓴᒃᑯᓪᓗ ᓴᖅᑭᔮᖅᑎᑕᐅᖃᑦᑕᕋᓗᐊᕐᒪᖔᖅ 
ᓈᒻᒪᑉᐸᓂᓛᒃ ᐊᒻᒪᓗ, ᐊᔪᕐᓇᖏᑉᐸᑦ ᖃᕋᓴᐅᔭᒃᑯᑦ ᑐᓴᕋᔅᓴᓕᕆᕕᐅᕙᑦᑐᑎᒍᑦ.   

10.3  ᓂᕈᐊᕈᑏᑦ  
 

(ᐃ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐊᑐᓂᑦ ᓂᕈᐊᖅᑐᓕᕆᔨᓂᑦ ᓈᒻᒪᑦᑐᓂᑦ 
ᓂᕈᐊᕈᑎᔅᓴᖃᖅᑎᑦᑎᒋᐊᖃᕋᔭᖅᑐᖅ ᐊᒥᓲᓂᖃᕐᓗᑎᒃ ᓂᕈᐊᕈᓐᓇᖅᑐᑦ ᐊᒥᓲᓂᖏᑦ 
ᒪᓕᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖏᑦ ᐊᑐᓂᑦ 
ᓂᕈᐊᕐᕕᐅᓂᐊᖅᑐᓂᑦ ᓄᓇᓕᓐᓂᑦ.  

 
(ᐱ)  ᓂᕈᐊᕈᑕᐅᓂᐊᖅᑐᖅ ᑎᑎᖅᑲᖏᑦ ᑎᑎᕋᕐᕕᔅᓴᒥ, ᓇᓗᓇᐃᕐᓯᒪᔭᕆᐊᓕᒃ ᐊᑎᖏᑦ 

ᓂᕈᐊᕋᔅᓴᐃᑦ, ᖃᓪᓗᓈᑎᑑᖓᓗᑎᒃ ᐃᓄᑦᑎᑑᖓᓗᑎᓪᓗ ᐊᒻᒪᓗ, ᐊᑎᖏᑕ 
ᐱᒋᐊᙵᕐᓂᖏᑦ ᒪᓕᓪᓗᒋᑦ ᐋᖅᑭᓱᕐᓯᒪᓗᑎᒃ ᐊᑎᕈᓯᖏᑦ ᒪᓕᓪᓗᒋᑦ.  

 
(ᑎ) ᓂᕈᐊᕈᑦ ᑎᑎᕋᕐᕕᐅᓯᒪᒋᐊᓕᒃ ᐃᓪᓗᐊᓂ, ᓂᕈᐊᕈᓐᓇᓂᕐᒧᑦ ᒪᓕᒐᖏᓐᓂᒃ ᓂᕈᐊᖅᑏᑦ 

ᓂᕈᐊᕐᓇᐅᑎᓪᓗᒍ ᐊᒻᒪᓗ ᓂᕈᕆᐊᕐᓄᑦ ᐊᑐᐊᕋᔅᓴᓂᑦ.  
 
(ᑭ) ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᑲᔪᓯᑎᑦᑎᒍᓐᓇᖅᑐᖅ ᐊᑐᕈᓐᓇᑎᑦᑎᓂᕐᒥᒃ 

ᐊᔾᔨᙳᐊᖏᓐᓂᒃ ᓂᕈᐊᕋᔅᓴᐃᑦ ᓂᕈᐊᕈᑎᓂᑦ ᐊᒻᒪᓗ ᐋᖅᑮᓗᓂ 
ᐊᑐᖅᑕᐅᒐᔪᖃᑦᑕᓂᐊᖅᑐᓂᑦ ᐊᔾᔨᙳᐊᓅᖓᔪᓂᑦ.  

 

10.4  ᑐᓂᓯᐅᖅᑲᐃᓂᖅ ᓂᕈᐊᕐᓂᕐᒨᖓᔪᓂᑦ  
 

(ᐃ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᒪᑯᓂᖓ ᓂᕈᐊᖅᑐᓕᕆᔨᓄᑦ 
ᓱᓇᒃᑯᑖᖃᖅᑎᑦᑎᖃᑦᑕᓂᐊᖅᑐᖅ  

 
(i) ᓂᕈᐊᕐᕕᓐᓂᑦ ᐃᓛᒃᑰᖓᔪᓂᑦ ᓂᕈᐊᕆᐊᖅᑐᕐᕕᐅᔪᓂᑦ ᑕᐃᒫᒃ 

ᐱᖃᕆᐊᖃᓲᖑᒻᒪᑕ,   
  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

(ii) ᓂᕈᐊᕈᑎᓄᑦ ᐴᖅᑲᐃᕕᓐᓂᑦ ᐊᑐᓂᑦ ᓂᕈᐊᕆᐊᖅᑐᕐᕕᐅᔪᓂᑦ,  
 

(iii) ᓇᓕᖅᑲᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᒪᓕᒐᕋᓛᖏᓐᓂᒃ, 
ᓂᕈᐊᕐᓂᕐᒧᑦ ᒪᓕᒐᖏᓐᓂᒃ ᐊᐅᓚᔾᔪᓯᐅᔭᕆᐊᓕᓐᓂᓪᓗ ᐊᒻᒪᓗ ᐊᓯᖏᓐᓂᒃ 
ᓂᕈᐊᕐᓂᕐᒧᑦ ᐊᑐᐊᒐᕐᓂᑦ ᑕᐃᒫᒃ ᐱᖃᕆᐊᖃᓲᖑᒻᒪᑕ,   
 

(iv) ᓈᒻᒪᑦᑐᓂᑦ ᓂᕈᐊᕐᓂᕐᒧᑦ ᓱᓇᒃᑯᑖᖑᔭᕆᐊᓕᓐᓂᑦ ᑎᑎᕋᕐᕕᔅᓴᓂᓪᓗ 
ᑲᒪᔾᔪᑕᐅᓂᐊᖅᑐᓂᑦ ᓂᕈᐊᕐᕕᒻᒥ, 
 

(v) ᓈᒻᒪᑦᑐᓂᑦ ᓂᕈᐊᕈᑎᔅᓴᓂᑦ ᐊᒥᓲᓂᖏᑦ ᓈᒻᒪᓈᕆᐊᕐᓯᒪᓗᒋᑦ ᓂᕈᐊᖅᑏᑦ 
ᐊᒥᓲᓂᖏᓐᓄᑦ ᒪᓕᑦᑐᒋᑦ ᓇᓗᓇᐃᖅᑕᐅᓯᒪᔪᑦ ᓂᕈᐊᖅᑏᑦ 
ᐊᑎᓕᐅᖅᑕᐅᓯᒪᔪᑦ ᓂᕈᐊᕐᕕᐅᓂᐊᖅᑐᒥ ᓄᓇᓕᓐᓂᑦ ᐊᒻᒪᓗ,  
 

(vi) ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ ᐊᑐᖅᑕᐅᓂᐊᖅᑐᓂᑦ 
ᓂᕈᐊᕐᕕᐅᓂᐊᖅᑐᓂᑦ.  

  
(ᐱ)  ᒪᑐᐃᕋᓱᓐᓂᖏᓐᓂ ᓂᕈᐊᕆᐊᖅᑐᕐᕕᐅᓂᐊᖅᑐᑦ, ᐊᑐᓂᑦ ᓂᕈᐊᖅᑐᓕᕆᔩᑦ 

ᐱᓯᒪᑦᑎᑦᑎᐊᕆᐊᓖᑦ ᓱᓇᒃᑯᑖᖏᓐᓂᒃ ᐊᑦᑕᓇᐃᕐᓯᓗᒋᑦ ᓱᕋᓐᓂᐊᖏᒻᒪᑕ ᐊᒻᒪᓗ 
ᑭᓇᑐᐃᓐᓇᕐᒧᑦ ᐱᔭᐅᓂᐊᙱᒻᒪᑕ ᐱᔭᕆᐊᖃᙱᑦᑐᒧᑦ ᒪᓕᒐᐃᑦ ᒪᓕᑦᑐᒋᑦ.   

 

10.5  ᓂᕈᐊᕆᐊᕐᑐᕐᕖᑦ 
 

(ᐃ)  ᐃᓂᒋᓂᐊᖅᑕᖏᑦ ᓂᕈᐊᕆᐊᕐᑐᕕᔅᓴᐃᑦ ᓇᓗᓇᐃᕆᐊᓕᖏᑦ ᓂᕈᐊᖅᑐᓕᕆᓂᕐᒧᑦ 
ᐊᖏᔪᖅᑳᑉ.  

 
(ᐱ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐃᒪᐃᑦᑐᔅᓴᐅᕗᖅ, ᐊᔪᕐᓇᑎᓐᓇᒍ, ᐃᓂᑖᖅᑎᑦᑎᓗᓂ 

ᓂᕈᐊᕆᐊᕐᑐᕐᕕᐅᖃᑦᑕᓂᐊᖅᑐᒥᒃ ᐊᖅᑯᑎᖃᑦᑎᐊᕐᓗᓂ ᑎᒥᒃᑯᑦ ᐊᔪᕈᑎᓕᓐᓄᑦ 
ᓂᕈᐊᕆᐊᖅᑐᕈᓐᓇᖅᑐᓄᑦ.  

10.6  ᑕᕝᕙᓂᔅᓴᐃᓐᓈᕋᑎᒃ ᓂᕈᐊᕐᕖᑦ   
 

ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐋᖅᑮᒍᓐᓇᖅᑐᖅ ᑕᕝᕙᓂᔅᓴᐃᓐᓈᕋᑎᒃ ᓂᕈᐊᕐᕕᐅᔪᓐᓇᖅᑐᒥᒃ 
ᓂᕈᐊᕐᕕᐅᓂᐊᖅᑐᒥ ᓄᓇᓕᓐᓂᑦ ᑕᐃᒫᒃ ᐊᑲᐅᓂᕐᓴᐅᓂᐊᖅᑲᑦ. ᓂᕈᐊᖅᑐᓕᕆᓂᕐᒧᑦ 
ᐊᖏᔪᖅᑳᖅ ᐋᖅᑭᒋᐊᕐᓯᒍᓐᓇᖅᑐᖅ ᑖᒃᑯᓂᖓ ᓂᕈᐊᕐᓂᕐᒧᑦ ᒪᓕᒐᕐᓂᑦ 
ᑕᐃᒪᐃᒋᐊᖃᖅᑐᒋᑦᑎᒍᓂ ᑕᕝᕙᓂᔅᓴᐃᓐᓈᕋᑎᒃ ᓂᕈᐊᕐᕕᒻᒥᒃ.   
 

  10.7 ᓯᕗᕐᖓᒍᑦ ᓂᕈᐊᕐᕖ 

(ᐃ) ᓯᕗᕐᖓᒍᑦ ᓂᕈᐊᕐᕖᑦ ᐋᖅᑭᑦᑕᐅᔭᕆᐊᓖᑦ ᓂᕈᐊᕐᕕᓕᒫᓂᑦ. ᓯᕗᕐᖓᒍᑦ ᓂᕈᐊᕐᕖᑦ 
ᒪᑐᐃᖓᒐᔭᖅᑐᑦ ᐃᑲᕐᕋᓂᑦ 10ᒥ ᐅᓪᓛᒃᑯᑦ ᐱᒋᐊᕐᓗᑎᒃ 7ᒧᑦ ᐅᓐᓄᒃᑯᑦ ᑎᑭᓪᓗᑎᒃ 
ᓄᓇᓖᑦ ᓯᕿᙳᔭᖓᑦ ᒪᓕᓪᓗᒍ ᓇᒡᒐᔾᔭᐅᒥ, ᑎᓴᒪᐅᔪᙱᒐᖅᑐᖓᓐᓂ ᐅᓪᓗᖓᓂ 
ᓯᕗᕐᖓᒍᑦ ᓂᕈᐊᕐᓇᐅᓛᖅᑑᑉ.  

(ᐱ)  ᑭᓇᑐᐃᓐᓇᖅ ᓂᕈᐊᖅᑎ ᐃᓄᑐᖃᐅᒍᓂ ᐅᕝᕙᓘᓐᓃᑦ ᐋᓐᓂᐊᒍᓂ ᐅᕝᕙᓘᓐᓃᑦ 
ᖃᐅᔨᒪᒍᓂ ᓂᕈᐊᕆᐊᖅᑐᕈᓐᓇᔾᔮᓛᙱᓂᕐᒥᓂᒃ ᓂᕈᐊᕐᓇᐅᓕᖅᑲᑦ ᓂᕈᐊᕈᓐᓇᖅᑐᖅ 
ᓯᕗᕐᖓᒍᑦ ᓂᕈᐊᕐᕕᒻᒥ.   

(ᑎ)  ᓂᕈᐊᖅᑐᓕᕆᔨ ᑐᑭᓯᖅᑳᕆᐊᖃᕋᔭᖅᑐᖅ ᓂᕈᐊᖅᑎ ᐊᑎᖃᕋᓗᐊᕐᒪᖔᖅ 
ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᕕᖏᓐᓂ ᐊᑐᖅᑕᐅᔪᒥ 
ᓂᕈᐊᕐᕕᒻᒥ ᐅᕝᕙᓘᓐᓃᑦ ᓂᕈᐊᖅᑎ ᓂᕈᐊᕈᓐᓇᕐᓂᕋᖅᑕᐅᑉᐸᑦ. ᑐᑭᓯᔭᐅᑉᐸᑦ 
ᓂᕈᐊᖅᑎ ᓂᕈᐊᕈᓐᓇᕐᓂᖓᓂᒃ ᓂᕈᐊᕆᐊᕐᑐᕕᒻᒥ ᓂᕈᐊᖅᑕᐅᑎᒋᔪᓐᓇᖅᑐᖅ 
ᐃᓕᖅᑯᓯᖃᕐᓗᓂ ᒪᓕᓪᓗᓂ ᑕᐃᒫᒃ ᑎᑎᕋᕐᓯᒪᒻᒪᑦ ᐊᑖᓂ ᑎᑎᕋᕐᓯᒪᓂᖓᓂ 8.5 
ᑭᓯᐊᓂ ᑕᐃᒪ ᓂᕈᐊᖅᑐᓕᕆᔨ ᓂᕈᐊᕋᔅᓴᐅᑉ ᐃᖅᑲᓇᐃᔭᖅᑎᖓᓄᑦ ᐊᐱᕆᑉᐸᑦ 
ᓂᕈᐊᖅᑎ ᓯᕗᓕᕗᖔᕈᑎᖃᖁᓗᒍ ᓂᕈᐊᖅᑎ ᓂᕈᐊᕈᓐᓇᕐᓂᖓᓂᒃ, ᑕᕝᕙᓂ 
ᓂᕈᐊᖅᑎ ᓱᓕᕗᖔᕈᑎᖃᕆᐊᖃᕋᔭᖅᑐᖅ.    

(ᑭ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊ ᑕᒫᓂ 10 ᐳᓴᓐᑎᖏᓐᓃᑦᑐᓂᑦ 
ᓇᔅᓴᑐᔅᓴᐅᕗᖅ ᓂᕈᐊᕈᑎᓂᑦ ᐱᓯᒪᔭᖏᓐᓂᒃ ᓯᕗᕐᖓᒍᑦ ᓂᕈᐊᕐᕕᒻᒧᑦ.  

(ᒋ)  ᒪᑐᐃᖅᑲᑦ ᓯᕗᕐᖓᒍᑦ ᓂᕈᐊᕐᕕᔅᓴᖅ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊ 
ᐃᒪᐃᑦᑐᔅᓴᐅᕗᖅ, ᑕᑯᓐᓈᖅᑕᐅᓗᓂ ᑕᕝᕙᓃᑦᑐᓂᑦ:  

(i)  ᒪᑐᐃᕐᓗᓂᐅᒃ ᓂᕈᐊᕈᑕᐅᔪᓄᑦ ᐴᖅᑲᐃᕕᐅᓂᐊᖅᑐᖅ ᐊᒻᒪᓗ ᑕᑯᑎᑦᑎᓗᓂ 
ᓂᕈᐊᕈᑎᓂᑦ ᐃᓗᐊᓃᑦᑐᖃᙱᓐᓂᖓᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐸᐃᑉᐋᓂᑦ 
ᑭᓱᑐᐃᓐᓇᓂᓪᓘᓐᓃᑦ ᓂᕈᐊᕈᑎᓄᑦ ᐴᖅᑲᐃᕕᒻᒥ;  

(ii)  ᒪᑐᑦᑎᐊᕐᓗᒍ ᓂᕈᐊᕈᑎᓄᑦ ᐴᖅᑲᐃᕕᒃ; ᐊᒻᒪᓗ  

(iii)  ᐃᓕᓗᒍ ᓂᕈᐊᕈᑎᓄᑦ ᐴᖅᑲᐃᕕᒃ ᓵᒧᑦ ᑕᑯᔭᔅᓴᐅᑎᐊᕐᓗᓂ ᑕᕝᕙᓃᑦᑐᓄᑦ 
ᐊᒻᒪᓗ ᑕᒫᓃᑎᓕᕐᓗᒍ 

(ᒥ)   ᒪᑐᑉᐸᑦ ᓯᕗᕐᖓᒍᑦ ᓂᕈᐊᕐᕕᔅᓴᖅ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊ 
ᐃᒪᐃᑦᑐᔅᓴᐅᕗᖅ, ᑕᑯᓐᓈᖅᑕᐅᓗᓂ ᑕᕝᕙᓃᑦᑐᓄᑦ:  

(i)  ᑎᑎᕐᓯᑯᑖᓪᓗᓂ ᐊᑎᖓᑕ ᐊᑖᓂ ᑭᖑᓪᓕᕐᐹᖑᓪᓗᓂ ᓂᕈᐊᕋᑖᖅᑑᑉ 
ᑎᑎᕋᖅᑕᐅᕙᓪᓕᐊᕋᑖᖅᑐᓂᑦ ᓂᕈᐊᕈᑕᐅᔪᓂᑦ ᓯᕗᕐᖓᒍᑦ ᓂᕈᐊᕐᕕᒻᒥ, ᑎᑎᕋᕐᓗᒋᑦ 
ᑲᑎᑦᑐᒋᑦ ᐊᒥᓲᓂᖏᑦ ᓂᕈᐊᖅᑐᑦ ᑎᑎᕋᕐᕕᒋᒋᐊᓕᖓᑕ ᓇᓛᓂ, ᐊᑎᓕᐅᕐᓗᒍ ᐊᒻᒪᓗ 
ᐅᓪᓗᖓ ᑎᑎᕋᕐᓗᒍ;   

 (ii)  ᒪᑐᐃᕐᓗᒍ ᓂᕈᐊᕈᑎᓄᑦ ᐴᖅᑲᐃᕕᒃ;  

(iii)  ᖃᐅᔨᑦᑎᐊᕐᓗᒋᑦ ᐊᒥᓲᓂᖏᑦ ᓂᕈᐊᕈᑕᐅᔪᑦ ᓂᕈᐊᖅᑐᖃᕐᓂᖓᓂ, ᐲᕐᓗᒋᑦ 
ᐴᕐᓗᒋᓪᓗ ᓯᕗᕐᖓᒍᑦ ᓂᕈᐊᕐᓂᕐᒧᑦ ᐴᔅᓴᖓᓄᑦ ᖃᐅᔨᔭᔅᓴᐅᑎᑦᑕᐃᓕᓗᒋᑦ 
ᓇᓪᓕᐊᓐᓂᒃ ᓂᕈᐊᕐᒪᖔᑕ ᓂᕈᐊᖅᑐᒥᓃᑦ, ᓂᐱᑎᑦᑎᐊᕐᓗᒍ ᐴᔅᓴᖅ ᓇᓗᓇᐃᕐᓗᒍᓗ 
ᐴᔅᓴᒥ ᐊᒥᓲᓂᖏᑦ ᓂᕈᐊᖅᑐᒥᓃᑦ;  

(iv)  ᖃᐅᔨᑦᑎᐊᕐᓗᒋᑦ ᐊᒥᓲᓂᖏᑦ ᐱᐅᙱᑦᑐᑦ ᓂᕈᐊᕈᑏᑦ, ᐱᑕᖃᖅᑲᓂᓛᒃ, 
ᐃᓕᓗᒋᓪᓗ ᓯᕗᕐᖓᒍᑦ ᓂᕈᐊᕐᓂᕐᒥ ᐱᐅᓐᓂᖏᑦᑐᑦ ᐴᔅᓴᖓᓄᑦ, ᓂᐱᑎᑦᑎᐊᕐᓗᒍ 
ᐴᔅᓴᖓ, ᓇᓗᓇᐃᕐᓗᒍᓗ ᐴᔅᓴᒥ ᐊᒥᓲᓂᖏᑦ ᐱᐅᓐᓂᖏᑦᑐᑦ ᓂᕈᐊᕈᑎᒥᓃᑦ; ᐊᒻᒪᓗ  

(v)  ᐃᓕᓗᒋᑦ ᐊᑐᕐᓂᖏᑦᑐᑦ ᓂᕈᐊᕈᑏᑦ ᐴᔅᓴᒧᑦ ᓇᓗᓇᐃᒃᑯᑕᓕᒻᒧᑦ ᑖᒃᑯᓄᖓ 
ᑐᕌᖓᔪᓂᑦ ᐊᒻᒪᓗ ᓂᐱᑎᓪᓗᒍ ᐴᔅᓴᖓ.  

(ᓂ)  ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᑎᑎᕋᖅᑎ 
ᐊᑎᓕᐅᖅᑐᔅᓴᐅᕘᒃ ᓂᐱᑎᕝᕕᖏᑕ ᓇᓛᓂ ᐴᔅᓴᖏᑕ ᐃᓕᓗᒋᓪᓗ ᓂᕈᐊᕈᑎᓄᑦ   

 ᐴᖅᑲᐃᕕᒻᒧᑦ. ᐊᑯᓐᓂᖓᓂ ᓯᕗᕐᖓᒍᑦ ᓂᕈᐊᕐᓇᐅᑉ ᐊᒻᒪᓗ ᓂᕈᐊᕐᓇᐅᑉ, 
ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊ ᐱᓯᒪᑦᑎᒋᐊᖃᕋᔭᖅᑐᖅ ᓂᕈᐊᕈᑎᓄᑦ 
ᐴᖅᑲᐃᕕᒻᒥᒃ ᐃᓂᖃᖅᑎᑎᐊᕐᓗᒍ ᐃᓄᕐᓯᕐᓯᒪᓗᒍ.  

(ᓯ)  ᐃᕐᖐᓐᓇᖅ ᒪᑐᓚᐅᖅᑎᓪᓗᒍ ᓯᕗᕐᖓᒍᑦ ᓂᕈᐊᕐᓇᖅ, ᓂᕈᐊᖅᑐᓕᕆᓂᕐᒧᑦ 
ᐊᖏᔪᖅᑳᑉ ᑐᖏᓕᐊ ᑐᔫᑎᖃᕆᐊᖃᕋᔭᖅᑐᖅ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᕐᒧᑦ 
ᓱᒃᑲᔪᒃᑯᑦ, ᓇᓕᖅᑲᖏᓐᓂᒃ ᓂᖁᐊᕈᑕᐅᕋᑖᖅᑐᑦ ᐊᒥᓲᓂᖏᓐᓂᒃ. ᓂᕈᐊᖅᑐᓕᕆᓂᕐᒧᑦ 
ᐊᖏᔪᖅᑳᑉ ᑐᖏᓕᐊ ᑎᑎᖅᑲᓛᑦᑖᖓᓂᒃ ᐱᓯᒪᑦᑎᒋᐊᖃᕋᔭᖅᑐᖅ ᐃᓄᕐᓯᓯᒪᓗᒍ 
ᐃᓂᖃᖅᑎᑎᐊᕐᓗᒍ.  

(ᓕ) ᒪᑐᑎᓪᓗᒍ ᓂᕈᐊᕐᓇᖅ ᓂᕈᐊᕐᓇᐅᑎᓪᓗᒍ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑐᖏᓕᐊ 
ᐃᒪᐃᑦᑐᔅᓴᐅᕗᖅ:  

(i)  ᐊᒻᒪᕋᔭᖅᑕᖏᑦ ᓂᐱᑎᑕᐅᓯᒪᔪᑦ ᐴᔅᓴᐃᑦ ᓂᕈᐊᕈᑎᓂᑦ ᐃᓗᓕᓖᑦ ᓯᕗᕐᖓᒍᑦ 
ᓂᕈᐊᕈᑎᒥᓃᑦ; 

(ii)  ᓈᓴᕐᓗᒋᑦ ᓂᕈᐊᕈᑕᐅᔪᑦ ᒪᓕᓪᓗᓂ ᐊᐅᓚᔾᔪᓯᐅᔭᕆᐊᓕᓐᓂᑦ ᑎᑎᕋᖅᑕᐅᓯᒪᔪᓂᑦ 
ᑎᑎᕋᕐᓯᒪᓂᖓᓂ 9ᒥ ᑕᕝᕙᓂ; ᐊᒻᒪᓗ  

(iii)  ᑲᒪᒋᔭᕆᐊᓕᓕᒫᖏᓐᓂᒃ ᑲᒪᓗᑎᒃ ᓂᕈᐊᖅᑐᓕᕆᔨᓕᒫᑦ ᐊᒻᒪᓗ ᓂᕈᐊᕐᕕᒻᒥ 
ᑎᑎᕋᖅᑏᑦ ᑲᒪᒋᔭᖃᕐᓂᖏᓐᓂ ᓂᕈᐊᕐᓂᕐᒥ ᒪᑐᓚᐅᖅᑎᓪᓗᒋᑦ ᓂᕈᐊᕐᕖᑦ.  

ᑎᑎᕋᕐᓯᒪᓂᖓ 11  ᓂᕈᐊᕐᓇᐅᑉ ᐅᓪᓗᖓᓂ ᐊᐅᓚᔾᔪᓯᐅᔭᕆᐊᓖᑦ  

11.1  ᓂᕈᐊᕐᕖᑦ  
 

(ᐃ)  ᐊᑐᓂᑦ ᓂᕈᐊᕐᕕᓐᓂᑦ, ᑭᒃᑯᑐᐃᓐᓇᐃᑦ ᐅᑯᐊ ᐊᓯᖏᑦ  
 

(i) ᓂᕈᐊᖅᑐᓕᕆᔩᑦ ᐊᒻᒪᓗ ᓂᕈᐊᕐᕕᒻᒥ ᑎᑎᕋᖅᑏᑦ;   
(ii) ᓂᕈᐊᕋᔅᓴᐃᑦ; ᐊᒻᒪᓗ,  
(iii) ᐃᖅᑲᓇᐃᔭᖅᑏᑦ ᐊᑐᓂᑦ ᓂᕈᐊᕋᔅᓴᐅᔪᓄᑦ ᐊᑐᓂᑦ ᓂᕈᐊᕐᕕᓐᓂᑦ 

ᑕᕝᕙᓃᖏᓐᓇᕆᐊᖃᙱᑦᑐᑦ ᓂᕈᐊᖅᑐᖃᖅᑎᓪᓗᒍ ᐊᑯᓂᐅᓂᕐᓴᖅ 
ᐱᕕᖃᕐᕕᒋᒋᐊᖃᕐᓯᒪᔭᖓᑎᒍᑦ ᓂᕈᐊᕈᓐᓇᖁᓪᓗᒍ ᑭᓇᑐᐃᓐᓇᖅ.   

 
(ᐱ)  ᐃᓯᕈᓐᓇᕐᓯᑎᑕᐅᑉᐸᑦ ᓂᕈᐊᕆᐊᖅᑐᕕᒻᒧᑦ, ᐊᑐᓂᑦ ᐃᖅᑲᓇᐃᔭᖅᑎ ᑐᓂᓯᔭᕆᐊᓕᒃ 

ᑎᑎᕋᕐᓯᒪᔪᒥᒃ ᑎᒃᑯᐊᖅᑕᐅᓯᒪᓂᖓᓂᒃ ᐃᖅᑲᓇᐃᔭᖅᑎᐅᓂᖓᓂᒃ ᓂᕈᐊᖅᑐᓕᕆᔨᒧᑦ.  
 

(ᑎ)  ᐃᑲᕐᕋᖏᓐᓂ ᓂᕈᐊᕐᓇᐅᑉ, ᓂᕈᐊᕋᔅᓴᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖓ 
ᐃᒪᐃᒍᓐᓇᖅᑐᖅ, ᑭᖑᕙᕐᓯᒪᑎᑦᑎᖏᓪᓗᓂ ᓂᕈᐊᕈᓐᓇᖅᑐᒥᒃ ᓂᕈᐊᕐᓂᕐᒧᑦ, 
ᕿᒥᕐᕈᒍᓐᓇᖅᑐᖅ ᓂᕈᐊᕐᓂᕐᒧᑦ ᐅᖃᓕᒫᒐᕐᒥᒃ ᐊᒻᒪᓗ ᑕᕝᕙᙵᑦ ᑐᑭᓯᐅᒪᔾᔪᑎᔅᓴᓂᑦ 
ᐱᔪᓐᓇᖅᑐᓂ.   

 
(ᑭ)  ᓂᕈᐊᖅᑐᓕᕆᔨ ᑕᕝᕙᓃᖏᓐᓇᕆᐊᖃᕋᔭᖅᑐᖅ ᐃᖅᑲᓇᐃᔭᕐᕕᒻᒥᓂ ᐃᑲᕐᕋᓂᑦ 

ᓂᕈᐊᕆᐊᕐᑐᕐᕕᒃ ᒪᑐᐃᖓᓂᓕᒫᖓᓂ.  

(ᒋ)  ᓂᕈᐊᖅᑐᓕᕆᔨᒥᒃ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᒧᑦ ᑐᖏᓕᖅᑎᑐᑦ 
ᐱᓂᐊᕐᓂᖃᖅᑐᖃᕆᐊᖃᙱᑦᑐᖅ ᐅᕝᕙᓘᓐᓃᑦ ᓂᕈᐊᕐᕕᒻᒥ ᑎᑎᕋᖅᑎᐅᓂᕐᒥᒃ 
ᓂᕈᐊᕆᐊᖅᑐᕕᒻᒥ. 

 

11.2  ᐃᖅᑲᓇᐃᔮᕆᒋᐊᓕᖏᑦ ᓂᕈᐊᖅᑐᓕᕆᔩᑦ ᓂᕈᐊᕐᓇᐅᑎᓪᓗᒍ  
 

(ᐃ)  ᓂᕈᐊᖅᑐᓕᕆᔨ ᓴᖅᑭᑎᑦᑎᖃᑦᑕᕆᐊᓕᒃ ᐊᑐᖅᑕᐅᔪᔅᓴᓂᑦ ᓂᕈᐊᖅᑎᓄᑦ 
ᐅᔾᔨᕐᓇᕆᐊᕐᔫᒥᓗᒋᑦ ᓂᕈᐊᕐᕕᓐᓂᑦ.  

 
(ᐱ)  ᒪᑐᐃᓚᐅᙱᓐᓂᖓᓂ ᓂᕈᐊᕐᕕᐅᓂᐊᖅᑐᖅ ᓂᕈᐊᕐᓇᐅᑎᓪᓗᒍ, ᓂᕈᐊᖅᑐᓕᕆᔨ 

ᐊᑎᖏᖓ ᐱᒋᐊᙵᕐᓂᖏᓐᓂᒃ ᑎᑎᕐᓯᕕᖃᕆᐊᓕᒃ ᐅᖓᑖᓂ ᐊᑐᓂᑦ ᓂᕈᐊᕈᑎᓕᒫᑦ 
ᓂᕈᐊᕐᕕᓐᓂᑦ ᑕᑯᔅᓴᐅᑎᐊᕐᓗᓂ ᑕᐃᑲᓃᑦᑐᓄᑦ.  
 

(ᑎ)  ᐃᑲᕐᕋᖓᓂ ᒪᑐᐃᕐᕕᒋᓂᐊᕐᓯᒪᔭᖓᓂ ᓂᕈᐊᕐᓇᐅᑉ, ᓂᕈᐊᖅᑐᓕᕆᔨ, 
ᑕᑯᔅᓴᐅᑎᐊᕐᓗᓂ ᑕᐃᑲᓃᑦᑐᓄᑦ  

 
(i) ᒪᑐᐃᕐᓯᒐᔭᖅᑐᖅ ᓂᕈᐊᕈᑎᓄᑦ ᐴᖅᑲᐃᕕᒻᒥᒃ ᐊᒻᒪᓗ ᑕᑯᖅᑯᔾᔨᓗᓂ 

ᓂᕈᐊᕈᑎᓂᑦ ᐃᓗᓕᖃᙱᓐᓂᖓᓂᒃ ᐊᓯᖏᓐᓂᓘᓐᓃᑦ ᐸᐃᑉᐹᓂᑦ 
ᑭᓱᑐᐃᓐᓇᓂᓪᓘᓐᓃᑦ ᐃᓗᓕᖃᙱᓐᓂᖓᓂᒃ ᓂᕈᐊᕈᑎᓄᑦ 
ᐳᖅᑲᐃᕕᐅᓂᐊᖅᑐᖅ;  

(ii) ᖃᐅᔨᓴᓚᐅᕐᓗᒍ ᓂᕈᐊᕈᑎᓄᑦ ᐴᖅᑲᐃᕕᒃ, ᒪᑐᑦᑎᐊᕐᓗᒍ ᓂᕈᐊᕈᑎᓄᑦ 
ᐴᖅᑲᐃᕕᒃ;  

(iii) ᐃᓕᓗᒍ ᓂᕈᐊᕈᑎᓄᑦ ᐴᖅᑲᐃᕕᒃ ᑕᑯᓐᓈᖅᑕᐅᓗᓂ ᑕᐃᑲᓃᑦᑐᓄᑦ; ᐊᒻᒪᓗ,  
(iv) ᓂᕈᐊᕈᑎᓄᑦ ᐴᖅᑲᐃᕕᒃ ᐃᓕᓯᒪᓗᒍ ᓵᒥ ᑕᑯᔭᔅᓴᐅᑦᑎᐊᕐᓗᓂ 

ᒪᑐᓇᓱᓐᓂᖓᓂ ᓂᕈᐊᕐᓇᖅ.  

11.3  ᓂᕈᐊᕐᓂᖅ  
 

(ᐃ)  ᓂᕈᐊᕐᓇᐅᓕᖅᑲᑦ, ᓂᕈᐊᕈᑎᓄᑦ ᐴᖅᑲᐃᕕᒃ ᒪᑐᔭᐅᒐᔭᖅᑐᖅ 10ᒥ ᐅᓪᓛᒃᑯᑦ ᐊᒻᒪᓗ 
ᓂᕈᐊᖅᑐᓕᕆᔨ ᒪᑐᐃᕐᓯᒐᔭᖅᑐᖅ ᓂᕈᐊᕐᕕᒻᒥᒃ 10ᒥ ᐅᓪᓛᒃᑯᑦ, ᓄᓇᓖᑦ ᓯᕿᙳᔭᖓ 
ᒪᓕᓪᓗᒍ.  
 

(ᐱ)  ᓂᕈᐊᕐᕕᒻᒥ ᑎᑎᕋᖅᑎ ᑐᑭᓯᖅᑳᕆᐊᖃᕋᔭᖅᑐᖅ ᓂᕈᐊᖅᑎᐅᑉ ᐊᑎᖓ 
ᑎᑎᕋᕐᓯᒪᒐᓗᐊᕐᒪᖔᖅ ᓇᓗᓇᐃᖅᑕᐅᓯᒪᔪᑦ ᓂᕈᐊᖅᑏᑦ ᐊᑎᖃᕐᕕᖓᓐᓂ 
ᐊᑐᖅᑕᐅᔪᒥ ᓂᕈᐊᕐᕕᒻᒥ ᐅᕝᕙᓘᓐᓃᑦ ᓂᕈᐊᖅᑎ ᓂᕈᐊᕈᓐᓇᕋᓗᐊᕐᒪᖔᖅ.    
 

(ᑎ)  ᑐᑭᓯᔭᐅᑉᐸᑦ ᓂᕈᐊᖅᑎ ᓂᕈᐊᕈᓐᓇᕐᓂᖓᓂᒃ ᓂᕈᐊᕐᕕᒻᒥ ᓂᕈᐊᖅᑎ 
ᓂᕈᐊᕈᓐᓇᓯᑦᑕᐅᑎᒋᒐᔭᖅᑐᖅ ᑭᓯᐊᓂ ᑕᐃᒪ ᓂᕈᐊᖅᑐᓕᕆᔨ ᓂᕈᐊᕋᔅᓴᐅᑉ 
ᐃᖅᑲᓇᐃᔭᖅᑎᖓᓂᒃ ᐊᐱᕆᑉᐸᑦ ᓱᓕᕗᖔᕈᑎᖃᖁᓗᒍ ᓂᕈᐊᖅᑎ 
ᓂᕈᐊᕈᓐᓇᕐᓯᓂᐊᕐᖓᑦ, ᑕᐃᒪ ᓂᕈᐊᖅᑎ ᓱᓕᕗᖔᕈᑎᖃᕋᔭᖅᑯᖅ.  

 
(ᑭ)  ᓂᕈᐊᖅᑎ ᑭᓇᑐᐃᓐᓇᖅ ᐊᖏᙱᒃᑯᓂ ᓱᓕᕗᖔᕈᑎᖃᕈᒪᙱᓪᓗᓂ ᓂᕈᐊᕈᒻᒥᑦ 

ᐱᑎᑕᐅᒐᔭᙱᑦᑐᖅ.  
 
(ᒋ)  ᐊᑐᓂᑦ ᓂᕈᐊᕐᕕᒻᒥ ᑎᑎᕋᖅᑎ ᐃᒪᐃᑦᑐᔅᓴᐅᕗᖅ:  

(i) ᑎᑎᕋᖃᑦᑕᕐᓗᓂ ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖃᕐᕕᖏᓐᓂ 
ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᑎᑎᕋᖅᑕᐅᖁᔭᖏᓐᓂᒃ; 

ᒪᑉᐱᒐᖅ 15 ᒪᑉᐱᒐᕐᓂᑦ 37 
 

(ii) ᑎᑎᕐᓯᖃᑦᑕᓗᓂ ᓇᓛᒍᑦ ᓇᓗᓇᐃᒃᑯᑕᕐᓂᑦ ᓂᕈᐊᖅᑎ ᑐᓂᓯᔭᐅᑉᐸᑦ 
ᓂᕈᐊᕈᒻᒥᑦ ᐊᒻᒪᓗ ᓂᕈᐊᕇᕋᐃᑉᐸᑕ;  
 

(iii) ᐊᑐᖅᑎᓪᓗᒍ, ᑎᑎᕋᖃᑦᑕᕐᓗᓂ ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ 
ᐊᑎᖃᕐᕕᖏᓐᓂ ᐃᒪᐃᓕᖓᔪᒥᒃ “ᓱᓕᕗᖔᖅᑎᑕᐅᕋᑖᖅᑐᖅ” ᐅᕝᕙᓘᓐᓃᑦ 
“ᓇᓗᓇᐃᕐᓯᑎᑕᐅᕋᑖᖅᑐᖅ”, ᐊᑐᖅᑕᖓ ᒪᓕᓪᓗᒍ, ᐊᑎᖓᑕ ᐃᓪᓗᐊᓂ 
ᓂᕈᐊᖅᑎᐅᑉ ᑎᑎᕋᕐᓗᓂ ᑭᓇᒧᑦ ᓱᓕᕗᖔᕈᑎᖓ ᑲᒪᒋᔭᐅᕋᑖᕐᒪᖔᖅ, 
ᐊᒻᒪᓗ ᖃᓄᖅ ᓱᓕᕗᖔᕈᑎᖃᕋᑖᕐᒪᖔᖅ; ᐊᒻᒪᓗ,  
 

(iv) ᐊᑐᖅᑎᓪᓗᒍ, ᑎᑎᕋᕐᓗᒍ ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ 
ᐊᑎᖃᕐᕕᖓᓐᓂ ᐃᒪᐃᓕᖓᓗᒋᑦ “ᕿᐱᓗᕋᑖᖅᑐᖅ ᓱᓕᕗᖔᖅᑎᑕᐅᒍᒪᒐᓂ 
ᐅᕝᕙᓘᓐᓃᑦ ᓇᓗᓇᐃᕐᓯᑎᑕᐅᒍᒪᒐᓂ” ᐃᓪᓗᐊᓂ ᐊᑎᖓᑕ ᓇᓛᓂ 
ᓂᕈᐊᖅᑎᐅᑉ ᕿᐱᓗᕋᑖᖅᑑᑉ ᓱᓕᕗᖔᖅᑎᑕᐅᒍᒪᒐᓂ.  
 

11.4  ᑲᙳᓇᕐᓂᖏᑦ ᓂᕈᐊᕈᑕᐅᔪᑦ  
 

(ᐃ)  ᑭᓇᓕᒫᖅ ᓂᕈᐊᕆᐊᖅᑐᕕᒻᒦᖅᑐᖅ ᐅᕝᕙᓘᓐᓃᑦ ᓈᓴᐃᔪᓃᑦᑐᖅ 
ᖃᐅᔨᒃᑲᐃᔭᕆᐊᖃᙱᓚᖅ ᐊᒻᒪᓗ ᐃᑲᔪᕆᐊᖃᖅᑐᓂ ᖃᐅᔨᒃᑲᐃᑎᑦᑎᑦᑕᐃᓕᓂᕐᒥᒃ 
ᓂᕈᐊᕈᑕᐅᔪᓂᑦ.  

 
(ᐱ)  ᓂᕈᐊᖅᑐᓕᕆᔨᒥᒃ ᖃᐅᔨᓇᓱᐊᖅᑐᖃᕆᐊᖃᙱᑦᑐᖅ ᐅᕝᕙᓘᓐᓃᑦ 

ᑕᑯᓇᓱᑦᑐᖃᕆᐊᖃᙱᑦᑐᖅ ᓂᕈᐊᕆᐊᖅᑐᖅᑐᖅ ᑭᓇᒥᒃ ᓂᕈᐊᕐᓂᐊᕐᒪᖔᖅ, ᑭᓯᐊᓂ 
ᓂᕈᐊᖅᑎ ᓂᕈᐊᕈᓐᓇᓂᙱᑉᐸᑦ ᐃᓕᖅᑯᓯᕆᒋᐊᓕᖏᑦ ᒪᓕᓪᓗᒋᑦ ᑕᕝᕙᓃᑦᑐᑦ 
ᐊᑐᕐᓗᒋᑦ, ᓇᒻᒥᓂᖅ ᐱᓇᐃᓗᑕᖃᕐᓗᓂ.  

11.5  ᐱᐅᓯᖏᑦ ᓂᕈᐊᕐᓂᕐᒧᑦ  
 

(ᐃ)  ᐊᑐᓂᑦ ᓂᕈᐊᖅᑏᑦ ᐱᔭᕆᐊᓖᑦ ᓂᕈᐊᖅᑐᓕᕆᔨᒥᒃ, ᐊᑎᖏᑕ ᐱᒋᐊᙵᕐᓂᖏᓐᓂᒃ 
ᑎᑎᕐᓯᕕᐅᓯᒪᑦᑎᐊᖅᑐᓂᑦ ᑕᑯᔭᔅᓴᐅᑎᐊᕐᓗᑎᒃ ᓂᕈᐊᕈᑦ ᐱᕆᓯᒪᑎᓪᓗᒍ.  

 
(ᐱ)  ᓂᕈᐊᖅᑐᓕᕆᔨ ᐊᔪᕆᕐᓯᐅᔾᔨᒋᐊᓕᒃ ᐊᑐᓂᑦ ᓂᕈᐊᖅᑎᓂᑦ ᖃᓄᖅ 

ᓇᓗᓇᐃᒃᑯᓰᖃᑦᑕᕆᐊᖃᕐᒪᖔᑕ ᑕᐃᒫᒃ ᑎᑎᕋᕐᓯᒪᒻᒪᑕ ᑎᑎᕋᕐᓯᒪᓂᖓᑕ ᓇᓛᓂ 
(ᑎ)ᒥ ᐊᑖᓂ ᑖᒃᑯᐊ.  

 
(ᑎ)  ᐱᓚᐅᖅᑎᓪᓗᒍ ᓂᕈᐊᕈᑎᔅᓴᒥᒃ, ᓂᕈᐊᖅᑎ ᐃᒪᐃᑦᑐᔅᓴᐅᕗᖅ:  
 

(i) ᑲᔪᓯᒍᓐᓇᖅᑐᖅ ᓂᕈᐊᕆᐊᖅᑐᕐᕕᒋᓂᐊᖅᑕᖓᓄᑦ ᐊᒻᒪᓗ ᓇᓗᓇᐃᒃᑯᓯᕐᓗᒍ 
ᓂᕈᐊᕈᑎᓂ ᐃᒪᐃᑦᑐᒥᒃ ‘x’ ᐅᕝᕙᓘᓐᓃᑦ ᐊᓯᐊᓂᒃ ᓇᓗᓇᙱᑦᑐᒥᒃ 
ᓇᓗᓇᐃᒃᑯᓯᕐᓗᒍ, ᐃᓂᖓᓂ ᓇᓗᓇᙱᑦᑐᒥ ᑕᓕᕐᐱᐊᓂ ᐊᑎᖓᑕ ᓇᓛᓂ 
ᓂᕈᐊᕋᔅᓴᐅᑉ ᓂᕈᐊᖅᑎᐅᑉ ᓂᕈᐊᕈᒫᕐᓂᐊᕐᓯᒪᔭᖓᓂ;   

(ii) ᐱᕆᓪᓗᒍ ᐸᐃᑉᐹᖅ ᑕᐃᒫᒃ ᐊᔪᕆᕐᓯᐅᔾᔭᐅᕋᑖᕐᖓᑦ ᑕᐃᒫᒃ ᐊᑎᖓᑕ 
ᓇᓗᓇᐃᒃᑯᑕᖏᒃ ᑐᓄᐊᓃᑦᑐᑦ ᑕᑯᔅᓴᐅᓂᐊᕐᖓᑕ; ᐊᒻᒪᓗ  

(iii) ᑐᓂᓗᒍ ᓂᕈᐊᕈᑎᓂ ᓂᕈᐊᖅᑐᓕᕆᔨᒧᑦ.  
 

(ᑭ)  ᐱᓚᐅᖅᑎᓪᓗᒋᑦ ᓂᕈᐊᕈᑎᒥᒃ, ᓂᕈᐊᖅᑐᓕᕆᔨ ᐃᒪᐃᑦᑐᔅᓴᐅᕗᖅ:  

(i) ᐱᕇᔾᔮᖏᓪᓗᒍ, ᖃᐅᔨᓴᑦᑎᐊᕐᓗᒍ ᐊᑎᖓᑕ ᓇᓗᓇᐃᒃᑯᑕᖏᒃ 
ᑖᓐᓇᓴᐃᓐᓇᐅᒐᓗᐊᕐᒪᖔᖅ ᑐᓂᔭᐅᖅᑲᐅᔪᖅ ᓂᕈᐊᖅᑎᒧᑦ; ᐊᒻᒪᓗ  
 

(ii) ᑖᓐᓇᓴᐃᓐᓇᐅᑉᐸᑦ ᓂᕈᐊᕈᑦ, ᑕᑯᓐᓈᑎᓪᓗᒍ ᓂᕈᐊᖅᑎ ᐊᒻᒪᓗ 
ᑕᐃᑲᓃᑦᑐᓕᒫᑦ, ᓇᒻᒥᓂᖅ ᐴᕐᓗᒍ ᓂᕈᐊᕈᑕᐅᔪᖅ ᓂᕈᐊᕈᑎᓄᑦ 
ᐴᖅᑲᐃᕕᒻᒧᑦ.  

 
(ᒋ)  ᓂᕈᐊᖅᑐᓕᕆᔨ, ᕿᓄᔾᔪᑎᖃᕐᓯᒪᑎᓪᓗᒍ ᓂᕈᐊᖅᑎ ᑎᒥᒃᑯᑦ ᐊᔪᕈᑎᖃᕈᓂ, 

ᓂᕈᐊᖅᑎᒥᒃ ᓱᓕᕗᖔᖅᑎᑦᑎᒋᐊᖃᕋᔭᖅᑐᖅ ᓇᒻᒥᓂᖅ ᓂᕈᐊᕈᓐᓇᖏᑦᑐᒥᒃ 
ᐃᑲᔪᖅᑎᖃᙱᓪᓗᓂ ᐊᒻᒪᓗ ᐃᒪᐃᑦᑐᔅᓴᐅᕗᖅ:  

 
(i) ᐃᑲᔪᕐᓗᓂ ᓂᕈᐊᖅᑎᒥᒃ ᑕᑯᓐᓈᑎᓪᓗᓗᒍ ᓂᕈᐊᕐᕕᒻᒥ ᑎᑎᕋᖅᑎ, 

ᐃᖅᑲᓇᐃᔭᖅᑎᖏᓪᓗ ᓂᕈᐊᕋᔅᓴᐃᑦ ᐊᒻᒪᓗ ᑐᓵᔨ, ᐱᑕᖃᖅᑲᓂᓛᒃ, 
ᑎᑎᕐᓯᕕᒋᓗᒍ ᓂᕈᐊᖅᑎᐅᑉ ᓂᕈᐊᕈᑎᖓ ᑕᐃᒫᒃ ᑎᓕᔭᐅᓂᖓ ᒪᓕᓪᓗᒍ 
ᓂᕈᐊᖅᑎᒧᑦ ᐊᒻᒪᓗ ᐴᕐᓗᒍ ᓂᕈᐊᕈᑦ ᓂᕈᐊᕈᑎᓄᑦ ᐴᖅᑲᐃᕕᒻᒧᑦ; 
ᐅᕝᕙᓘᓐᓃᑦ,  
 

(ii) ᓂᕈᐊᖅᑎ ᐱᖃᓯᔭᖅᑲᑦ ᐱᖃᑎᒥᓂᒃ ᐃᓚᒥᓂᓪᓘᓐᓃᑦ ᐊᒻᒪᓗ ᓂᕈᐊᖅᑎ 
ᐱᖁᔨᑉᐸᑦ, ᐱᖃᑎᓂ ᐃᓚᖓᓘᓐᓃᑦ ᐱᖃᑎᒋᒍᒪᓗᒍ ᓂᕈᐊᕐᕕᒻᒧᑦ 
ᑎᑎᕐᓯᔭᖅᑐᕐᓂᐊᑎᓪᓗᒍ ᓂᕈᐊᖅᑎᐅᑉ ᓂᕈᐊᕈᑎᖓᓂ.  

 
(ᒥ)  ᐱᖃᑎᖓ ᐃᓚᖓᓘᓐᓃᑦ ᑎᑎᕐᓯᑉᐸᑦ ᓂᕈᐊᖅᑎᐅᑉ ᓂᕈᐊᕈᑎᖓᓂ, ᓂᕈᐊᕐᕕᒻᒥ 

ᑎᑎᕋᖅᑎ ᑎᑎᕐᓯᒋᐊᖃᕋᔭᖅᑐᖅ ᐊᑎᖓᓂᒃ ᐱᖃᑎᖓᑕ ᐃᓚᖓᑕᓘᓐᓃᑦ 
ᐅᖃᐅᓯᔅᓴᖃᕐᕕᐅᑉ ᓇᓛᓂ ᓂᕈᐊᕐᕕᒻᒥ ᑎᑎᕋᕐᕕᔅᓴᖁᑎᖏᓐᓂ ᐊᑎᖓᑕ ᓇᓛᓂ 
ᐃᓪᓗᐊᓂ ᓂᕈᐊᖅᑎᐅᑉ.  

 
(ᓂ)  ᑕᐃᒪ, ᐃᑲᕐᕋᖓᓂ ᒪᑐᕕᔅᓴᖓᑕ ᓂᕈᐊᕐᓇᐅᑉ, ᓂᕈᐊᖅᑎᓂᑦ ᓂᕈᐊᕐᕕᒻᒦᑦᑐᖃᖅᑲᑦ 

ᐅᕝᕙᓘᓐᓃᑦ ᑐᑭᓕᐊᔅᓯᒪᔪᖃᖅᑲᑦ ᒪᑑᑉ ᓇᓛᓂ ᓂᕈᐊᕈᓐᓇᕐᓯᓚᐅᙱᑦᑐᓂᑦ 
ᐃᓯᖅᑲᐅᒻᒪᑕᓂᑦ ᓂᕈᐊᕐᕕᒻᒧᑦ, ᓂᕈᐊᕐᓇᖅ ᓱᓕ ᒪᑐᐃᖓᑎᑕᐅᒐᔭᖅᑐᖅ 
ᓂᕈᐊᕇᕋᓱᓐᓂᖏᓐᓂ ᓈᒻᒪᓈᕐᓯᒪᒋᐊᕐᓗᒋᑦ. ᑭᓇᑐᐃᓐᓇᖅ ᑕᐃᑲᓃᓐᓂᖏᑦᑐᖅ 
ᐃᑲᕐᕋᖓᓂ ᒪᑐᕕᔅᓴᖓᑕ ᓂᕈᐊᕈᓐᓇᖅᑎᑕᐅᒐᔭᙱᑦᑐᖅ, ᓂᕈᐊᕐᕕᒃ ᓱᓕ 
ᒪᑐᐃᖓᒐᓗᐊᖅᑲᑦ ᑕᐃᓐᓇ ᐃᓯᖅᑎᓪᓗᒍ.  

 

11.6  ᓂᕈᐊᕈᔾᔨᔨᖃᕐᓗᓂ ᓂᕈᐊᕐᓂᖅ  
 

(ᐃ)  ᓂᕈᐊᖅᑎ ᐊᑎᖓ ᑎᑎᕋᖅᑕᐅᓯᒪᑉᐸᑦ ᓇᓗᓇᐃᖅᑕᐅᓯᒪᔪᑦ ᓂᕈᐊᖅᑏᑦ 
ᐊᑎᖃᕐᕕᖓᓐᓂ ᖃᐅᔨᒪᒍᓂ ᓂᕈᐊᕆᐊᖅᑐᕈᓐᓇᔾᔮᓛᙱᓂᕐᒥᓂᒃ ᓂᕈᐊᕐᕕᐅᓛᖅᑐᒧᑦ 
ᐅᓪᓗᖓᓂ ᓂᕈᐊᕐᓇᐅᓛᖅᑑᑉ ᓯᕗᕐᖓᒍᑦ ᓂᕈᐊᕐᓇᐅᑉ ᐊᒻᒪᓗ ᓂᕈᐊᕐᓇᐅᑉ 
ᐅᓪᓗᖓᓂ, ᓂᕈᐊᖅᑎ ᐱᔪᓐᓇᖅᑐᖅ ᑎᑎᕋᕐᕕᔅᓴᒥᒃ ᐊᓯᒥᓂᒃ 
ᐱᔪᓐᓇᕐᓯᑎᑦᑎᒍᑎᒋᓂᐊᖅᑕᖓᓂᒃ ᓂᕈᐊᖅᑎᒥᒃ ᐊᑎᖃᖃᑕᐅᔪᒥᒃ 
ᓇᓗᓇᐃᖅᑕᐅᓯᒪᔪᑦ ᓂᕈᐊᖅᑏᑦ ᐊᑎᖃᕐᕕᖓᓐᓂ ᑕᕝᕗᖓᔅᓴᐃᓐᓇᖅ 
ᓂᕈᐊᕐᕕᐅᓛᖅᑐᒧᑦ ᓂᕈᐊᕈᓐᓇᖁᓗᒍ ᐱᔾᔪᔾᔭᐅᓗᓂ ᓂᕈᐊᕈᔾᔨᔨᐅᓗᓂ ᓂᕈᐊᖅᑎᒧᑦ.  

 
  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

(ᐱ)  ᑎᑎᕋᕐᕕᔅᓴᖅ ᓇᓛᓂ ᑎᑎᕋᕐᓯᒪᓂᖓᑕ ᐊᑖᓂ (ᐃ) ᐊᑎᓕᐅᖅᑕᐅᓯᒪᒋᐊᓕᒃ 
ᓂᕈᐊᖅᑎᒧᑦ ᐊᒻᒪᓗ ᓂᕈᐊᕈᔾᔨᔨᒋᓂᐊᖅᑕᖓᓂᒃ.  

 
(ᑎ)  ᓂᕈᐊᕐᓇᐅᓕᖅᑲᑦ, ᓂᕈᐊᖅᑎ ᐱᔪᓐᓇᕐᓯᑎᑕᐅᓯᒪᔪᖅ ᓂᕈᐊᕈᔾᔨᔨᐅᓂᐊᕐᓂᖓᓂᒃ 

ᓂᕈᐊᖅᑎᒧᑦ ᑐᓂᓯᔭᕆᐊᖃᕋᔭᖅᑐᖅ ᐱᔭᕇᕐᓯᒪᑦᑎᐊᖅᑐᒥᒃ ᐊᑎᓕᐅᕐᕕᒋᓯᒪᔪᒥᓪᓗ 
ᓂᕈᐊᕈᔾᔨᔨᐅᓂᕐᒧᑦ ᑎᑎᕋᕐᕕᐅᓯᒪᔪᒥ ᓂᕈᐊᖅᑐᓕᕆᔨᒧᑦ ᓂᕈᐊᕐᕕᒻᒥ 
ᓂᕈᐊᕈᔾᔨᓂᐊᖅᑐᖅ ᓂᕈᐊᕈᓐᓇᕐᓂᖃᕐᓗᓂ ᑕᕝᕗᖓ. ᓱᒃᑲᔪᒃᑯᑦ ᐅᕝᕙᓘᓐᓃᑦ 
ᐃᕐᖐᓈᖅᑕᐅᑎᒃᑯᑦ ᓂᕈᐊᕈᔾᔨᔨᖃᕈᒪᓗᓂ ᑎᑎᕋᕐᕕᔅᓴᐃᑦ ᑲᔪᓯᑎᑕᐅᖃᑦᑕᓂᐊᖅᑐᑦ.  

 
(ᑭ)  ᑐᓂᓯᓚᐅᖅᑎᓪᓗᒍ ᓂᕈᐊᕈᔾᔨᔨᐅᓂᐊᕐᓂᕐᒧᑦ ᑎᑎᕋᕐᕕᒋᓯᒪᔪᒥᒃ, ᓂᕈᐊᕈᔾᔨᓂᐊᖅᑐᖅ 

ᓂᕈᐊᕈᓐᓇᖅᑐᖅ ᓂᕈᐊᕐᕕᒻᒥ ᐱᔾᔪᑎᒋᓪᓗᒍ ᓂᕈᐊᖅᑎ ᑎᑎᕋᕐᓯᒪᔪᖅ ᑕᕝᕙᓂ 
ᑎᑎᕋᕐᕕᔅᓴᒥ ᓂᕈᐊᕈᔾᔨᔨᖃᕐᓂᐊᕐᓂᖓᓂᒃ.  

 
(ᒋ)  ᓂᕈᐊᕐᕕᒻᒥ ᑎᑎᕋᖅᑎ ᑎᑎᕋᕋᔭᖅᑐᖅ ᓇᓗᓇᐃᖅᑕᐅᓯᒪᔪᑦ ᓂᕈᐊᖅᑏᑦ 

ᐊᑎᖃᕐᕕᖓᓐᓂ ᐊᑎᖓᑕ ᓇᓛᓂ ᐃᓪᓗᖔᖓᓂ ᐊᑎᖓᓂᒃ ᓂᕈᐊᖅᑎᐅᑉ, 
ᓇᓗᓇᐃᕐᓗᒍ ᓂᕈᐊᖅᑎ ᓂᕈᐊᕐᓂᕐᖓᑦ ᓂᕈᐊᕈᔾᔨᔨᑎᒍᑦ, ᐊᑎᖓᓂᒃ ᓂᕈᐊᕈᔾᔨᔫᑉ 
ᐊᒻᒪᓗ ᐱᖃᓯᐅᑎᓗᒍ ᓂᕈᐊᕈᔾᔨᔨᐅᓂᐊᕐᓂᖓᓄᑦ ᑎᑎᕋᕐᕕᒋᓯᒪᔭᖓ 
ᓇᓗᓇᐃᖅᑕᐅᓯᒪᔪᑦ ᓂᕈᐊᖅᑏᑦ ᐊᑎᖃᕐᕕᖓᓐᓄᑦ.  

 
(ᒥ)  ᓂᕈᐊᖅᑎ ᓂᕈᐊᖅᑐᖅ ᓂᕈᐊᕈᔾᔨᔨᐅᓪᓗᓂ ᓂᕈᐊᕐᓇᐅᑎᓪᓗᒍ ᓂᕈᐊᕈᓐᓇᕐᒥᔪᖅ 

ᓇᒻᒥᓂᖅ ᐱᔪᓐᓇᐅᑎᓂ ᐊᑐᕐᓗᒍ ᓂᕈᐊᕐᓇᐅᑎᓪᓗᒍ. 
 
(ᓂ)  ᓂᕈᐊᖅᑎ ᓂᕈᐊᕈᓐᓇᖅᑐᖅ ᓂᕈᐊᕈᔾᔨᔨᐅᓗᓂ ᐱᖓᓱᑦ ᐅᖓᑖᓅᙱᑦᑐᖅ 

ᓂᕈᐊᕐᓇᐅᑎᓪᓗᒍ.  
 
(ᓯ)  ᑐᔅᓯᕋᐅᑕᐅᓯᒪᑎᓪᓗᒍ, ᓂᕈᐊᖅᑐᓕᕆᔨ ᐊᑐᕆᐊᖃᖅᑕᖏᓐᓂᒃ ᐊᑐᕋᔭᖅᑐᖅ 

ᐃᑲᔪᕐᓗᒋᑦ ᓂᕈᐊᕈᔾᔨᔩᑦ ᐋᓐᓂᐊᑉᐸᑕ ᓂᕈᐊᕐᓇᐅᑎᓪᓗᒍ.  

11.7  ᐃᑲᔪᕐᓯᖅᑕᐅᑎᓐᓇᓱᓐᓂᖅ ᓂᕈᐊᕐᓇᐅᑎᓪᓗᒍ  
 

ᓂᕈᐊᕋᔅᓴᖅ ᑭᓇᑐᐃᓐᓇᖅ ᐃᒪᐃᑦᑐᓴᐅᙱᓚᖅ, ᐅᕝᕙᓘᓐᓃᑦ ᐱᔪᓐᓇᕐᓯᑎᑦᑎᔪᔅᓴᐅᙱᓚᖅ 
ᐃᖅᑲᓇᐃᔭᖅᑎᖁᑎᒥᓂᒃ, ᐱᖃᑕᐅᑎᑦᑎᓂᕐᒧᑦ ᐃᑲᔪᕐᓯᖅᑕᐅᑎᓐᓇᓱᓪᓗᓂ ᓂᕈᐊᕐᓇᐅᑎᓪᓗᒍ. 
ᓂᕈᐊᕋᔅᓴᐅᔾᔪᑎᖏᓐᓂᒃ ᓂᕈᐊᕐᕕᓐᓃᑦᑐᖃᕆᐊᖃᙱᑦᑐᖅ ᓂᕈᐊᕐᓇᐅᑎᓪᓗᒍ.    

ᑎᑎᕋᕐᓯᒪᓂᖓ 12  ᓈᓴᖅᑕᐅᓂᖏᑦ ᑐᓴᖅᑎᑦᑎᒍᑕᐅᖃᑦᑕᕐᓂᖏᓪᓗ ᓂᕈᐊᕈᑕᐅᔪᑦ  
 
12.1  ᐃᕐᖐᓐᓇᖅ ᒪᑐᑎᓪᓗᒍ ᓂᕈᐊᕐᓇᖅ, ᑕᑯᓐᓈᑎᓪᓗᒋᑦ ᐊᒻᒪᓗ ᑕᑯᔭᔅᓴᐅᑎᐊᕐᓗᓂ ᓂᕈᐊᕐᕕᒻᒥ 

ᑎᑎᕋᖅᑎᒧᑦ ᐊᒻᒪᓗ ᓂᕈᐊᕋᔅᓴᓄᑦ ᐃᖅᑲᓇᐃᔭᖅᑎᖏᓐᓄᓘᓐᓃᑦ, ᑕᕝᕙᓃᑉᐸᑕᐃᓛᒃ, 
ᐅᕝᕙᓘᓐᓃᑦ ᒪᕐᕉᓐᓂᖑᓐᓃᒃ ᓂᕈᐊᖅᑏᓐᓂᒃ ᑕᕝᕙᓃᖅᑐᖃᖅᑲᑦ ᓂᕈᐊᕋᔅᓴᐃᑦ 
ᑭᒡᒐᑐᖅᑕᐅᖏᑉᐸᑕ, ᓂᕈᐊᖅᑐᓕᕆᔨ ᐅᑯᓂᖓ ᒪᓕᑦᑐᔅᓴᐅᕗᖅ, ᐋᖅᑭᓯᒪᓂᖏᑦ ᒪᓕᓪᓗᒋᑦ, 
ᐱᔾᔪᑎᒋᓪᓗᒋᑦ ᓂᕈᐊᕈᑕᐅᔪᑦ ᓂᕈᐊᕐᓇᐅᑎᓪᓗᒍ:  

 
(ᐃ)  ᓈᓴᐃᒋᐊᓕᒃ ᓂᕈᐊᕈᑕᐅᔪᓂᑦ ᐊᑎᖃᕐᓗᑎᒃ ᓇᓗᓇᐃᖅᑕᐅᓯᒪᔪᑦ ᓂᕈᐊᖅᑏᑦ 

ᐊᑎᖃᕐᕕᖏᓐᓂ ᓂᕈᐊᕐᓯᒪᓂᕋᕐᓗᒋᑦ ᐊᒻᒪᓗ ᑎᑎᕋᕐᓗᓂ ᐃᒪᐃᓕᖓᔪᓂᑦ  

ᓈᓴᖅᑕᐅᓯᒪᓂᖏᑕ ᓇᓛᓂ ᐊᑎᑦᑎᐊᖓᓂ ᐊᑎᕈᓯᖓᑕ ᓇᓛᓂ: “ᐊᒥᓲᓂᖏᑦ 
ᓂᕈᐊᖅᑏᑦ ᓂᕈᐊᕆᐊᖅᑐᖅᑲᐅᔪᑦ ᑕᕝᕙᓂ ᓂᕈᐊᕐᓂᕐᒥ ᑕᕝᕙᓂ ᓂᕈᐊᕆᐊᖅᑐᕕᒻᒥ 
_____”, ᐊᑎᓕᐅᕐᕕᒋᓗᒍ ᑖᓐᓇ ᑎᑎᕋᕐᕕᖓ;  

 
(ᐱ)  ᓈᓴᕐᓗᒋᑦ ᐱᐅᙱᑦᑐᑦ ᓂᕈᐊᕈᑏᑦ, ᐱᑕᖃᖅᑲᓂᓛᒃ; ᐃᓕᓗᒋᑦ ᐴᔅᓴᕆᒋᐊᓕᖓᓄᑦ, 

ᓇᓗᓇᐃᕐᓗᒍ ᐴᔅᓴᖓᓂ ᐊᒥᓲᓂᖏᑦ ᐱᐅᙱᑦᑐᑦ ᓂᕈᐊᕈᑏᑦ ᐊᒻᒪᓗ ᓂᐱᑎᓪᓗᒍ 
ᐴᔅᓴᖓ;   

 
(ᑎ)  ᓈᓴᕐᓗᒋᑦ ᐊᑐᕐᓯᒪᙱᑦᑐᑦ ᓂᕈᐊᕈᑎᔅᓴᐃᑦ, ᐴᕐᓗᒋᑦ ᐴᔅᓴᖓᓄᑦ ᑖᒃᑯᓄᖓ 

ᐊᑐᕈᒫᕐᓂᐊᕐᓯᒪᔪᓄᑦ ᓇᓗᓇᐃᕐᓗᒍᓗ ᐴᔅᓴᖓ ᐊᒥᓲᓂᖏᑦ ᐊᑐᕐᓯᒪᙱᑦᑐᑦ 
ᓂᕈᐊᕈᑎᔅᓴᐃᑦ;  

 
(ᑭ)  ᖃᐅᔨᓴᕐᓗᒋᑦ ᐊᒥᓲᓂᖏᑦ ᓂᕈᐊᕈᑎᔅᓴᐃᑦ ᐊᑐᖅᑕᐅᓂᐊᕐᓯᒪᔪᑦ ᑐᓂᓯᒪᔭᖏᑦ 

ᓂᕈᐊᖅᑐᓕᕆᔨᐅᑉ ᓈᓴᕐᓗᒋᓪᓗ ᐱᐅᙱᑦᑐᑦ ᓂᕈᐊᕈᑏᑦ, ᐱᑕᖃᖅᑲᓂᓛᒃ, ᐊᒥᓲᓂᖏᑦ 
ᐊᑐᕐᓯᒪᙱᑦᑐᑦ ᓂᕈᐊᕈᑏᑦ ᐊᒻᒪᓗ ᓂᕈᐊᕆᐊᖅᑐᖅᑐᒥᓃᑦ ᐊᑎᖏᑦ ᑎᑎᕋᕐᓯᒪᔪᑦ 
ᓇᓗᓇᐃᖅᑕᐅᓯᒪᔪᓂᑦ ᓂᕈᐊᕈᓐᓇᖅᑐᑦ ᐊᑎᖃᕐᕕᖏᓐᓃᑦᑐᑦ ᓂᕈᐊᖅᑐᒥᓃᑦ, 
ᑐᑭᓯᔭᐅᑦᑎᐊᓂᐊᕐᖓᑕ ᑕᒪᕐᒥᒃ ᓂᕈᐊᕈᑏᑦ ᐱᑦᑎᐊᕐᓯᒪᒐᓗᐊᕐᒪᖔᑕ;    

 
(ᒋ)  ᒪᑐᐃᕐᓗᒍ ᓂᕈᐊᕈᑎᓄᑦ ᐴᖅᑲᐃᕕᒃ ᐊᒻᒪᓗ ᐃᓗᓕᖏᑦ ᓈᕕᓪᓗᒋᑦ ᓵᒧᑦ; ᐊᒻᒪᓗ  
 
(ᒥ)  ᓈᓴᕐᓗᒋᑦ ᓂᕈᐊᕈᑎᒥᓃᑦ ᐊᑐᓂᑦ ᓂᕈᐊᕋᔅᓴᐅᔪᓄᑦ ᓂᕈᐊᕈᑕᐅᔪᓄᑦ ᑎᑎᕋᕐᕕᒻᒧᑦ 

ᑎᑎᕋᕐᐸᓪᓕᐊᓗᒋᑦ, ᑕᐃᒃᑯᐊᓗ ᑕᕝᕙᓃᑦᑐᑦ ᑕᑯᔪᓐᓇᑎᑦᑎᐊᕐᓗᒋᑦ ᐊᑐᓂᑦ 
ᓂᕈᐊᕈᑎᓂᑦ.  

 
12.2 ᓂᕈᐊᕐᕕᒻᒥ ᑎᑎᕋᖅᑎ ᐊᒻᒪᓗ ᐱᖓᓲᒍᓐᓇᕐᓗᑎᒃ ᑕᑯᓐᓈᖅᑎᐅᓂᐊᖅᑐᑦ ᑐᓂᓯᔭᐅᒋᐊᓖᑦ 

ᓂᕈᐊᕈᑎᓄᑦ ᑎᑎᕋᕐᕕᔅᓴᓂᑦ ᓇᒻᒥᓂᖅ ᐱᓯᒪᓂᐊᖅᑕᖏᓐᓂᒃ ᑎᑎᕋᕐᕕᒋᖃᑦᑕᕐᓗᒋᑦ ᐊᑐᓂᑦ 
ᓂᕈᐊᕈᑕᐅᔪᑦ ᑕᐃᒍᓕᖅᑲᖏᑦ ᓂᕈᐊᖅᑐᓕᕆᔨᐅᑉ.  

 
12.3  ᓈᓴᖅᑕᐅᑎᓪᓗᒋᑦ ᓂᕈᐊᕈᑏᑦ, ᓂᕈᐊᖅᑐᓕᕆᔨᐅᑉ ᕿᐱᓗᒍᓐᓇᖅᑕᖏᑦ ᑕᒪᕐᒥᒃ ᓂᕈᐊᕈᑏᑦ:  

 
(ᐃ)  ᑐᓂᓯᒪᙱᒃᑯᓂᒋᑦ ᓂᕈᐊᖅᑐᓕᕆᔨᓕᐅᑉ; 
 
(ᐱ)  ᑎᑎᕐᓯᕕᐅᓯᒪᙱᑦᑐᑦ ᓇᓪᓕᐊᓐᓂᒃ ᓂᕈᐊᕐᒪᖔᖅ ᓂᕈᐊᕋᔅᓴᐅᔪᒥᒃ;   
 
(ᑎ)  ᓂᕈᐊᕐᕕᐅᓯᒪᔪᓂᑦ ᑎᑎᕐᓯᕕᐅᓯᒪᑉᐸᑦ ᓂᕈᐊᕋᔅᓴᖅ ᐊᑕᐅᓯᐊᕋᓂ;  
 
(ᑭ)  ᑎᑎᕐᓯᕕᐅᓯᒪᙱᑦᑐᑦ ᐃᒪᐃᑦᑐᒥᒃ ‘x’ ᐅᕝᕙᓘᓐᓃᑦ ᐊᓯᖏᓐᓂᒃ 

ᓇᓗᓇᐃᒃᑯᑕᐅᒐᔭᖅᑐᓂᑦ ᑎᑎᕐᓯᕕᐅᒋᐊᓕᒻᒥ ᑕᓕᕐᐱᐊᓂ ᐊᑎᖓᑕ ᓇᓛᓂ 
ᓂᕈᐊᕋᔅᓴᐅᑉ; ᐅᕝᕙᓘᓐᓃᑦ  

 
(ᒋ)  ᑎᑎᕋᕐᓯᒪᔪᖅᑕᓕᓐᓂᑦ ᓇᓗᓇᐃᒃᑯᑕᓕᓐᓂᓘᓐᓃᑦ ᑭᓇ ᓂᕈᐊᕐᓂᕐᒪᖔᖅ.   
 

12.4  ᐊᑐᓂᑦ ᓂᕈᐊᖅᑐᓕᕆᔨ ᐃᒪᐃᑦᑐᔅᓴᐅᕗᖅ:  

(ᐃ)  ᑎᑎᕋᕐᓗᓂᒋᑦ, ᑎᑎᕋᕐᕕᒋᒋᐊᖃᖅᑕᖓᓂ ᑐᓂᔭᐅᓯᒪᔪᒥ, 
ᓈᒻᒪᓴᙱᒍᑎᓕᒫᒥᓂᖏᓐᓂᒃ ᑕᑯᓐᓈᖅᑐᒥᐅᑉ ᓇᓪᓕᐊᑐᐃᓐᓇᐅᑉ ᓂᕈᐊᕈᑕᐅᓯᒪᔪᒥ 
ᓂᕈᐊᕈᑎᓄᑦ ᐴᖅᑲᐃᕕᒻᒦᑦᑐᒥᓂᕐᒥ; ᐊᒻᒪᓗ,  

 
(ᐱ)  ᑐᑭᑖᕈᑎᖃᖃᑦᑕᕐᓗᓂ ᐊᐱᖅᑯᑕᐅᔪᓕᒫᓄᑦ ᓈᒻᒪᓴᙱᒍᑕᐅᔪᒧᑦ.  

 
12.5  ᑕᒪᕐᒥᒃ ᓂᕈᐊᕈᑏᑦ ᕿᐱᓗᙱᑕᖏᑦ ᓂᕈᐊᖅᑐᓕᕆᔨᐅᑉ ᓈᓴᖅᑕᐅᔭᕆᐊᓖᑦ, ᐊᒻᒪᓗ:  

 
(ᐃ)  ᑕᒪᕐᒥᒃ ᓂᕈᐊᕈᑕᐅᔪᑦ ᐊᑐᓂᑦ ᓂᕈᐊᕋᔅᓴᐅᔪᓂᑦ ᐃᓛᒃᑰᖓᓕᖅᑎᑕᐅᓗᑎᒃ 

ᐴᖅᑕᐅᓗᑎᓪᓗ ᐴᔅᓴᖏᓐᓄᑦ ᐊᑐᓂᑦ ᓂᕈᐊᕋᔅᓴᐅᔪᓅᖓᔪᑦ;  
 
(ᐱ)  ᑕᒪᕐᒥᒃ ᕿᐱᓗᑦᑕᒥᓃᑦ ᓂᕈᐊᕈᑏᑦ ᐴᖅᑕᐅᒋᐊᓖᑦ ᐴᔅᓴᕆᒋᐊᓕᖏᓐᓄᑦ;  
 
(ᑎ)  ᑕᒪᕐᒥᒃ ᐴᔅᓴᐃᑦ ᑲᔪᓯᑎᑕᐅᔭᕆᐊᓖᑦ ᓇᓗᓇᐃᕐᓯᒪᓗᑎᒃ ᐃᓗᓕᖏᑦ ᐊᒻᒪᓗ 

ᓇᓗᓇᐃᒃᑯᓯᕐᓗᓂᒋᑦ ᓂᕈᐊᖅᑐᓕᕆᔨᐅᑉ; ᐊᒻᒪᓗ  
 
(ᑭ)  ᓂᕈᐊᖅᑐᓕᕆᔨ ᐊᒻᒪᓗ ᓂᕈᐊᕐᕕᒻᒥ ᑎᑎᕋᖅᑎ ᐊᑎᓕᐅᕋᔭᖅᑑᒃ ᓇᓗᓇᐃᒃᑯᑕᖓᓂ.   
 

     
12.6  ᓂᕈᐊᖅᑐᓕᕆᔨ ᐱᔭᕇᕐᓯᔪᔅᓴᐅᕗᖅ ᑎᑎᕋᕆᐊᓕᖏᓐᓂᒃ ᐊᑑᑎᖃᕐᓂᐊᖅᑐᓂᑦ ᓂᕈᐊᕈᑕᐅᔪᓄᑦ 

ᓈᓴᖅᑕᐅᓂᖏᓐᓂ, ᓱᒃᑲᔪᒃᑯᑦ ᑐᔫᑎᒋᓗᒋᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᕐᒧᑦ ᐊᒻᒪᓗ 
ᓇᓕᖅᑲᓕᐅᕐᓗᓂ ᑕᒪᕐᒥᒃ ᓂᕈᐊᕋᔅᓴᐅᔪᓕᒫᓄᑦ ᐊᒻᒪᓗ ᓂᕈᐊᕋᔅᓴᐃᑦ 
ᐃᖅᑲᓇᐃᔭᖅᑎᓕᒫᖏᓐᓄᑦ ᑕᕝᕙᓃᑦᑐᓄᑦ. ᑖᓐᓇᓕ ᑎᑎᖅᑲᓚᑦᑖᖅ ᐴᔅᓴᒨᕆᐊᓕᒃ 
ᐴᕆᒋᐊᓕᖓᓄᑦ ᐊᒻᒪᓗ ᐴᔅᓴᖓ ᐃᓕᔭᐅᒋᐊᖃᕋᔭᖅᑐᖅ ᓂᕈᐊᕈᑎᓄᑦ ᐴᖅᑲᐃᕕᐅᖅᑲᐅᔪᒧᑦ, 
ᓂᕈᐊᕈᑎᓄᑦ ᐴᖅᑲᐃᕕᒃ ᐅᑎᖅᑎᑕᐅᓚᐅᙱᓐᓂᖓᓂ ᓂᖁᐸᖅᑐᓕᕆᓂᕐᒧᑦ ᐊᖏᔪᖅᑳᕐᒧᑦ.  

 
12.7  ᓂᕈᐊᖅᑐᓕᕆᔨ ᐴᕐᓯᒋᐊᖃᕋᔭᖅᑐᖅ:  

 
(ᐃ)  ᓇᓗᓇᐃᖅᑕᐅᓯᒪᔪᑦ ᓂᕈᐊᕈᓐᓇᖅᑐᑦ ᐊᑎᖏᓐᓂᒃ,  
 
(ᐱ)  ᐃᓛᒃᑰᖓᔪᓂᑦ ᐴᔅᓴᓂᑦ ᐃᓗᓕᓕᓐᓂᑦ ᓂᕈᐊᕈᑎᓂᑦ, ᐊᑐᕐᓯᒪᙱᑦᑐᓂᑦ, 

ᐱᐅᙱᑦᑐᓂᑦ, ᕿᐱᓗᑦᑕᒥᓂᕐᓂᑦ ᐅᕝᕙᓘᓐᓃᑦ ᓈᓴᖅᑕᒥᓂᕐᓂᑦ ᐊᑐᓂᑦ 
ᓂᕈᐊᕋᔅᓴᐅᔪᓅᖓᔪᓂᑦ,  

 
(ᑎ)  ᐴᔅᓴᕐᒥᒃ ᐃᓗᓕᓕᒻᒥᒃ ᓇᓗᓇᐃᖅᑕᐅᓯᒪᔪᓂᑦ ᓂᕈᐊᕈᓐᓇᖅᑐᓂᑦ ᐊᑎᖏᓐᓂᒃ, ᐊᒻᒪᓗ  
 
(ᑭ)  ᐊᓯᖏᓐᓂᒃ ᑎᑎᖅᑲᓂᑦ ᐊᑐᖅᑕᒥᓂᕐᓂᑦ ᓂᕈᐊᕐᕕᒻᒥ, ᓂᕈᐊᕈᑎᓄᑦ ᐴᖅᑲᐃᕕᒻᒧᑦ.  

 
12.8 ᓂᕈᐊᖅᑐᓕᕆᔨ ᒪᑐᓯᒋᐊᖃᕋᔭᖅᑐᖅ ᓂᕈᐊᕈᑎᓄᑦ ᐴᖅᑲᐃᕕᒻᒥᒃ ᐊᒻᒪᓗ ᑐᔫᑎᒋᓗᒍ 

ᓂᕈᐊᕈᑎᓄᑦ ᐴᖅᑲᐃᕕᒃ ᖃᖓᑕᓲᒃᑯᑦ ᐅᓯᔾᔪᑕᐅᕙᑦᑐᑎᒍᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᕐᒧᑦ.  

ᑎᑎᕋᕐᓯᒪᓂᖓ 13  ᖃᓄᐃᓐᓂᐅᔪᑦ ᒪᓕᑦᑐᒋᑦ ᓈᓴᐃᓕᖅᑭᒋᐊᖃᕐᓂᖅ   
 

 ᑲᑎᑦᑐᒋᑦ ᓂᕈᐊᕈᑕᐅᔪᑦ ᓂᕈᐊᕋᔅᓴᐃᑦ ᐊᑐᓂᑦ ᒪᓕᑦᑐᒋᑦ ᓂᕈᐊᖅᑕᐅᓂᕐᐹᖅ ᐊᒻᒪᓗ ᐊᓯᐊ 
ᓂᕈᐊᕋᔅᓴᖅ ᑕᐃᒪᐃᓪᓗᐊᖅᑲᑎᑐᒃ ᐅᕝᕙᓘᓐᓃᑦ 2%ᒥᒃ ᖃᓂᒌᓐᓂᖃᖅᑲᑎᒃ ᑲᑎᑦᑐᒋᑦ 
ᓂᕈᐊᕈᑕᐅᔪᑦ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᓈᓴᖅᑕᐅᓕᖅᑭᖁᔨᒐᔭᖅᑐᖅ ᐊᒻᒪᓗ 
ᖃᐅᔨᒃᑲᐃᓗᓂ ᑎᑎᖅᑲᑎᒍᑦ ᐊᑐᓂᑦ ᓂᕈᐊᕋᔅᓴᐅᔪᓄᑦ ᓈᓴᐃᓕᖅᑭᓂᐅᓴᓂᖏᓐᓂᒃ.  

ᑎᑎᕋᕐᓯᒪᓂᖓ 14 ᓇᓗᓇᐃᖅᑕᐅᓂᖏᑦ ᓈᓴᐃᒍᑕᐅᔪᑦ ᐊᒻᒪᓗ ᓇᓗᓇᐃᖅᑕᐅᓂᖏᑦ 
ᓂᕈᐊᕈᑕᐅᔪᑦ  
 

14.1 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᓇᓗᓇᐃᖅᑕᐅᓯᒪᔪᓂᑦ ᓂᕈᐊᕈᑕᐅᔪᓂᑦ ᐃᓄᓕᒫᓄᑦ 
ᖃᐅᔨᒃᑲᐃᒍᑎᖃᕆᐊᓕᒃ.    

 
14.2  ᐄᕐᖐᓐᓇᖅ ᓈᓴᖅᑕᐅᑦᑎᐊᓚᐅᖅᑎᓪᓗᒋᑦ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ 

ᐸᐃᑉᐹᒨᕐᓯᒐᔭᖅᑐᖅ ᑐᓴᖅᑎᑦᑎᒍᑎᖓᓂᒃ ᓂᕈᐊᕐᕕᐅᔪᓄᑦ ᓄᓇᓕᓐᓄᑦ, ᐊᒥᓲᓂᖏᓐᓂᒃ 
ᓂᕈᐊᕈᑕᐅᔪᑦ ᐊᑐᓂᑦ ᓂᕈᐊᕋᔅᓴᐅᔪᓄᑦ, ᐊᒥᓲᓂᖏᑦ ᕿᐱᓗᒍᑕᐅᓯᒪᔪᑦ ᓂᕈᐊᕈᑎᒥᓂᕐᓂᑦ 
ᐊᒻᒪᓗ ᐊᒥᓲᓂᖏᓐᓂᒃ ᐊᑎᖏᓐᓂᒃ ᓇᓗᓇᐃᖅᑕᐅᓯᒪᔪᓂᑦ ᓂᕈᐊᕈᓐᓇᖅᑐᓂᑦ 
ᐊᑎᖃᕐᕕᒻᒥᑦᑐᓂᑦ.   

 
14.3 ᓈᓴᐃᓱᖓᕈᑎᒥᓃᑦ ᐃᓄᓕᒫᓄᑦ ᓴᖅᑭᖅᑕᐅᓚᐅᖅᑎᓪᓗᒋᑦ, ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ 

ᑐᔫᑎᖃᕆᐊᖃᕋᔭᖅᑐᖅ ᓇᓗᓇᐃᒃᑯᑕᖓᓂᒃ ᓂᕈᐊᕈᑎᒥᓃᑦ ᓂᕈᐊᕐᓂᕐᒥ ᐊᑐᓂᑦ 
ᓂᕈᐊᕋᔅᓴᐅᔪᓄᑦ ᑕᑯᔭᔅᓴᐅᓗᑎᒃ ᑲᑎᓪᓗᒋᑦ ᐊᒥᓲᓂᖏᑦ ᓂᕈᐊᕆᐊᖅᑐᖅᑐᒥᓃᑦ ᐊᑐᓂᑦ 
ᓂᕈᐊᕋᔅᓴᐅᔪᓂᑦ ᐊᒻᒪᓗ ᑕᐃᒃᑯᓂᖓ ᓇᓗᓇᐃᕐᓯᒪᔪᓂᑦ ᑭᓇ/ᑭᒃᑯᑦ ᓂᕈᐊᖅᑕᐅᒻᒪᖔᑦ 
ᐊᒻᒪᓗᑦᑕᐅᖅ ᑐᓂᓯᓗᓂ ᓇᓗᓇᐃᒃᑯᑕᕐᒥᒃ ᓂᕈᐊᕐᓂᕐᒥ ᐊᑐᓂᑦ ᓂᕈᐊᕋᔅᓴᐅᔪᓄᑦ.  

 
14.3 ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ ᐃᒪᐃᑦᑐᔅᓴᐅᕗᖅ, ᓈᒻᒪᓕᑐᐊᖅᑲᑦ, ᑐᔫᑎᒋᓗᒋᑦ ᑕᒪᕐᒥᒃ 

ᐊᑐᖅᑕᐅᕋᑖᖅᑐᑦ ᓂᕈᐊᕐᓂᕐᒥ ᓯᕗᓕᖅᑎᖓᓐᓄᑦ ᐃᖅᑲᓇᐃᔭᖅᑏᑦ ᕿᑭᖅᑕᓂᒃᑯᓐᓂ ᐊᒻᒪᓗ 
ᓯᕗᓕᖅᑎ ᐃᖅᑲᓇᐃᔭᖅᑎᓄᑦ ᖃᐅᔨᒪᑦᑎᐊᕆᐊᖃᕋᔭᖅᑐᖅ ᑖᒃᑯᐊ ᐊᑐᖅᑕᒥᓃᑦ 
ᐃᓄᕐᓯᖅᑕᐅᓯᒪᑦᑎᐊᕋᓗᐊᕐᒪᖔᑕ ᐱᖓᓲᔪᖅᑐᓂᑦ ᑕᖅᑭᓂᑦ ᑕᐃᒪᐃᓕᖓᓂᐊᕐᓗᑎᒃ 
ᓂᕈᐊᖅᑐᖃᓚᐅᖅᑎᓪᓗᒍ.  

 
14.4  ᐱᖓᓲᔪᖅᑐᑦ ᑕᖅᑮᑦ ᐃᓱᐊᓂ, ᓯᕗᓕᖅᑎ ᐃᖅᑲᓇᐃᔭᖅᑎᓄᑦ ᐊᓕᑦᑐᐃᒋᐊᖃᕋᔭᖅᑐᖅ 

ᓂᕈᐊᕈᑎᒥᓂᕐᓂᑦ ᑕᑯᓐᓈᖅᑕᐅᓗᓂ ᒪᕐᕉᓐᓄᒃ ᐊᒻᒪᓗ, ᓯᕗᓕᖅᑎ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᑕᑯᓐᓈᖅᑑᒃ ᓇᓗᓇᐃᕐᓯᒋᐊᖃᕋᔭᖅᑐᑦ ᐊᓕᑦᑐᖅᑕᐅᓂᖏᓐᓂᒃ ᓂᕈᐊᕈᑎᒥᓃᑦ ᑎᑎᕋᕐᓯᒪᓗᒋᑦ.  

ᑎᑎᕋᕐᓯᒪᓂᖓ 15  ᐊᓪᓚᕕᒻᒥ ᐱᒋᐊᕐᓂᖅ  
 

ᓂᕈᐊᖅᑕᐅᕋᑖᖅᑲᐅᔪᑦ ᐱᒋᐊᕋᔭᖅᑐᑦ ᐊᓪᓚᕕᒻᒥ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ 
ᓇᓗᓇᐃᕐᓯᓚᐅᖅᑎᓪᓗᒍ ᓇᓗᓇᐃᖅᑕᐅᑦᑎᐊᕐᓯᒪᔪᓂᑦ ᓂᕈᐊᕈᑎᒥᓂᕐᓂᑦ ᓂᕈᐊᕐᓂᕐᒥ 
ᒪᓕᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᒪᓕᒐᕋᓛᖏᑦ.  

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

ᑎᑎᕋᕐᓯᒪᓂᖓ 16  ᐱᕋᔭᓐᓃᑦ ᐊᒻᒪᓗ ᐃᓂᖅᑎᕆᓂᖅ   
 

16.1   ᑭᓇᓕᒫᖅ ᓈᒻᒪᖏᑦᑐᓕᔪᖅ ᐃᒪᐃᒃᑯᓂ: 
   

(ᐃ)  ᑐᓂᓯᔪᖅ ᑐᓂᓯᓪᓚᑦᑖᕐᓗᓂ ᑐᓂᓯᓪᓚᑦᑖᖏᒃᑲᓗᐊᖅᑐᓂᓘᓐᓃᑦ, ᐊᑐᖅᑎᑎᔪᖅ 
ᐅᕝᕙᓘᓐᓃᑦ ᐊᖏᖅᑐᖅ ᑐᓂᓯᓂᐊᕐᓂᕋᖅᑐᓂ ᐅᕝᕙᓘᓐᓃᑦ ᐊᑐᖅᑎᑦᑎᔪᖅ ᑮᓇᐅᔭᓂᑦ 
ᐅᕝᕙᓘᓐᓃᑦ ᐱᒻᒪᕆᐊᓗᒻᒥᒃ ᐃᓱᒪᔅᓴᕐᓯᐅᕈᑎᖃᕈᓂ, ᐅᕝᕙᓘᓐᓃᑦ ᑐᓂᓯᑉᐸᑦ, 
ᓂᐅᕕᖅᑲᑦ, ᐊᑐᐃᓐᓇᐅᑎᑦᑎᑉᐸᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐅᖃᒻᒪᕆᒍᑎᖃᖅᑲᑦ 
ᐊᓪᓚᕕᒻᒥᒃ ᐅᕝᕙᓘᓐᓃᑦ ᐃᖅᑲᓇᐃᔮᔅᓴᒥᒃ ᓂᕈᐊᖅᑎᒧᑦ ᐅᕝᕙᓘᓐᓃᑦ ᐊᓯᐊᓄᑦ 
ᑭᓇᑐᐃᓐᓇᕐᒧᑦ ᓂᕈᐊᓚᕿᑎᑦᑎᒐᓱᓪᓗᓂ ᓂᕈᐊᖅᑎᒥᒃ ᐅᕝᕙᓘᓐᓃᑦ 
ᓂᕈᐊᖅᑕᐃᓕᑎᑦᑎᒐᓱᓪᓗᓂ ᓂᕈᐊᕐᓇᐅᓕᖅᑲᑦ;    

 
(ᐱ)  ᑐᓐᓂᖅᑯᑎᖃᖅᑲᑦ ᐅᕝᕙᓘᓐᓃᑦ ᑐᓐᓂᖅᑯᑎᖃᕈᒫᕐᓂᐊᖅᑲᑦ ᐅᕝᕙᓘᓐᓃᑦ 

ᐊᑐᖅᑎᑦᑎᒍᒫᕐᓂᐊᖅᑲᑦ ᓂᐅᕕᐅᑎᖃᕐᓗᓂ ᓂᕈᐊᕐᓇᐅᓂᐊᖅᑐᒧᑦ ᑭᓇᑐᐃᓐᓇᕐᒧᑦ;   
 
 
(ᑎ) ᐊᑐᖅᑎᑦᑎᓪᓚᑦᑖᕈᓂ ᐊᑐᖅᑎᑎᓪᓚᑦᑖᖏᒃᑲᓗᐊᕐᓗᓂ, ᐊᑐᖅᑐᐊᑎᑦᑎᒍᓂ ᐅᕝᕙᓘᓐᓃᑦ 

ᐊᑑᑎᓕᒻᒥᒃ ᐃᓱᒪᔅᓴᕐᓯᐅᕈᑎᖃᕈᓂ ᐊᑐᕐᓂᐊᕐᓗᓂ ᐊᓯᒥᓂᒃ ᑭᓇᑐᐃᓐᓇᕐᒥᒃ ᑮᓇᐅᔭᑦ 
ᐅᕝᕙᓘᓐᓃᑦ ᐃᓚᖓ ᑕᒪᑐᒪ ᓂᐅᕕᐅᑕᐅᓯᒪᓂᐊᕐᓗᓂ ᓂᕈᐊᕐᓇᐅᑎᓪᓗᒍ;   

  
(ᑭ) ᐱᑎᑕᐅᒍᓂ ᐅᕝᕙᓘᓐᓃᑦ ᐱᑎᑕᐅᓪᓚᑦᑖᖏᒃᑲᓗᐊᕐᓗᓂ ᐅᕝᕙᓘᓐᓃᑦ ᐊᖏᕈᑎᖃᕈᓂ 

ᑮᓇᐅᔭᖅᑖᓛᕐᓂᕐᒥᓂᒃ, ᑐᓐᓂᖅᑯᓯᐊᓛᕐᓂᕐᒥᒃ, ᐊᑐᖅᑐᐊᖅᑎᑕᐅᓛᕐᓂᕐᒥᓂᒃ 
ᐅᕝᕙᓘᓐᓃᑦ ᐊᑑᑎᓕᒻᒥᒃ ᐃᓱᒪᔅᓴᕐᓯᐅᕈᑎᖃᕈᓂ, ᐊᓪᓚᕕᒻᒥᒃ ᐅᕝᕙᓘᓐᓃᑦ 
ᐃᖅᑲᓇᐃᔮᖅᑖᓛᕆᐊᔅᓴᖅ ᓇᒻᒥᓂᖅ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ ᓴᖑᑎᑦᑎᒐᓱᓪᓗᓂ 
ᐱᔪᓐᓇᐅᑎᖃᖅᑎᓪᓗᒍ ᓂᕈᐊᖅᑎ ᓂᕈᐊᕈᓐᓇᓂᕐᒥᒃ ᓂᕈᐊᕐᓇᐅᑎᓪᓗᒍ; 

 
(ᒋ) ᑕᐃᓐᓇᐅᙳᐊᖅᑐᖅ ᐅᕝᕙᓘᓐᓃᑦ ᐊᑎᖃᙳᐊᖅᑐᖅ ᐊᓯᒥᓂᒃ ᓂᕈᐊᕈᓐᓇᕐᓂᐊᕋᒥ 

ᓂᕈᐊᕐᓇᐅᓕᖅᑲᑦ, ᑕᐃᓐᓇ ᑕᐃᓐᓇᐅᙳᐊᕈᑎᖓ ᐆᒪᑎᓪᓗᒍ, ᑐᖁᖓᑎᓪᓗᒍᓘᓐᓃᑦ, 
ᐅᕝᕙᓘᓐᓃᑦ ᓱᓕᑎᓐᓇᒍ;  

 
(ᒥ) ᐱᔮᖅᑯᒻᒥᑦ ᓂᕈᐊᖅᑲᑦ ᐅᕝᕙᓘᓐᓃᑦ ᓂᕈᐊᕋᓱᑉᐸᑦ ᐊᑕᐅᓯᐊᙱᓪᓗᓂ 

ᑕᕝᕙᓂᔅᓴᐃᓐᓇᖅ ᓂᕈᐊᕐᓇᕐᒥ, ᑭᓯᐊᓂ ᑕᐃᒪ ᐱᔪᓐᓇᖅᑎᑕᐅᓐᓂᖅᑲᑦ ᑖᒃᑯᐊ 
ᒪᓕᒐᐃᑦ ᒪᓕᓪᓗᒋᑦ; 

 
(ᓂ) ᓂᕈᐊᖅᑲᑦ ᓂᕈᐊᕐᓇᕐᒥ ᖃᐅᔨᒪᓪᓗᓂ ᓂᕈᐊᕈᓐᓇᖏᓐᓂᕐᒥᓂᒃ;   
 
(ᓯ) ᖃᐅᔨᒪᓪᓗᓂ ᐊᑕᐅᓯᐅᙱᑦᑐᒥᒃ ᓂᕈᐊᕈᔾᔨᔨᖃᕐᓂᖓᓂᒃ; 
 
(ᓕ) ᖃᐅᔨᒪᓪᓗᓂ ᐱᓂᐊᕐᓂᖃᕈᓂ ᐅᕝᕙᓘᓐᓃᑦ ᓂᕈᐊᕈᔾᔨᔨᐅᒍᒫᕐᓂᐊᕐᓯᒪᑉᐸᑦ ᐱᖓᓱᑦ 

ᐅᖓᑖᓃᑦᑐᓄᑦ ᓂᕈᐊᖅᑎᐅᔪᓄᑦ;  
 
(ᔨ) ᖃᐅᔨᒪᓪᓗᓂ ᐊᖏᕈᓂ ᓂᕈᐊᕈᔾᔨᔨᐅᓂᐊᕐᓂᕐᒥᓂᒃ ᓂᕈᐊᖅᑎᒧᑦ ᓂᕈᐊᕆᐊᖃᔾᔮᒐᓂ; 
  

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 

(ᕕ) ᐱᔮᕆᓗᓂ ᓂᕈᐊᕋᔅᓴᐅᓂᖓᓂᒃ ᐱᔪᒐᕐᓴᐅᑎᖃᖅᑲᑦ ᓂᕈᐊᕐᕕᒻᒥ ᐅᕝᕙᓘᓐᓃᑦ 
ᐋᖅᑭᓯᑉᐸᑦ ᐃᓕᓯᑉᐸᓘᓐᓃᑦ ᐱᔪᒐᕐᓴᐅᑎᖓᓂᒃ ᐅᕝᕙᓘᓐᓃᑦ ᓂᕈᐊᕋᔅᓴᐅᓂᖓᓂᒃ 
ᓇᓗᓇᐃᒃᑯᑕᖏᓐᓂᒃ ᐅᕝᕙᓘᓐᓃᑦ ᑕᒪᑐᒧᖓ ᑐᕌᖓᔪᓂᑦ, ᐅᖓᑖᓂ ᐅᕝᕙᓘᓐᓃᑦ 
ᑕᕝᕙᓂᓪᓚᑦᑖᖅ ᓂᕈᐊᕐᕕᒻᒥ;   

(ᕆ) ᐱᔮᖅᑯᒻᒥ ᑐᓂᓯᒍᓂ ᓂᕈᐊᕈᑎᔅᓴᓂᑦ ᓂᕈᐊᕐᓇᐅᓂᐊᖅᑐᒧᑦ ᑭᓇᑐᐃᓐᓇᕐᒧᑦ 
ᐊᖏᖅᑕᐅᓯᒪᙱᓪᓗᓂ;   

 
(ᕿ) ᐱᔮᕆᓗᓂ ᐴᕐᓯᒍᓂ ᓂᕈᐊᕈᑎᓄᑦ ᐴᖅᑲᐃᕕᒻᒧᑦ ᓂᕈᐊᕐᓂᕐᒧᑦ ᐅᕝᕙᓘᓐᓃᑦ ᐸᐃᑉᐹᒥᒃ 

ᓂᕈᐊᕈᑎᐅᑉ ᐊᓯᐊᓂᒃ ᐊᖏᖅᑕᐅᓯᒪᓪᓗᓂ ᐴᕈᓐᓇᖅᑕᖓᓂᒃ ᑕᕝᕗᖓ;  
 
(ᖏ) ᐱᔮᕆᓪᓗᓂ ᓂᕈᐊᕈᑕᐅᓯᒪᔪᒥᒃ ᐲᕐᓯᒍᓂ ᓂᕈᐊᕐᕕᒻᒥ ᑭᓯᐊᓂ ᑕᐃᒪ 

ᐱᔪᓐᓇᕐᓯᑎᑕᐅᓯᒪᒍᓂ ᑕᐃᒪᐃᒍᓐᓇᕐᓂᕋᖅᑕᐅᓗᓂ ᑖᒃᑯᐊ ᒪᓕᒐᐃᑦ ᒪᓕᓪᓗᒋᑦ;  
 
(ᖠ) ᐱᔮᕆᓪᓗᓂ ᓱᕋᐃᑉᐸᑦ, ᑎᒍᓯᑉᐸᑦ, ᒪᑐᐃᕐᓯᑉᐸᑦ ᐅᕝᕙᓘᓐᓃᑦ ᐸᕝᕕᓴᑉᐸᑦ 

ᓂᕈᐊᕈᑕᐅᔪᒥᒃ, ᓂᕈᐊᕈᑕᐅᓯᒪᔪᒐᓚᓐᓂᑦ ᐅᕝᕙᓘᓐᓃᑦ ᓂᕈᐊᕈᑎᓄᑦ ᐴᖅᑲᐃᕕᒻᒥᒃ 
ᐅᕝᕙᓘᓐᓃᑦ ᑭᓱᑐᐃᓐᓇᕐᒥᒃ ᓂᕈᐊᕐᓂᕐᒧᑦ ᐊᑐᖅᑕᐅᔪᓂᑦ ᓂᕈᐊᕐᓇᖅ ᐱᔾᔪᑎᒋᓪᓗᒍ, 
ᑭᓯᐊᓂ ᑕᐃᒪ ᐱᔪᓐᓇᕐᓯᑎᑕᐅᓯᒪᒍᓂ ᑖᒃᑯᐊ  ᒪᓕᒐᐃᑦ ᒪᓕᓪᓗᒋᑦ;  

 
(ᐅ) ᐅᓚᕕᓴᐃᑉᐸᑦ ᐅᕝᕙᓘᓐᓃᑦ ᐅᓚᕕᑦᑎᒍᒫᕐᓂᐊᖅᑲᑦ ᑭᓇᑐᐃᓐᓇᕐᒥᒃ ᓂᕈᐊᖅᑎᒥᒃ 

ᑎᑎᕐᓯᓂᐊᖅᑎᓪᓗᒍ ᓂᕈᐊᕈᑎᒥᓂᒃ ᐅᕝᕙᓘᓐᓃᑦ ᑎᑎᕐᓯᑉᐸᑦ ᐅᕝᕙᓘᓐᓃᑦ 
ᑎᑎᖅᑕᐅᓚᕿᑎᑦᑎᑉᐸᑦ ᓂᕈᐊᕈᒻᒥ ᓵᓚᖃᕐᓂᐊᕋᒥ ᓂᕈᐊᖅᑎᐅᑉ 
ᓂᕈᐊᕈᑎᒋᔪᒫᕐᓂᐊᕐᓯᒪᖅᑲᐅᔭᖓᓂᒃ ᑕᐃᓐᓇ ᓂᕈᐊᖅᑐᓕᕆᔨᐅᒐᓗᐊᖅᑲᑦ 
ᐋᒡᒐᓘᓐᓃᑦ ᐅᓚᕕᑕᖓ;  

 
(ᐳ) ᓂᕈᐊᖅᑐᓕᕆᔨᐅᓗᓂ, ᖃᐅᔨᒃᑲᐃᒍᓂ ᖃᓄᑐᐃᓐᓇᖅ ᑐᓴᐅᒪᔭᒥᓂᒃ ᓇᓪᓕᐊᒃ 

ᓂᕈᐊᕋᔅᓴᖅ ᓂᕈᐊᖅᑕᐅᕋᑖᕐᒪᖔᖅ; ᑎᓕᐅᕆᑉᐸᑦ ᑭᓇᑐᐃᓐᓇᕐᒥᒃ 
ᑕᑯᔅᓴᐅᑎᑦᑎᖁᓗᓂᐅᒃ ᓂᕈᐊᕈᑎᖓᓂᒃ; ᐅᕝᕙᓘᓐᓃᑦ, ᐃᑉᐱᒍᓱᑦᑎᐊᖏᑉᐸᑦ, 
ᑲᔪᓯᑎᑦᑎᓂᙱᑉᐸᑦ ᐅᕝᕙᓘᓐᓃᑦ ᕿᐱᓗᑉᐸᑦ ᑲᒪᒋᔭᐅᖁᔭᐅᔪᒥᒃ ᑕᒃᑯᐊ ᒪᓕᒐᐃᑦ 
ᒪᓕᓪᓗᒋᑦ.   

 
16.2 ᑖᒃᑯᐊ ᑎᑎᕋᕐᓯᒪᔪᑦ ᑐᑭᓯᔭᐅᓯᒪᓂᐊᖅᑐᑦ ᒪᓕᒐᖅᑎᒎᖓᓂᖏᓐᓂᒃ, ᐊᒻᒪᓗ ᐊᑭᓖᓂᖅ, 

ᐊᑐᐃᓐᓇᐅᑎᑦᑎᓂᖅ, ᐱᑎᑕᐅᓂᖅ ᐅᕝᕙᓘᓐᓃᑦ ᐊᑭᓕᖅᑕᐅᒍᑎᖃᕐᓂᖅ ᑖᒃᑯᐊ ᐱᓪᓗᒋᑦ 
ᓈᒻᒪᖏᑦᑐᓕᓂᐅᓱᒋᔭᐅᒐᓂ;   

  
(ᐃ) ᓇᒻᒥᓂᖅ ᐊᑭᓕᕐᓱᐃᒍᑎᒋᓪᓚᑦᑖᖅᑕᖏᑦ ᓂᕈᐊᕋᔅᓴᐅᑉ;  
 
(ᐱ) ᐊᑭᓕᐅᑎᖏᑦ ᓂᕈᐊᕋᔅᓴᐅᑉ ᐃᓕᓯᒪᑦᑎᐊᖅᑐᓄᑦ ᐱᔨᑦᑎᕋᐅᑎᓄᑦ; 
 
(ᑎ) ᐊᑭᓕᐅᑏᑦ ᓈᒻᒪᑦᑐᒥᒃ ᐊᑭᖏᓐᓂᒃ ᐸᐃᑉᐹᒨᖅᑲᖅᑕᐅᓂᖏᓐᓄᑦ 

ᓴᖅᑭᔮᖅᑎᑕᐅᓂᖏᓐᓄᓪᓗ;  
 
(ᑭ) ᐃᑲᔪᖅᑎᖃᖅᑎᑦᑎᓂᖅ ᐊᑭᖃᙱᑦᑐᒥᒃ ᐅᓯᔭᐅᑎᑦᑎᖃᑦᑕᓂᕐᒧᑦ ᓂᕈᐊᖅᑎᓂᑦ 

ᓂᕈᐊᕐᓇᐅᑎᓪᓗᒍ;  

(ᒋ) ᐊᑐᕐᓂᖅ ᓄᓇᒃᑰᕈᑎᓂᑦ ᓂᕈᐊᕋᔅᓴᐅᓂᕐᒧᑦ ᑎᑎᖅᑲᖅᑕᓕᓐᓂᒃ ᐊᑭᖃᙱᑦᑐᒥᒃ 
ᐅᓯᖃᑦᑕᓂᐊᕐᓗᑎᒃ ᓂᕈᐊᖅᑎᓂᑦ ᓂᕈᐊᕐᓇᐅᑎᓪᓗᒍ. 

 
16.3 ᑭᓇᓕᒫᖅ ᓈᒻᒪᖏᑦᑐᓕᕗᖅ ᐃᒪᐃᒃᑯᓂ ᓴᖅᑭᔮᖅᑐᒥ ᓴᖅᑭᔮᙱᑦᑐᒥᓪᓘᓐᓃᑦ,  

 
(ᐃ) ᐊᑐᕈᓂ ᐊᑐᕈᒫᕐᓂᐊᕈᓂᓗ ᑎᓕᐅᕆᓪᓚᕆᑦᑐᐊᓘᓗᓂ, ᓂᙵᐅᒪᓗᓂ, 

ᑭᓪᓕᖃᖅᑎᑦᑎᓗᓂ ᐅᕝᕙᓘᓐᓃᑦ ᓯᕘᕋᓵᕆᓗᓂ,  
 

(ᐱ) ᐋᓐᓂᕐᓯᒍᓂ ᓱᑕᐃᕐᓯᒍᓂᓘᓐᓃᑦ ᑭᓇᑐᐃᓐᓇᕐᒥᒃ, ᐅᕝᕙᓘᓐᓃᑦ 
 

(ᑎ) ᖃᓄᑐᐃᓐᓇᖅ ᐃᓕᕋᓱᑦᑎᑦᑎᒍᓂ ᑭᓇᑐᐃᓐᓇᕐᒥᒃ, ᓂᕈᐊᓚᕿᑎᑦᑎᒐᓱᓪᓗᓂ 
ᐅᕝᕙᓘᓐᓃᑦ ᑎᓕᐅᕆᓗᓂ ᑭᓇᑐᐃᓐᓇᕐᒥᒃ ᓂᕈᐊᖁᐅᔨᓂᕐᒧᑦ ᐅᕝᕙᓘᓐᓃᑦ 
ᓂᕈᐊᖅᑕᐃᓕᑎᑦᑎᒐᓱᓪᓗᓂ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᖃᕐᓗᓂ ᓂᕈᐊᖅᑐᒥᓂᕐᒥᒃ 
ᐅᕝᕙᓘᓐᓃᑦ ᓂᕈᐊᕈᒪᓐᓂᖏᑦᑐᒥᒃ ᓂᕈᐊᕐᓇᐅᑎᓪᓗᒍ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ 
ᓄᖅᑲᖓᑎᑦᑎᒍᓂ ᐅᕝᕙᓘᓐᓃᑦ ᐅᓚᕕᓴᐃᑲᒻᒪᒃᑯᓂ ᐃᓱᒪᕐᓱᑎᓪᓗᒍ 
ᓂᕈᐊᕈᓐᓇᐅᑎᖃᕐᓂᖓᓂᒃ ᓂᕈᐊᖅᑎ ᓂᕈᐊᕈᓐᓇᓂᕐᒧᑦ ᓂᕈᐊᕐᓇᐅᑎᓪᓗᒍ.   

 
16.4 ᑭᓇᓕᒫᖅ ᓈᒻᒪᖏᑦᑐᓕᔪᖅ ᐸᓯᔭᔅᓴᐅᕗᖅ ᐱᕋᔭᓐᓂᖓᓄᑦ.  

 
 
ᑎᑎᕋᕐᓯᒪᓂᖓ 17 ᐊᓯᖏᑦ ᓈᒻᒪᖏᑦᑐᓕᒍᑏᑦ ᐊᒻᒪᓗ ᐃᓂᑎᕆᓂᖅ 

 
17.1 ᑭᓇᓕᒫᖅ ᒪᓕᙱᑦᑐᖅ ᑎᑎᕋᖅᑕᐅᓯᒪᔪᓂᑦ ᑕᕝᕙᓃᑦᑐᓂᑦ ᒪᓕᒐᕐᓂᑦ ᓈᒻᒪᖏᑦᑐᓕᒍᑕᐅᔪᒧᑦ 

ᑕᕝᕙᓂ ᑎᑎᕋᕐᓯᒪᙱᑦᑑᒐᓗᐊᒧᑦ ᐸᓯᔭᔅᓴᐅᕗᖅ ᐱᕋᔭᓐᓂᕐᒧᑦ.   
  
17.2 ᑭᓇᓕᒫᖅ ᐸᓯᔭᔅᓴᖅ ᐱᕋᔭᓐᓂᕐᒧᑦ ᑖᒃᑯᐊ ᒪᓕᒐᐃᑦ ᒪᓕᑦᑐᒋᑦ ᓂᕈᐊᕈᓐᓇᐅᑎᖃᖅᑎᑕᐅᓂᖓᓂᒃ 

ᓂᕈᐊᖅᑎᐅᔪᓐᓇᕐᓗᓂ ᐊᑎᖃᖃᑕᐅᓪᓗᓂ ᓂᕈᐊᕈᓐᓇᐅᑎᖓ ᐲᖅᑕᐅᒐᔭᖅᑐᖅ ᐱᖓᓱᓄᑦ 
ᐊᕐᕌᒍᓄᑦ.  

 
17.3 ᓯᕗᓕᖅᑎ ᐅᕝᕙᓘᓐᓃᑦ ᓄᓇᓕᓐᓂᑦ ᑲᑎᒪᔨ ᐸᓯᔭᔅᓴᐅᓂᕋᖅᑕᐅᑉᐸᑦ ᓈᒻᒪᖏᑦᑐᓕᓂᖓᓄᑦ 

ᐅᕝᕙᓘᓐᓃᑦ ᐱᕋᔭᓐᓂᖓᓄᑦ ᑖᒃᑯᐊ ᒪᓕᒐᐃᑦ ᒪᓕᑦᑐᒋᑦ, ᐃᓚᓕᐅᑎᓗᒍ 
ᐃᓂᖅᑎᖅᑕᐅᒍᑎᖓᓄᑦ ᒪᓕᑦᑐᒍ ᑎᑎᕋᕐᓯᒪᓂᖓ 15.2, ᑖᓐᓇ ᓄᖅᑲᕆᐊᖃᕐᓂᐊᖅᑐᖅ 
ᑲᑎᒪᔨᐅᖃᑕᐅᓂᕐᒥᒃ ᕿᑭᖅᑕᓂᒃᑯᓐᓂ.   

 
17.4 ᓈᓚᓐᓂᖃᖅᑎᓪᓗᒋᑦ ᐸᓯᔭᐅᒍᑎᖏᓐᓂ ᑖᒃᑯᐊ ᒪᓕᒐᐃᑦ ᒪᓕᓪᓗᒋᑦ, ᐅᖃᐅᓯᒃᑯᑦ 

ᖃᐅᔨᒪᔭᐅᓂᖏᑦ ᓈᒻᒪᒋᔭᐅᒍᓐᓇᖅᑐᑦ ᐃᓂᖓᓃᓪᓗᑎᒃ ᓇᓕᑐᐃᓐᓇᖏᑕ ᒪᓕᒐᕋᓛᑦ, 
ᓂᕈᐊᖅᑏᑦ ᐊᑎᓕᐅᖅᑕᐅᓯᒪᕕᖏᓐᓂ, ᓂᕈᐊᖅᑏᑦ ᐊᑎᖏᓐᓂ, ᐅᕝᕙᓘᓐᓃᑦ ᐊᓯᖏᓐᓂᒃ 
ᓇᓗᓇᐃᖅᑕᐅᓯᒪᔪᓂᑦ ᑎᑎᖅᑲᓂᑦ ᐅᕝᕙᓘᓐᓃᑦ ᑎᑎᖅᑲᖁᑎᓂᑦ, ᐅᕝᕙᓘᓐᓃᑦ ᑎᑎᕋᕐᓯᒪᔪᓂᑦ 
ᓇᓗᓇᐃᒃᑯᑕᐅᔪᓂᑦ ᐱᔪᓐᓇᐅᑎᖃᕐᓂᖓᓂᒃ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ ᐅᕝᕙᓘᓐᓃᑦ 
ᓂᕈᐊᖅᑐᓕᕆᔨᐅᑉ.  

 
17.5 ᑲᒪᒋᐊᕈᑕᐅᔪᓐᓇᕐᓂᖏᑦ ᑭᓇᑐᐃᓐᓇᕐᒧᑦ ᓵᙵᔭᐅᔪᒧᑦ ᓈᒻᒪᖏᑦᑐᓕᓂᒥᓂᖓᓄᑦ ᐅᕝᕙᓘᓐᓃᑦ 

ᐱᕋᔭᓐᓂᒥᓂᖓᓄᑦ ᑖᒃᑯᐊ ᒪᓕᒐᐃᑦ ᒪᓕᑦᑐᒋᑦ ᑲᔪᓯᑎᑕᐅᒍᓐᓇᖏᑦᑐᑦ ᒪᕐᕉᒃ ᐊᕐᕌᒎᒃ 
ᐊᓂᒍᕐᓯᒪᓕᖅᑲᑎᒃ ᓂᕈᐊᕐᓇᐅᓚᐅᕐᓯᒪᑎᓪᓗᒍ ᓂᕈᐊᕐᓇᐅᑎᓪᓗᒍ ᓈᒻᒪᖏᑦᑐᓕᓂᒥᓂᖓᓂᒃ 
ᐅᕝᕙᓘᓐᓃᑦ ᐱᕋᔭᓐᓂᒥᓂᖓᓂᒃ.  

ᑎᑎᕋᕐᓯᒪᓂᖓ 18 ᓂᕈᐊᕐᓂᕐᒧᑦ ᑎᑎᕋᕐᕕᔅᓴᐃᑦ 
 

18.1 ᑎᑎᕋᕐᕕᔅᓴᐃᑦ ᐊᑐᖅᑕᐅᒐᔭᖅᑐᑦ ᕿᑭᖅᑕᓂᒃᑯᓐᓄᑦ ᓂᕈᐊᕐᓂᕐᒧᑦ ᐱᖃᓯᐅᓯᒪᔪᑦ ᐊᒻᒪᓗ 
ᐋᖅᑮᓪᓗᑎᒃ ᐃᓚᒋᔭᐅᓪᓚᕆᓐᓂᐊᖅᑐᒥᒃ ᑖᒃᑯᓇᓂ ᓂᕈᐊᕐᓂᕐᒧᑦ ᒪᓕᒐᕐᓂᑦ.  

 
18.2 ᒪᓕᓪᓗᒍ ᐊᐱᕆᓂᖓ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ, ᕿᑭᖅᑕᓂᒃᑯᑦ ᓯᕗᓕᖅᑎᖓᑦ 

ᐃᖅᑲᓇᐃᔭᖅᑎᓄᑦ ᐋᖅᑭᒋᐊᕐᓯᖃᑦᑕᕈᓐᓇᖅᑐᖅ ᑖᒃᑯᓂᖓ ᑎᑎᕋᕐᕕᔅᓴᓂᑦ ᐱᖃᓯᐅᑎᓯᒪᔪᓂᑦ, 
ᐊᒻᒪᓗ ᐃᓚᒋᒃᑲᓂᕐᓂᐊᖅᑕᖏᓐᓂᒃ ᑎᑎᕋᕐᕕᔅᓴᓂᑦ ᑎᑎᕋᖅᑕᐅᖃᑦᑕᖁᔨᒍᓐᓇᖅᑐᓂ 
ᐊᑐᖅᑕᐅᓂᐊᖅᑐᓂᑦ ᕿᑭᖅᑕᓂᒃᑯᓐᓄᑦ ᓂᕈᐊᕐᓂᕐᒥ, ᑎᑭᐅᒪᓗᑎᒃ ᐊᑐᕆᐊᖃᖅᑐᒋᔭᖏᓐᓄᑦ 
ᐅᕝᕙᓘᓐᓃᑦ ᓈᒻᒪᑦᑐᒋᔭᖓᓂᒃ.   

 
 
 
 
 

 
 
 
 
 
 
 
 
 
 
 
 
 

 
                    
 
 
 
 
 
 

  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 25 ᒪᑉᐱᒐᕐᓂᑦ 37 
 

 

 
ᑎᑎᕋᕐᕕᔅᓴᖅ 1 

 
ᖃᐅᔨᒃᑲᐃᓂᖅ ᓂᕈᐊᕐᓇᐅᓛᖅᑐᒥ 

 
ᖃᐅᔨᒃᑲᐃᓂᖅ ᓂᕈᐊᕐᓇᐅᓛᖅᑐᒥ ᓇᓗᓇᐃᖅᑕᐅᕗᖅ ᓂᕈᐊᕆᐊᖃᓛᕐᖓᑕ ᓄᓇᓕᓐᓂᑦ ᑲᑎᒪᔨᔅᓴᒥᒃ 
ᓂᕈᐊᕐᕕᐅᔭᕆᐊᓕᓐᓄᑦ ᓄᓇᓕᓐᓄᑦ ᐅᑯᓄᖓ:  
 

1. ____________________________________________________________ 
 
2. ____________________________________________________________ 

 
3. ____________________________________________________________ 

 
4. ____________________________________________________________ 

 
5. ____________________________________________________________ 

 
6. ____________________________________________________________ 

 
7. ____________________________________________________________ 

 
8. ____________________________________________________________ 

 
 
ᐊᒻᒪᓗ, ᓂᕈᐊᕆᐊᖃᓛᕐᖓᑕ ᓯᕗᓕᖅᑎᔅᓴᒥᒃ ᓂᕈᐊᖅᑕᐅᓯᒪᓂᐊᖅᑐᒥᒃ ᐊᕕᑦᑐᕐᓯᒪᕕᒻᒧᑦ ᑭᒡᒐᖅᑐᐃᔨᐅᓂᐊᖅᑐᒥᒃ:  
 

1. _____________________________________________________________ 
 
2. _____________________________________________________________ 

 
 
ᓂᕈᐊᕐᓇᐅᒍᒫᖅᑐᖅ ᐅᕙᓂ ________________________________________ ᐃᑲᕐᕋᓂᑦ 10:00ᒥ ᐅᓪᓛᒃᑯᑦ 
7:00ᒧᑦ ᐅᓐᓄᒃᑯᑦ ᓄᓇᓖᑦ ᓯᕿᙳᔭᖓ ᒪᓕᓪᓗᒍ. 
 
 
ᐅᓪᓗᖓ: _______________________________          _____________________________________ 
       ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 26 ᒪᑉᐱᒐᕐᓂᑦ 37 
 

ᑎᑎᕋᕐᕕᔅᓴᖅ 2 
 

ᖃᐅᔨᒃᑲᐃᓂᖅ ᐱᓇᓱᐊᖁᔨᓂᖏᓐᓂᒃ 
ᓂᕈᐊᕋᔅᓴᓕᐅᕐᓂᖅ ᓂᕈᐊᕋᔅᓴᐅᓛᖅᑐᒥᒃ 

 
 
ᖃᐅᔨᒃᑲᐃᕗᑦ ᐊᑎᖃᖃᑕᐅᔪᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓂᕈᐊᕐᓇᐅᓛᖁᔨᒻᒪᑕ ᐅᕙᓂ 
_________________________ ᓄᓇᓕᓐᓂᑦ ᑲᑎᒪᔨᔅᓴᒥᒃ ᐅᑯᓄᖓ ᓂᕈᐊᕐᕕᐅᒋᐊᓕᓐᓄᑦ ᓄᓇᓕᓐᓄᑦ:  

1. ________________________________________________________ 
2. ________________________________________________________ 
3. ________________________________________________________ 
4. ________________________________________________________ 
5. ________________________________________________________ 
6. ________________________________________________________ 
7. ________________________________________________________ 
8. ________________________________________________________  

 
ᐊᒻᒪᓗ, ᑖᒃᑯᓄᖓ ᓯᕗᓕᖅᑎᔅᓴᐅᓂᕐᒧᑦ ᐊᕕᑦᑐᕐᓯᒪᕕᒻᒥ: 

1. ________________________________________________________ 
2. ________________________________________________________  

 
ᓂᕈᐊᕋᔅᓴᓕᐅᕈᑏᑦ ᓂᕈᐊᕋᔅᓴᐅᖁᔭᖏᓐᓄᑦ ᓂᕈᐊᕐᓇᐅᓛᖅᑐᒥ ᐱᔭᐅᓯᒪᒋᐊᓖᑦ 5:00 ᐅᓐᓄᓴᒃᑯᑦ ᑐᖔᓂ 
______________________________. 

ᐅᓪᓗᖓ 
 
ᓂᕈᐊᕋᔅᓴᓕᐅᕈᑏᑦ ᑐᓂᔭᐅᓯᒪᒋᐊᓖᑦ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᕐᒧᑦ ᐅᕝᕙᓘᓐᓃᑦ ᐊᓪᓚᕝᕕᖓᓐᓄᑦ 
ᑕᕝᕗᖓᔅᓴᐃᓐᓇᖅ, ᐅᕙᓂ __________________________________________________________. 
 
ᓂᕈᐊᕋᔅᓴᓕᐅᕈᑏᑦ ᐱᔭᐅᖃᑦᑕᓂᐊᖅᑐᑦ ᓱᒃᑲᔪᒃᑯᑦ ᑐᔫᑕᐅᓯᒪᑉᐸᑕ 5:00 ᐅᓐᓄᓴᒃᑯᑦ ᑐᖔᓂ ᐅᕙᓂ 
___________________________. 
  ᐅᓪᓗᖓ 
 
 
 
 
ᐅᓪᓗᖓ: ______________________________  _____________________________________________ 
       ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᖅ 

 
  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 27 ᒪᑉᐱᒐᕐᓂᑦ 37 
 

 
 

 
ᑎᑎᕋᕐᕕᔅᓴᖅ 3 

 
ᓂᕈᐊᕋᔅᓴᓕᐅᕐᓂᕐᒧᑦ ᑎᑎᕋᕐᕕᔅᓴᖅ 

 
ᓂᕈᐊᕋᔅᓴᓕᐅᕐᓂᖅ ᐆᒧᖓ ᐃᓂᔅᓴᐅᔪᒧᑦ ________________________________________________________ 
_______________________________________________________________ 
       ᐊᑎᖓ ᓂᕈᐊᕋᔅᓴᓕᐊᑉ   ᑐᕌᕈᑎᖓ  ᓂᕈᐊᕐᕕᐊᓂᐊᖅᑐᖅ ᓄᓇᓖᑦ 
 
ᓂᕈᐊᕋᔅᓴᐅᓕᖅᑐᑦ 
 
ᐅᕙᒍᑦ ᐊᑐᓂᑦ ᓇᓗᓇᐃᕐᓯᕗᒍᑦ ᖃᐅᔨᒪᔭᑦᑎᒍᑦ, ᑐᑭᓯᐅᒪᔭᑦᑎᒍᑦ ᐅᑉᐱᕆᔭᑦᑎᒍᓪᓗ, ᑖᓐᓇ ᓂᕈᐊᕋᔅᓴᓕᐅᖅ 
ᐊᑎᖃᖃᑕᐅᒻᒪᑦ, 16ᓂᒃ ᐅᑭᐅᖃᕐᓯᒪᓕᖅᑐᓂ, ᓂᕈᐊᕋᔅᓴᓕᐊᖑᔪᓐᓇᖅᑐᓂ ᐊᒻᒪᓗ, ᐱᓇᐃᓗᑕᔅᓴᖃᕋᓂ ᒪᓕᑦᑐᒋᑦ 
ᓂᕈᐊᕐᓂᕐᒧᑦ ᒪᓕᒐᐃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ.  
 

1. ____________________________ _________________________ ____________________________ 
        ᐊᑎᖓ ᓂᕈᐊᕋᔅᓴᓕᐅᖅᑑᑉ            ᑐᕌᕈᑎᖓ     ᐊᑎᓕᐅᕈᓯᖓ 

 
2. ____________________________ _________________________ ____________________________ 

        ᐊᑎᖓ ᓂᕈᐊᕋᔅᓴᓕᐅᖅᑑᑉ            ᑐᕌᕈᑎᖓ     ᐊᑎᓕᐅᕈᓯᖓ 
 

3. ____________________________ _________________________ ____________________________ 
        ᐊᑎᖓ ᓂᕈᐊᕋᔅᓴᓕᐅᖅᑑᑉ            ᑐᕌᕈᑎᖓ     ᐊᑎᓕᐅᕈᓯᖓ 

 
 
ᐊᖏᕐᓂᖅ ᓇᓗᓇᐃᕐᓯᓂᕐᓗ 
ᐅᕙᖓ, _________________________________________ ᐊᖏᕐᐳᖓ ᓂᕈᐊᕋᔅᓴᓕᐅᖅᑕᐅᓂᕐᓄᑦ ᐆᕗᖓ   
_________________________________________ ᐊᒻᒪᓗ ᓇᓗᓇᐃᕐᓯᕗᖓ ᓂᕈᐊᕋᔅᓴᐅᒍᓐᓇᓂᕐᓂᒃ ᐊᒻᒪᓗ 
ᓱᕋᐃᙱᓐᓇᒪ ᓂᕈᐊᕐᓂᕐᒧᑦ ᒪᓕᒐᕐᓂᑦ ᑎᑎᕋᖅᑕᐅᓯᒪᔪᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ. 
 
ᓇᓗᓇᐃᕐᓯᔪᖅ ᐅᕙᖓ ᓵᖓᓂ 
 
____________________ ____________________________ ___________________________________ 
ᐅᓪᓗᖓ             ᐊᑎᓕᐅᕈᓯᖓ ᓂᕈᐊᖅᑐᓕᕆᔨᐅᑉ  ᐊᑎᓕᐅᕈᓯᖓ ᓂᕈᐊᕋᔅᓴᐅᑉ 

 
 
 
  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 28 ᒪᑉᐱᒐᕐᓂᑦ 37 
 

 
ᑎᑎᕋᕐᕕᔅᓴᖅ 4 

 
 

ᓱᓕᕗᖔᕈᑎᖓ ᐅᕝᕙᓘᓐᓃᑦ ᓇᓗᓇᐃᕐᓯᒍᑎᖓ ᓂᕈᐊᖅᑐᓕᕆᔨᐅᑉ 
  
ᐅᕙᖓ, ____________________________________________________________ ᓱᓕᓪᓗᖓ ᓇᓗᓇᐃᕐᓯᕗᖓ: 
   (ᐊᑎᖓ ᓂᕈᐊᖅᑐᓕᕆᔨᐅᑉ) 
 

ᐃ) ᓴᖑᑎᑦᑎᒐᓱᖃᑦᑕᔾᔮᙱᓂᕐᓂᒃ ᓂᕈᐊᕈᑎᒋᓂᐊᖅᑕᖓᓂᒃ ᑭᓇᑐᐃᓐᓇᐅᑉ;  
ᐱ) ᖃᐅᔨᒐᓇᓱᖃᑦᑕᔾᔮᙱᓂᕐᓂᒃ ᑭᓇ ᖃᓄᖅ ᓂᕈᐊᕐᒪᖔᖅ; 
ᑎ) ᖃᐅᔨᒍᒪ ᑭᓇᑐᐃᓐᓇᐅᑉ ᓂᕈᐊᕈᑎᖓᓂᒃ, ᑭᓇᑐᐃᓐᓇᕐᒧᑦ ᐅᖃᔾᔮᖏᓐᓇᒪ; ᐊᒻᒪᓗ, 
ᑭ) ᑲᒪᒋᔭᖃᕐᓂᐊᕋᒪ ᐃᖅᑲᓇᐃᔭᔅᓴᓐᓂᒃ ᓈᒻᒪᑦᑐᓕᓗᖓ ᐊᒻᒪᓗ ᒪᓕᓪᓗᖓ ᓂᕈᐊᕐᓂᕐᒧᑦ ᒪᓕᒐᕐᓂᑦ ᑕᐃᒫᒃ 

ᑎᑎᕋᖅᑕᐅᓯᒪᒻᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ.  
 
 
 
ᓇᓗᓇᐃᕐᓯᔪᖅ ᐅᕙᖓ ᓵᖓᓂ 
 
 
______________________________ 

(ᐅᓪᓗᖓ) 
 
 
 
___________________________________________ ____________________________________________ 
 (ᐊᑎᓕᐅᕈᓯᖓ ᐊᑎᓕᐅᕈᓐᓇᐅᑎᓕᐅᑉ ᓱᓕᓂᖓᓂᒃ)  (ᐊᑎᓕᐅᕈᓯᖓ ᓂᕈᐊᖅᑐᓕᕆᔨᐅᑉ) 
 
 
 
 
 
 
 
 
 
 
 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 29 ᒪᑉᐱᒐᕐᓂᑦ 37 
 

 
 
 

ᑎᑎᕋᕐᕕᔅᓴᖅ 5 
 
 

 
        ᓂᕈᐊᖅᑎᐅᑉ ᓇᓗᓇᐃᕐᓯᓂᖓ ᓂᕈᐊᕈᓐᓇᕐᓂᖓᓂᒃ 

 
ᐅᕙᖓ, ____________________________________________________ ᓇᓗᓇᐃᕐᓯᕗᖓ ᐃᒪᐃᑦᑑᓂᕐᓂᒃ:  
 

ᐃ) ᐊᑎᖃᖃᑕᐅᒐᒪ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᒪᓕᒐᕋᓛᖏᓐᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ;  
  

ᐱ) ᐅᑭᐅᖃᓕᕐᓂᑰᓂᕐᓂᒃ 16ᓂᒃ; 
 

ᑎ) ᓄᓇᖃᕐᓯᒪᓕᕋᒪ, ᑕᖅᑭᓂᑦ 12ᓂᑦ ᑕᐃᒪᙵᑦ ᓂᕈᐊᕐᓇᐅᓚᐅᕐᓯᒪᒻᒪᑦᓂ, ᑕᒫᓂ 
_________________________________________________; 

ᓄᓇᓖᑦ ᐊᑎᖓ 
 

ᑭ) ᓱᓕ ᓂᕈᐊᓚᐅᙱᓐᓇᒪ ᑕᕝᕙᓂ ᓂᕈᐊᕐᓇᕐᒥ; 
 

ᒋ) ᓂᕈᐊᓚᐅᙱᓐᓇᒪ ᓂᕈᐊᕈᔾᔨᔨᖃᕐᓗᖓ; ᐊᒻᒪᓗ,  
 

ᒥ) ᐃᓱᒪᔅᓴᕐᓯᐅᕈᑎᔅᓴᒥᒃ ᑐᓂᔭᐅᓚᐅᙱᓂᕐᓂᒃ ᓂᕈᐊᕐᓂᐊᓂᕐᒧᑦ ᑕᕝᕙᓂ ᓂᕈᐊᕐᓇᕐᒥ. 
 

 
ᓇᓗᓇᐃᕐᓯᔪᖅ ᐅᕙᖓ ᓵᖓᓂ 
 
 
_______________________ ______________________________ ___________________________________ 
ᐅᓪᓗᖓ      ᐊᑎᓕᐅᕈᓯᖓ ᓂᕈᐊᖅᑐᓕᕆᔨᐅᑉ  ᐊᑎᓕᐅᕈᓯᖓ ᓂᕈᐊᖅᑎᐅᑉ 

 
 
 
 
 
 
 
 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 30 ᒪᑉᐱᒐᕐᓂᑦ 37 
 

 

 
 

ᑎᑎᕋᕐᕕᔅᓴᖅ 6 
 

ᓂᕈᐊᕈᔾᔨᔨᖃᕐᓂᕐᒧᑦ ᑎᑎᕋᕐᕕᔅᓴᖅ 
 

ᐅᕙᖓ, _______________________________________ ᓂᕈᐊᕐᕕᐅᓂᐊᖅᑐᒥ ᓄᓇᓕᓐᓂᑦ ᐅᕙᓂ  
            ᐊᑎᖓ ᓂᕈᐊᕈᓐᓇᖅᑑᑉ 

 
______________________________________________; 
 
ᓇᓗᓇᐃᕐᓯᕗᖓ, ᓂᕈᐊᕈᔾᔨᔨᒋᓂᐊᕋᒃᑯ, ᑖᓐᓇ ᐃᓄᒃ ᓂᕈᐊᕐᓂᐊᖅᑐᓂ ᐅᕙᖓ ᓂᕈᐊᕈᑎᒋᔪᒪᔭᖓᓂᒃ ᑕᕝᕙᓂ 
ᓂᕈᐊᕐᓇᐅᑎᓪᓗᒍ, ____________________________________________________________________. 
     ᐊᑎᖓ ᓂᕈᐊᕈᔾᔨᓂᐊᖅᑑᑉ 
 
 
 
   
ᓇᓗᓇᐃᕐᓯᔪᖅ ᐅᕙᖓ ᓵᖓᓂ 
 
____________________  ____________________________________  _______________________________ 
ᐅᓪᓗᖓ   ᐊᑎᓕᐅᕈᓯᖓ ᓂᕈᐊᖅᑐᓕᕆᔨᐅᑉ      ᐊᑎᓕᐅᕈᓯᖓ ᓂᕈᐊᕈᓐᓇᖅᑑᑉ 
 
 
 
 
 
 
 
 
 
 
 
 
 
 
 
 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 31 ᒪᑉᐱᒐᕐᓂᑦ 37 
 

 

 
 
 

ᑎᑎᕋᕐᕕᔅᓴᖅ 7 
 

 
ᓇᓗᓇᐃᕈᑎᖓ ᓂᕈᐊᕈᔾᔨᓂᐊᖅᑑᑉ 

 
ᐅᕙᖓ, ____________________________________________________ ᓇᓗᓇᐃᕐᓯᕗᖓ ᐃᒫᒃ: 
 

ᐃ) ᑖᓐᓇᐅᒐᒪ ᓂᕈᐊᕈᔾᔨᔨᐅᖁᔭᐅᓯᒪᒐᒪ ᒪᓕᑦᑐᒍ ᑖᓐᓇ ᐱᖃᓯᐅᑎᓯᒪᔪᖅ ᓂᕈᐊᕈᔾᔨᔨᐅᓂᕐᒧᑦ 
ᑎᑎᕋᕐᕕᔅᓴᖅ; ᐊᒻᒪᓗ,  

 
ᐱ) ᑎᒃᑯᐊᖅᑕᐅᓯᒪᙱᓐᓇᒪ ᓂᕈᐊᕈᔾᔨᔨᐅᓂᐊᕐᓗᓂ ᐱᖓᓱᑦ ᐅᖓᑖᓄᑦ ᓂᕈᐊᖅᑎᓄᑦ ᑕᕝᕙᓂ 
ᓂᕈᐊᕐᓇᐅᑎᓪᓗᒍ.  

 
 
ᓇᓗᓇᐃᕐᓯᔪᖅ ᐅᕙᖓ ᓵᖓᓂ 
 
___________________________ 

ᐅᓪᓗᖓ 
 
 
________________________________________          ________________________________________ 
        (ᐊᑎᓕᐅᕈᓯᖓ ᓂᕈᐊᖅᑐᓕᕆᔨᐅᑉ)             (ᐊᑎᓕᐅᕈᓯᖓ ᓂᕈᐊᕈᔾᔨᓂᐊᖅᑑᑉ) 
 
 
 
_______________________________________________ 
(ᐊᑎᓕᐅᕈᓯᖓ ᓂᕈᐊᕆᐊᖅᑐᕈᓐᓇᖏᑦᑑᑉ ᓇᒻᒥᓂᖅ)  
 
 
 
 
 
 
 
 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 32 ᒪᑉᐱᒐᕐᓂᑦ 37 

ᓂᕈᐊᕐᓇᐅᑎᓪᓗᒍ ᓂᕈᐊᕈᑦ 
 

ᓂᕈᐊᕈᑦ ᓂᕈᐊᕐᓇᐅᑎᓪᓗᒍ ᐅᑯᓄᖓ 
ᑕᐃᔭᐅᓂᖓ ᐃᓂᔅᓴᐅᑉ ᓂᕈᐊᕐᕕᐅᓇᓱᑦᑑᑉ (ᓲᕐᓗ ᐊᖏᔪᖅᑳᖅ/ᐊᖏᔪᖅᑳᑉ ᑐᖏᓕᐊ/ᑎᑎᕋᖅᑎ 

ᑮᓇᐅᔭᓕᕆᔨ/ᑲᑎᒪᔨ, ᓄᓇᓖᑦ ᐊᑎᖓ)  
(ᐊᑕᐅᓯᕐᒥᑦ ᓂᕈᐊᕆᑦ) {1} ᑎᑎᕐᓯᕕᒋᓗᒍ ᑭᑉᐹᕆᑦᑐᖅ ᐊᑎᖓᑕ ᓇᓛᓂ ᓂᕈᐊᖅᑕᕐᓂᑦ) 

(Vote one {1} by marking the box next the name you choose) 
     

ᓂᕈᐊᕋᔅᓴᐅᑉ ᐊᑎᖓ 

 
 

ᓂᕈᐊᕋᔅᓴᐅᑉ ᐊᑎᖓ 

 
 

ᓂᕈᐊᕋᔅᓴᐅᑉ ᐊᑎᖓ 
 

 
ᓂᕈᐊᕋᔅᓴᐅᑉ ᐊᑎᖓ 
 

 
 
 
 
 
 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 33 ᒪᑉᐱᒐᕐᓂᑦ 37 
 

 
 

ᓂᕈᐊᕐᓇᐅᑎᓪᓗᒍ ᓂᕈᐊᕈᑦ 

ᓄᓇᓖᑦ ᐊᑎᖓ 
 
 

ᓂᕈᐊᕈᑦ ᐊᑕᐅᓯᕐᒥᑦ (1) ᓄᓇᓕᓐᓄᑦ ᑲᑎᒪᔨᔅᓴᒥᒃ 
Election for one (1) Community Director 

 

ᓂᕈᐊᕋᔅᓴᐅᑉ ᐊᑎᖓ 

 
 

ᓂᕈᐊᕋᔅᓴᐅᑉ ᐊᑎᖓ 

 
 

ᓂᕈᐊᕋᔅᓴᐅᑉ ᐊᑎᖓ 

 
 

ᓂᕈᐊᕋᔅᓴᐅᑉ ᐊᑎᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 34 ᒪᑉᐱᒐᕐᓂᑦ 37 
 

 
       ᓂᕈᐊᕐᓇᐅᑎᓪᓗᒍ ᓂᕈᐊᕈᑦ 

 
ᐅᖓᑖᓃᑦᑐᖅ ᓂᕈᐊᕈᑎᐅᑉ 
 
ᓂᕈᐊᕐᓂᖅ ᐆᒧᖓ  _____________________________ ᑕᕝᕙᓂ ____________________________. 
   (ᐊᑎᖓ ᐃᓂᐅᑉ)    (ᐅᓪᓗᖓ ᓂᕈᐊᕐᓇᐅᑉ) 
 
ᓂᕈᐊᕈᓐᓇᕐᓂᐊᖅᑐᑎᑦ ᑕᕝᕙᓂ ᓂᕈᐊᕐᓇᐅᑎᓪᓗᒍ ᐃᒪᐃᒃᑯᕕᑦ:  
 
(ᐃ) ᐊᑎᓕᐅᖅᑕᐅᓯᒪᓗᑎᑦ ᐃᓚᒋᔭᐅᓂᕐᓂᒃ; 
(ᐱ) 16ᓂᒃ ᐅᑭᐅᖃᓕᕐᓂᑰᓪᓗᑎᑦ; 
(ᑎ) ᓄᓇᖃᕐᓯᒪᓕᕐᓗᑎᑦ, 12ᓂᑦ ᑕᖅᑭᓂᑦ ᑐᖏᓕᕇᓂᑦ ᓈᒻᒪᑎᐊᕐᓗᑎᒃ ᓂᕈᐊᕐᕕᓐᓄᑦ ᐅᓪᓗᖓᓄᑦ, ᕿᑭᖅᑕᓂ;  
(ᑭ) ᓱᓕ ᓂᕈᐊᓚᐅᕐᓇᑎᑦ ᑕᕝᕙᓂ ᓂᕈᐊᕐᓇᐅᑎᓪᓗᒍ; 
(ᒋ) ᑎᓕᓯᓯᒪᒐᑎᑦ ᑭᓇᑐᐃᓐᓇᕐᒥᒃ ᓂᕈᐊᕈᔾᔨᔨᔨᒋᓂᐊᖅᑕᕐᓂᒃ ᐃᕝᕕᑦ ᐱᔾᔪᑎᒋᓪᓗᑎᑦ; ᐊᒻᒪᓗ  
(ᒥ) ᑐᓂᓯᔭᐅᓚᐅᕋᑎᑦ ᐃᓱᒪᔅᓴᕐᓯᐅᕈᑎᒋᓂᐊᖅᑕᕐᓂᒃ ᓂᕈᐊᕐᓂᐊᓂᕐᓄᑦ ᑕᕝᕙᓂ ᓂᕈᐊᕐᓇᐅᑎᓪᓗᒍ. 
 
 
 
 
 
 
 
 
 
 
 
 
  



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 35 ᒪᑉᐱᒐᕐᓂᑦ 37 

  ᓇᓗᓇᐃᒃᑯᑕᖅ ᓂᕈᐊᕐᓇᐅᑎᓪᓗᒍ ᓂᕈᐊᕈᑕᐅᔪᓂᑦ 
 
 
ᓇᓗᓇᐃᕐᓯᕗᖓ ᓂᕈᐊᕈᑕᐅᔪᑦ ᓂᕈᐊᕐᓇᐅᑎᓪᓗᒍ _____________________________________ ᑖᒃᑯᓄᖓ 
       (ᐊᑎᖓ ᓂᕈᐊᕐᕕᐅᔫᑉ) 
 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑕᕝᕙᓂ _____________________________________ ᓄᓇᓕᓐᓂᑦ 
        (ᓂᕈᐊᕐᓇᐅᑉ ᐅᓪᓗᖓ) 
 
_____________________________________________________ ᐃᒪᐃᓕᖓᕋᑖᕐᖓᑕ: 

      (ᓂᕈᐊᕐᕕᒃ ᓄᓇᓖᑦ) 
 
 
 

ᐊᑎᖓ ᓂᕈᐊᕋᔅᓴᐅᑉ ᐊᒥᓲᓂᖏᑦ ᓂᕈᐊᕈᑕᐅᔪᑦ  ᓇᓗᓇᐃᖅᑕᐅᓂᖓ ᓂᕈᐊᖅᑕᐅᔫᑉ 
 

1.                                       
2.                                     
3.                                
4.                                
5.                               

 
 
 
_______________________________________________    ᐅᕙᓂ ________________________________ 
(ᓂᕈᐊᕐᕕᐅᔪᖅ ᓄᓇᓖᑦ)      (ᐅᓪᓗᖓ) 
 
 
 
 
_________________________________________________________ 
(ᐊᑎᓕᐅᕈᓯᖓ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ) 
 
 
 
 
 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 36 ᒪᑉᐱᒐᕐᓂᑦ 37 

  ᓇᓗᓇᐃᒃᑯᑕᖅ ᓂᕈᐊᕐᓇᐅᓂᖓᓄᑦ 

 
 
ᓇᓗᓇᐃᕐᓯᕗᖓ ᑖᓐᓇ ______________________________________________ ᓂᕈᐊᖅᑕᐅᑦᑎᐊᕋᑖᕐᖓᑦ  
   (ᐊᑎᖓ ᓂᕈᐊᖅᑕᐅᔫᑉ ᓂᕈᐊᕋᔅᓴᐅᕋᑖᖅᑑᑉ) 
 
ᑕᕝᕗᖓ _________________________________________________ ᕿᑭᖅᑕᓂ ᐃᓄᐃᑦ  
   (ᑕᐃᔭᐅᓂᖓ ᐊᓪᓚᕝᕕᐅᑉ) 
 
ᑲᑐᔾᔨᖃᑎᒌᖏᓐᓄᑦ ᐅᕙᓂ  ___________________ ᑲᑎᒪᔨᐅᕕᒋᓂᐊᖅᑐᓂᐅᒃ  ____________________. 
   (ᓂᕈᐊᕐᓇᐅᑉ ᐅᓪᓗᖓ)     (ᐅᓪᓗᖏᑦ) 
 
 
 
 
_________________________________ 
(ᐅᓪᓗᖓ) 
 
 
_______________________________________________________ 
(ᐊᑎᓕᐅᕈᓯᖓ ᓂᕈᐊᖅᑐᓕᕆᓂᕐᒧᑦ ᐊᖏᔪᖅᑳᑉ) 
 
 
 
 
 
 
 
 
 
 
 
 
 
 
 
 



ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕈᐊᕐᓂᕐᒧᑦ ᒪᓕᒐᖏᑦ 
 

ᒪᑉᐱᒐᖅ 37 ᒪᑉᐱᒐᕐᓂᑦ 37 

ᓇᓗᓇᐃᒃᑯᑕᖅ ᐊᓕᑦᑐᖅᑕᐅᓂᖏᓐᓄᑦ 
ᓂᕈᐊᕈᑏᑦ ᐊᒻᒪᓗ ᓂᕈᐊᕐᓇᕐᒧᑦ ᐸᐃᑉᐹᑦ ᐊᑐᖅᑕᒥᓃᑦ 

 
 

ᐅᕙᖓ, __________________________, ᓇᓗᓇᐃᕐᓯᕗᖓ ᓯᕗᓕᖅᑎᐅᓂᕐᓂᒃ ᐃᖅᑲᓇᐃᔭᖅᑎᓄᑦ  
 (ᐊᑎᖓ ᐃᓅᑉ)      
 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᐅᕙᓂ ______________________________, ᐅᕙᖓ 
        (ᐅᓪᓗᖓ) 
 
ᐊᓕᑦᑐᐃᓚᐅᕋᒪ ᓂᕈᐊᕈᑎᒥᓂᕐᓂᑦ ᐊᒻᒪᓗ ᓂᕈᐊᕐᓇᕐᒧᑦ ᐸᐃᑉᐹᓂᑦ ᐊᑐᖅᑕᐅᓚᐅᖅᑐᓂᑦ ᓂᕈᐊᕐᓇᐅᑎᓪᓗᒍ 
ᐅᕙᓂ _________________. 
 (ᐅᓪᓗᖓ) 
 
 
 
ᓇᓗᓇᐃᕐᓯᔪᖅ ᐅᕙᖓ ᓵᖓᓂ 
 
______________________________   ______________________________ 
(ᐅᓪᓗᖓ)      ᐊᑎᓕᐅᕈᓯᖓ ᓯᕗᓕᖅᑎᐅᑉ ᐃᖅᑲᓇᐃᔭᖅᑎᓄᑦ 
 
 
__________________________________                  ______________________________________ 
(ᐊᑎᓕᐅᕈᓯᖓ ᑕᑯᓐᓈᖅᑑᑉ ᓯᕗᓪᓕᖅ    ᐊᑎᓕᐅᕈᓯᖓ ᑕᑯᓐᓈᖅᑑᑉ ᐊᐃᑉᐹ 

